
1864 Michel LENTZ
Ons Heemecht

Wou d’Uelzecht durech d’Wisen Zéit,
Duerch d’Fielsen d’Sauer brécht,

Wou d’Rief laanscht d’Musel dofteg bléit,
Den Himmel Wiin ons mécht:

Dat ass onst Land, fir dat mir géif
Heinidden alles won,

Ons Heemechtsland, dat mir sou déif
An onsen Hierzer dron.

An sengem donkle Béscherkranz,
Vum Fridde stéll bewaacht,

Sou ouni Pronk an deire Glanz
Gemittlech 1éif et laacht;

Sai Vollek frou sech soé kann,

An'’t si keng eidel Dreem:

WEéi wunnt et sech sou heemlech dran,
WEéi ass ’t sou gutt doheem!

Gesank, Gesank vu Bierg an Dall

Der Aerd, déi iis gedron;

D’Léift huet en treie Widderhall

A jidder Broschts gedon;

Fir d’Heemecht ass keng Weis ze schéin;
All Wuert, dat vun er klénkt,

Graift dis an d’Séil wéi Himmelstéin

An d’A wéi Feier blénkt.

O Du do uewen, deem seng Hand
Duerch d’Welt d’Natioune leet,
Behitt Du d’Létzebuerger Land

Vru friemem Joch a Leed!

Du hues ons all als Kanner schonn
De fréie Geescht jo ginn.

Looss viru blénken d’Fraiheetssonn,
Déi mir sou laang gesinn!

Désen Text entsprécht den offizielle Reegele vun der Létzebuerger Orthografie,
déi sait November 2019 a Kraaft ass.

<« ZRECK INHALT WEIDER P>

@ Michel LENTZ
De Feierwon

De Feierwon, deen ass bereet,

E paift duerch d’Loft a fort et geet

Am Dauschen iwwer d’Strooss vun Eisen,
An hie geet stolz den Noper weisen,

Datt mir nun och de Wee hu fonnt

Zum éiweg grousse Vélkerbond.

Kommt hier aus Frankriich, Belgien, Preisen,
Mir wéllen iech ons Heemecht weisen:

Frot dir no alle Saiten hin,

WEéi mir esou zefridde sinn!

[.]

An hutt dir dann de Wiert erkannt

Vum klenge Létzebuerger Land,

An dir musst fort rém vun ons goen,

Da kénnt dir an der Heemecht soen:

'T ass d’'Gréisst net grad, déi d'Gléck bedeit,
Well an deem Land si glécklech Leit!

Kommt hier aus Frankriich, Belgien, Preisen,
Mir kénnen iech ons Heemecht weisen;

Frot dir no alle Saiten hin:

Mir wélle bleiwe wat mir sinn.

Désen Text entsprécht den offizielle Reegele vun der Létzebuerger Orthografie,
déi sait November 2019 a Kraaft ass.

Méiglech Aufgaben
a. Beschreift fir déi zwee Lidder, iwwert wat fir Aspekter jeeweils Létzebuerg definéiert gétt.
b. Verglaicht: A wat fir engen Hisiichte sinn dés Lidder dnlech? A wat fir engen énnerscheeden se sech vuneneen?

c. 1993 goufen déi éischt an déi lescht Strof vun Ons Heemecht zur Létzebuerger Nationalhymn.
Diskutéiert: Fannt dir den Text nach passend?

d. Liest den Artikel den Artikel vum Fatima Rougi iwwert dem Schréftsteller Luc Spada séi Projet an diskutéiert
d’Reaktiounen dorop, déi am Artikel ugeschwat ginn. Maacht duerno eng Recherche am Internet a fannt eraus,
wat aus désem Projet gouf.

<« ZRECK INHALT WEIDER P>

Fatima ROUGI

Nein, es wird keine neue Hymne geben’

==

- Quell: lessentiel.lu, publizéiert den 3. Abréll 2014

LUXEMBURG - Ein Workshop von Luc Spada
rund um die luxemburgische Nationalhymne hat
fiir erhebliche Kontroversen gesorgt, die sogar das
Parlament beschaftigten.

»Ziel des Projekts ist ganz und gar nicht, eine neue
Nationalhymne zu schaffen: Mit dieser Erklarung
der Stadt Ettelbriick soll die Kontroverse rund um
einen Workshop des Dichters und Schriftstellers
Luc Spada beendet werden. Junge Menschen zwi-
schen 16 und 25 Jahren waren aufgefordert wor-
den, eine Nationalhymne fiir Luxemburg zu dich-
ten - rein aus ,kiinstlerischen Zwecken®. Doch die
Idee schlug hohe Wellen, in sozialen Netzwerken
wurde gehetzt; es gab sogar eine parlamentarische
Anfrage.

»Es ist traurig, weil einige nicht einmal den
Artikel von Lessentiel oder die Beschreibung des
Workshops gelesen haben. Sie dachten nur, ich sei
ein Linker, der die Hymne des Landes verdndern
will®, erklart Luc Spada betriibt. Er sei schockiert
gewesen, welche nationalistischen Reaktionen die
Sache hervorgerufen habe. Beim ,,Conservatoire
de musique du Nord®, dem Organisator der Ver-
anstaltung, versteht man die Welt nicht: ,Das
Ganze ist so realitatsfern. Die Leute haben nicht
verstanden, dass es einfach nur ein kleines Projekt
fiir junge Menschen ist®, erklart Direktor Marc
Jacoby. Isabelle Lenz vom Conversatoire ist we-
niger schockiert: ,Ich kann nachvollziehen, dass
einige Menschen das falsch verstanden haben und
das Thema Nationalhymne fiir manche Menschen
ein wichtiges und empfindliches Thema ist.“

Die Stadt Ettelbriick, die auch die Idee fiir den
Workshop hatte, erklart, Ziel sei, ,zu sehen, wie
junge Menschen heute die Nationalhymne und

Luxemburg wahrnehmen. Ob sie das Land so
sehen wie im Text von Michel Lentz beschrie-
ben, oder ob sie vielleicht eine ganz andere Sicht
auf ihr Land haben, das sich ja im Laufe der Zeit
auch weiterentwickelt hat.“ So sieht es auch Marc
Jacoby: ,Dieser Workshop ist eine Hommage an
die Nationalhymne. Es ist eine Moglichkeit, mit
jungen Menschen tiber Fragen der Nation, der
Identitdt zu reden und eine Sensibilitdt fiir ein
Thema zu entwickeln, dem Jugendliche in dem
Alter normalerweise keine grofie Aufmerksamkeit
schenken.”

In einem fritheren Interview erklirte Luc
Spada, dass er den Workshop kaum erwarten kon-
ne, ,weil die Hymne oft als etwas Unantastbares
angesehen wird.“ Im Workshop wiirden die jungen
Menschen die Gelegenheit bekommen, sich mit
der Hymne auseinanderzusetzen oder sie erst ein-
mal kennen zu lernen. ,Ich glaube, dass einige den
Text gar nicht kennen. Wenn sie an dem Work-
shop teilnehmen, wird sich das vielleicht éndern
meint Isabelle Lenz

Eins steht jedenfalls fest: Der Workshop wird
nicht abgesagt. Aus organisatorischen Griinden
wurde er zwar verschoben, doch er findet statt.
Alle Organisatoren halten das Projekt nach wie
vor fiir eine groflartige Idee und Luc Spada ist
motivierter denn je. Thm seien jene, die den Work-
shop fiir deplatziert halten, egal. Fiir ihn sei es ein
»sehr schones und spannendes Projekt, das nie-
mandem weh tut.”

1 Désen Text ass géintiwwer vum Quellentext sproochlech liicht verdnnert ginn.

« zreck  ((INHALT ) WEDDER

Michel RODANGE
Der Grasmesch hiert Lidd

Auszuch aus: Méchel Rodange: Renert. De Fuuss am Frack an a
Maansgréisst. Komplett Editioun mat historeschen a politeschen

Explikatioune vum Romain Hilgert. Editions Guy Binsfeld,

Létzebuerg 2020. S. 276f. (XIV, 449-500).

449

453

457

461

465

469

473

All mir Déier si ganz dichteg
An eis Fiissercher si brav;

All eis Rére schreiwe richteg,
Keen ass och fir & Wourecht daf

Kanner, dat misst sinn e Glotten,
Deem net schméich hir Schreiwerei,
A wat sinn se Paterjotten,

A kee Schallek ass derbei!

Hei geschitt kee blanne Larem,

’t kann een traue grad op d’Wuert
Wi e Kand om Papp seng Arem,
Déi et droen duerch de Fuert.

Well vum Kapp bis zou de Suelen
Si reell mir, als wi Gold,

A mir wéllen net bezuelen

Mat Schéischwitzen all eis Schold.

Blumme wuessen, wuer mer trieden,
Pélgre mir no Létzebuerg;
Well mir sinn, als wi mer bieden,

Chréschtkatholesch duerch an duerch.

Hei ass d’Bravheet guer kee Wonner,
D’Land ass allenenne voll;

Eist Gewéssen halt schéi sonner,
Wat een dunn a loosse soll.

D’Honn an d’Kaze si verdréiglech,
D’Schof an d’Wéllef hunn sech gier;
An de Stiede geet et déiglech

Wi an enger Kierch dohier.

<« ZRECK INHALT WEIDER P>

n.b. D’Grasmésch séngt
hiert Lidd ganz zum Schluss
vum Renert, wéi de Fuuss am Duell
géint de Wollef gewonnen huet a vum
Léiw zum éischte Mann un der Séit
vum Troun erhuewe ginn ass. Doropshi
schmeechelen sech bal all d’Déieren, déi
virdrunn dem Fuuss séin Doud gefuerdert
haten, beim Renert béi. D’Lidd vun der
Grasmésch (= dt. ,Grasmiicke®, e klenge
Villchen) ass en ironesche Commentaire
iwwert déi gesellschaftlech Zoustéann, déi de §
Rodange a senger Fuussefabel kritiséiert.

Alles ass zum Gudde wélleg,
All mir Manner dunn eis Flicht;
An eis Fraen, wi onschélleg,

An eis Kanner ma’ keng Spicht.

Dann eis Kueben, o wat Englen!
An eis Stéiren, wi gedam!

Bei Mauliesle si keng Benglen
Néideg hei an och keen Zam.

All eis Arem sinn och glécklech,
Duerch hir Eier, an der Nout,
An eis Raich sinn do ablécklech,

Wou et bénnt, mat engem Brout.

Némmescht geet bei d’'Gléck hei gdipen
Fir eng Knippche senges Gold,

Net sech niddertriachteg naipen

Duer, wou Dalre gi geschmolt.

Vill ze grouss sinn all eis Ielen

A kee Sieschter ass ze kleng.

Wien sech wéllt en Hellge wielen,
Komm heihin, mer hunn eng Meng.

Wien sech wéllt Patréiner praffen:
Alles steet voll Gammen hei!

A keen eenzeg vun de graffen
Fénnt ee fir d'ganz Welt derbei.”

UNKSCTCCON Y AR\ == 7
RN N

\,

Désen Text entsprécht den
offizielle Reegele vun der
Létzebuerger Orthografie, déi séit
November 2019 a Kraaft ass.

Eenzel orthografesch
Ofwaichungen a bestémmt
sproochlech Variante goufen net
ugepasst.

Erklarungen

451: »-Déi Rdren, déi Raren, / Déi spillen d’Sekretdren’, heescht et am Dicks sengem Vulleparlament
am Gréngewald (cf I, 78).

454: »schméich“ - Konjunktiv vu ,,schmaachen®
455:  ,Paterjotten” - Verballhornung vu ,Patrioten®.
460: »de Fuert® — dt. ,die Furt“; Plaz an engem Floss, wou d"Waasser net esou déif ass, sou datt ee

gutt eriwwer kénnt.

497ff: D’Patréiner, d’ Virbiller, kann ee sech iwwerall vun der Heck schneiden an déi Gamme virun-
zillen; a fir ndischt an der Welt fénnt een eng graft.

Méiglech Aufgaben

a. Sicht mat Héllef vun engem Dictionnaire d’Bedeitung vun deene Wierder, déi der net kennt oder bei deenen der iech
net sécher sidd.

b. Schreift fir all Stroph ee Saz als Zesummefaassung, an deem der mat dre Wierder erklaert, wat gemengt ass.
c. Erkldert d’lronie vun désem Text. Wat kritiséiert den Auteur un der Gesellschaft?

d. Schreift - eleng oder am Grupp - en ironeschen Text iwwert Létzebuerg, wéi dir et haut gesitt.
Tipp: Maacht iech als Virbereedung eng Léscht mat Aspekter, déi der kritiséiere wéllt.

<« ZRECK INHALT WELEES 8 _




- 1 l Typesch Létzebuerg? Traditiounen, Geschichten, Mentalitéiten

Jean-Paul JACOBS

Poulet mat Fritten an Zalot
oder
De Jean-Paul rifft de Maréchal de la Cour un

In: Jean-Paul Jacobs: Firwat as dem Denise séng Bitzmaschin da geckeg gin?
De Jean-Paul rifft erém un. Editions Phi, lechternach 1998. S. 32-35.

DeM.delaC.: Jo...
De Jean-Paul: Hei ass Jacobs vu Berlin ...
De M. dela C.: Har Jacobs!

De Jean-Paul:  Ech wollt emol froen, wat et mar den Owend z’iesse gétt.
Ech géif nawell gdr kommen ...

De M. dela C.: Ma dat ass 1éif! Ech kucken emol ...
De Jean-Paul: Loosst Iech roueg Ziit ...

De M. dela C.: Ech muss emol kucken. Ee Moment, wannechgelift. Ah, hei hunn ech de Menti ...
De Jean-Paul: Loosst Iech roueg Ziit ...

De M. dela C.: Ech hunn de Menii hei leien. Har Jacobs, 't gétt Poulet mat Fritten an Zalot ...
De Jean-Paul: Ma dat ass flott!

De M. dela C.: Hutt Der dat gar?

De Jean-Paul: A jo, dat hunn ech ganz gir. Sinn dann och keng Wierm an der Zalot?

De M. dela C.: Ma déi huele mer eraus ...

De Jean-Paul: Dat ass ganz léif ...

De M. dela C.: Kommt Der dann iessen?

De Jean-Paul: Jo ...

De M. dela C.: Ma dat ass léif!

De Jean-Paul: Jo, dat ass ganz léif ...

De M. dela C.: ’t ass wierklech Iéif ...

De Jean-Paul: Ech fannen och ...

De M. dela C.: Poulet mat Fritten an Zalot, dat ass émmer eppes Gutts ...

De Jean-Paul: Ech iessen dat ganz gir ...

De M. dela C.: Ouni Wierm!

De Jean-Paul: Ouni Wierm!

De M. dela C.: Mat engem Pittche Wuermeldenger.

De Jean-Paul: Naischt dergéint!

De M. dela C.: Etvoila!

<« ZRECK INHALT WEIDER P>

De Jean-Paul:  Et voila! Bis mar den Owend. Ech komme ganz gir ...
De M. dela C.: Ma dat ass léif ...

De Jean-Paul: A jo, dat ass ganz Iéif ...

De M. dela C.: E gudde Poulet ...

De Jean-Paul: Mat Fritten!

De M. dela C.: A mat Zalot!

De Jean-Paul: Ech iessen dat esou gar!

De M. dela C.: Ech awer och!

De Jean-Paul: Dir och?

De M. dela C.: Poulet mat Fritten an Zalot, dat ass den Himmel op der Aerd!
De Jean-Paul: Dat ass d’Metafisik vum Iessen!

De M. dela C.: Dat ass de Paraddis um Désch!

De Jean-Paul: En Iesse fir Aarm a Raich ...

De M. dela C.: En demokratescht Iessen ...

De Jean-Paul: An dofir kommen ech och ...

De M. dela C.: Mar den Owend?

De Jean-Paul: Jo...

De M. dela C.: Voila!

De Jean-Paul: Ech brénge just e puer Frénn mat ...

De M. de la C.: Ma dat ass léif. Wéi vill, wann ech gelift?

De Jean-Paul: O, zirka siwwenzeg ...

De M. dela C.: Siwwenzeg Frénn?

De Jean-Paul: All meng Frénn vu Berlin ...

De M. dela C.: Ma dat ass ganz gentil ...

De Jean-Paul: Awer kee Wuerm an der Zalot!

De M. dela C.: Kee Kabes am Poulet!

De Jean-Paul: Kee Schnéi op de Fritten!

De M. dela C.: Dat gétt flott! Wéi ass Aren Numm, wannechgelift?
De Jean-Paul: Jacobs, Jean-Paul Jacobs vu Berlin.

De M. dela C.: Ah, den Hir Jacobs?! Dat geet an d’Rei ...

De Jean-Paul: Awer mat Fritten! Mat Fritte wéi vu menger Bomi!
De M. dela C.: Dat ass entendu. Eis Fritten si ganz gutt. De Grand-Duc huet se och gir.
De Jean-Paul: Mar den Owend, um aacht Auer?

De M. dela C.: Um aacht Auer ...

De Jean-Paul: Am Palais?

<« ZRECK INHALT WEIDER P>

DeM.delaC.:

De Jean-Paul:

De M.delaC.:

De Jean-Paul:

DeM.delaC.:

De Jean-Paul:

DeM.delaC.:

De Jean-Paul:

DeM.delaC.:

De Jean-Paul:

Am Palais ...

Villmools Merci, Har Maréchal ...

Bonsoir, Har ... wéi war Aren Numm, wannechgelift?
Jacobs ...

Har Jacobs, jo. Ma dat geet an d’Rei. Poulet mat Fritten an Zalot. Mar den Owend um
aacht Auer am Palais ...

Dat ass ganz léif. Mir komme gir ...
Bonsoir, Har ...
Jacobs ...

Bonsoir Har Jacobs ...

Bonsoir Har Maréchal ...

Désen Text entsprécht den offizielle Reegele vun der Létzebuerger Orthografie, déi sdit November 2019 a Kraaft
ass. Eenzel orthografesch Ofwaichungen a bestémmt sproochlech Variante goufen net ugepasst.

Méiglech Aufgaben

a. Beschreift den Humor an désem Text. Gitt dob&i och op déi sproochlech Méttelen an, déi den Auteur gebraucht.
Maacht dofir fir d’éischt eng Tabell, an dar dir d’Methode mat de Beispiller opléscht. Formuléiert duerno méi
allgemeng, mat wat fir engen humoristesche Strategien den Auteur schafft.

b. Bewdert d’Gespréich téscht dem Jean-Paul an dem Maréchal de la Cour vun engem satiresche Standpunkt aus.

Iwwerleet duerfir, wien déi Leit sinn, déi hei mateneen telefonéieren. Wat fir eng Uspréch als Kénschtler stellt de
Jean-Paul mat sengem Uruff?

c. Schreift - eleng oder zu zwee - selwer en Telefonsgespréich téscht iech an enger bekannter Persoun.
Bréngt dés Persoun am Gespréich dozou, iech eppes ze verspriechen.

<« ZRECK INHALT WELEES 1 _

Claudine MUNO

Dat glécklecht Anouk

In: Claudine Muno: Dat klengt Buch vun der Doudangscht. Op der Lay, Esch/Sauer 2009. S. 109-116.

) Anouk S. vu Péiteng war ee vun deene
D glécklechste Ménsche vun der Welt. Ge-
buer 1971 op der Lénger Strooss, just op der richt-
eger Plaz, ém den Eck vun do, wou d’Géigend
schonn ugefaangen huet schruppeg ze ginn, de
Papp Schoulmeeschter, mee kee vun deene mat
Alkoholproblemer oder een, deen an der Schi-
vakanz mam sechste Schouljoer owes heemlech
duerch d’Schlésselldcher kuckt, an d’Mamm huet
sech ém de Stot bekémmert, mee ouni dass si do-
duerch verwahrlost war.

D’Anouk S. war an dir gudder Spillschoul,
net bei dar Spillschoulsjoffer mat den Depressiou-
nen, an dono an dir gudder Primérschoul, gott-
seidank ees se niewendrun de Lycée ausgebaut
hunn, vun deem aus de lokale Marihuanahandel
kontrolléiert gouf. Duerch d’ganz Primarschoul
duerch huet dAnouk S. némmen Eenter geschriw-
wen, mee ouni, dass et der dowéinst op d’Noss
kritt hatt vun deenen, déi dono vum Lycée aus de
lokale Marihuanahandel kontrolléiert hunn.

Mee wéi gesot, d’Anouk S. war émmer aller-
sdits beléift. Souguer mat sengem Numm hat et
Chance, e gouf ganz seele falsch geschriwwen, wat
net de Fall gewiescht wir, hatt et Anouk mat “ck”
geheescht, déi meescht Leit schreiwen Anouk
nidmlech spontan net mat “ck”. Am Lycée waren se
énnert sech téscht gutt gestallten a gescheite Leit.
Mat 15 hat et sain éischte Frénd, de Christian B.,
mat deem et véier Joer zesumme war, bis se sech
am éischte Joer Uni a géigesditegem Averstandnis
getrennt hunn. Nodeem d’Anouk S. seng Premie-
re E bestanen hat, ass et op d’Bréisseler Beaux-
Arts gaangen. An dat, obwuel de Papp sdi Meed-

« zreck  ((INHALT ) WEDDER

che gir och am Schoulbetrib gesinn hdtt. Zu
Bréissel ass et dem Ben W. begéint, dee séngersiits
fir Schoulmeeschter geléiert huet. Nodeems béid
hir Schoul fderdeg haten, sinn se erém zréck op
Létzebuerg komm, de Ben W. krut e véiert Schoul-
joer zu Bascharage an d’Anouk eng Plaz als Gra-
phiker bei engem létzebuergesche Mediekonzern.
Niewebai huet et CDscovere fir lokal musikalesch
Artisten entworf. Wat dozou geféiert huet, dass
d’Anouk S. sech souwuel am Stadzentrum a be-
kannte Lokaler mat sengen Aarbechtskolleege
weise konnt, wéi och a méi aschléiegen, illegale
Siffecken am Siiden.

Am Alter vun 28 Joer hunn sech de Ben W.
an d’Anouk S. bestuet, och op hir Hochzdit war
eng erfréschend heterogeen Gesellschaft gelue-
den. Zwee Joer méi spéit koum hiert éischt Kand,
d’Sophie W., op d’'Welt, am Oktober. Téscht de
Kanner Sophie an Tun W. (2 an en halleft Joer méi
spéit) huet d’Anouk S. seng Aarbecht net opgeholl
an huet d’Beruffsliewen eréischt erém integréiert,
nodeems dee Klengsten an der Spillschoul war.
Mat de Kanner sinn d’Anouk S. an de Ben W. all
Joer eemol an d’Vakanz gefuer op d’Plage wéinst
de Kanner, mee net op déi Plage, wou all d’Leit
hifueren, just op déi mat ganz e bésse Leit.

De Ben W. hat e Renault Scénic 7-Sétzer, fir
och d’Schwéiereltere mol kénne matzehuelen, an
d’Anouk S. e bloe Peugeot 207 Diesel. Dem Ben
W. seng Elteren hunn op der Musel gewunnt (de
Papp war Reviseur d’Entreprise, mee kee vun
deenen, déi engem ausrechnen, wéi vill ee spuert,
wann een owes d’Luucht ausmécht fir de Fern-
seh ze kucken - d'Mamm huet op der Gemeng

.

geschaftt, mee et war keng vun deenen, déi eppes
mam Buergermeeschter oder eng Foto vun der
groussherzoglecher Koppel doheem an der Stuff
hinken hunn). Si koumen eemol am Mount bei
d’Anouk S. an de Ben W. iessen, an eemol am
Mount goungen de Ben W. an d’Anouk S. bei dem
Anouks S. seng Elteren.

Si haten en DVD-Spiller, e Flatscreen-Fern-
seh an der Stuff, zwou Stereosanlagen, en iPod, fir
wann de Ben W. jogge gaangen ass, ee Compu-
ter an een iMac fir dem Anouk S. seng Graphik-
aarbechten. D’Sophie an den Tun W. hunn zu
Kéerjéng d’Primdrschoul duerchlaf, den Tun W.
huet Fussball gespillt an d’Sophie W. Querfliitt.
Si koumen an dee selwechte Lycée, an deem och
d’Anouk S. an de Ben W. waren (de Ben W. aller-
déngs ee Joer virum Anouk S.). Bei béide Kanner
gouf weeder Hyperaktivitéit nach Konzentra-
tiounsstéierungen, Dyslexie oder Dyskalkulie
festgestallt. Si hu mat 16 Joer zu Péiteng hannert
dem Lycée eng éischt Experienz mat Marihuana
gemaach, déi allerdéngs ouni Suite bliwwen ass.
Heiansdo hu si Alkohol consomméiert, mee ném-
men a klenge Quantitéiten an ni, wann si dono
nach hu missen Auto fueren. D’Sophie W. gung
wéi de Papp an de Schouldingscht, den Tun W.
huet zu Bréissel Psychologie studéiert.

Méiglech Aufgaben

Obwuel dem Ben W. sdi Papp am dem
Anouk S. seng Mamm kuerz noenee gestuerwe
sinn, goufe béid Kanner relativ gutt mat deem Ver-
loscht eens, well se sech géigesditeg an déser Zait
énnerstétzt hunn. Dem Ben W. seng Mamm an
dem Anouk S. séi Papp hu sech wéineg Méint méi
spéit fraiwélleg an e korrekt ageriichtent Alters-
heim gemellt. De Ben W. an d’Anouk S. hunn hir
respektiv Elterenhaiser verkaaft an énner anerem
an zwee Studioen investéiert fir d’Sophie an den
Tun W. Den Doud vum Ben W. senger Mamm a
Joren drop dee vum Anouk S. sengem Papp hunn
déi zwee doduerch verkraaft, dass genee zu deem
Moment d’Sophie W. an dann den Tun W. hinnen
hiert éischt an zweet Enkelkand geschenkt hunn.

Et ass moies fréi op engem 7. September,
wou d’Anouk S. de Stach am Hierze spiert. Sou
iwwerrascht vun deem onbekannte Gefill, mécht
et kuerz drop d’Ae fir émmer zou. Dat ass deen
eenzege Misdr vun de gléckleche Leit: um Enn
falt hinnen d’Stierwe vill méi schwéier wéi eis an-
eren.

Désen Text entsprécht den offizielle Reegele vun der
Létzebuerger Orthografie, déi sait November 2019 a Kraaft ass.

Eenzel orthografesch Ofwéichungen a bestémmt sproochlech
Variante goufen net ugepasst.

a. Handelt et sech bei déser Geschicht ém eng realistesch oder ém eng onrealistesch Létzebuerger Biographie?
Begrénnt ar Meenung unhand vun op d’mannst dréi Elementer aus dem Text.

b. Erkléert, woura genee d’Ironie vun déser Geschicht besteet.

c. Fanntdir de Klischee vum Anouk S. sengem Liewen zoutreffend? Nennt Aspekter, déi drer Meenung no an enger
ironescher Biographie vun enger jonker L&tzebuergerin vun haut net dierfe feelen.

d. Erkldert a kommentéiert de leschte Saz vun der Geschicht.

Lucien BLAU
Mat der Doschewo bei de Mao Tse-Tung.
Eng Jugend am Minett

Geschichten. (Auszich) Editions ultimomondo, Nouspelt 2013.

Ech triede bei de Maoisten an (Auszuch), S. 83f.

Et wuar de Krich am Vietnam, deen eis politiséiert an eis Astellung zu den USA gednnert huet. Mar
wuaren opgewuess mat den Erzielunge vun eisen Elteren iwwert d’Helden aus den USA, déi an der
Ardennenoffensiv, der battle of the bulge, hiert jonkt Liewe fir eis Fraiheet gelooss haten.

A villen Zinemasfilmer hate mer vu Kand u mat den amerikaneschen Zaldote matgekdmpft géint
d’Japsen an d’'Nazien. Mér selwer hunn oft Krich gespillt mat eise Bazookaen a Maschinnegewierer aus
Plastik. Mdr wuaren dann amerikanesch Zaldoten, déi Nazien niddergeméint hunn. D’Amerikaner
wuare bis dohin eis Virbiller. Si wuaren eisen Elteren hir Befreier vun den Nazien.

De Priasident Kennedy huet vill Jugendlecher a mengem Alter begeeschtert, a siin Doud zu Dallas huet
hien zu enger mythescher Figur gemaach. Vill Hoffnunge sinn a sdi Brudder Robert gesat ginn. Ech wuar
amgaang, a menger Kummer fir de Passage-Examen ze biiffelen, wéi meng Mamm énnen an der Kiche
Kreesch gedoen huet: ,,Elo hu se deen och erschoss!“

Mid émmer méi huet de Vietnamkrich eis revoltéiert. D’Biller aus dem Fernseh mat deem napalmver-
brannte viethameesesche Kand, dat mat groussen, erféierten Ae plakeg iwwert e Feldwee rennt, oder mat
denen Honnerte vu Bommen, déi op Stied am Nord-Vietnam falen, hunn eis Usiichten iwwert d'USA
op d’Kopp gekéiert.

Mir kruten d’Gefill: Dat do ass kee Befreiungskrich mat engem gerechten Uleies, neen, dat ass en drecke-
gen Ennerdréckungskrich. Dat huet eis opgewullt an entsat.

Eis Clique vum Lena, d’Union de la Jeunesse de Dudelange, ass geschlosse mat an d’Stad op d’Vietnam-
demonstratioune gaang.

Mir wuare géint déi amerikanesch Administratioun, sinn awer weider der amerikanescher Rock- a Pop-
musek an dem amerikanesche Film verbonne bliwwen. De Film iwwert Woodstock, deen eist Liewens-
gefill erémgespigelt huet, hu mer eis gldich e puermol eragezunn. Mar wuare solidaresch mat deene
jonken amerikanesche Studenten, déi och op d’Strooss gaang si géint de Vietnamkrich. Méar hunn dem
Bob Dylan an dem Joan Baez hir Lidder auswenneg kannt a se bei all Geleeénheet, wann némmen
een eng Gittar derbdi hat, gesong. Iergendwéi hu mér jo och ausgesinn ewéi déi amerikanesch Flower-
Power-Generatioun.

[..]

Désen Text entsprécht den offizielle Reegele vun der Létzebuerger Orthografie, déi séit November 2019 a Kraaft ass.

Eenzel orthografesch Ofwéichungen a bestémmt sproochlech Variante goufen net ugepasst.

Méiglech Aufgaben

a. Informéiert iech iwwert déi historesch Evenementer, déi den Erzieler uschwétzt, an notéiert iech jeeweils e puer
Sé&tz als Informatioun.

b. Erkléert déi énnerschiddlech Vuen op d’'USA vum Erzieler a senger Generatioun op dér enger Sait an der
Generatioun vu sengen Elteren op dar anerer Séit.

c. A waéiengen Hisiichten énnerscheet sech dem Erzieler seng Vue vun den USA vun dér, déi Jonker vun haut hunn?
Gitt an drer Antwert konkreet Beispiller fir & Opfaassung.

d. Ilwwerleet, wat haut Evenementer an Entwécklunge sinn, déi Jonker dozou bréngen, sech politesch ze engagéieren.
Beschreift, wéi dir de politeschen Engagement vun arer Generatioun gesitt: Setzt si sech drer Meenung no genuch a
fir déi richteg Ziler an?

De Miliant (Auszuch), S. 123ff.
]

En NATO-Freak hate mer och am Engleschen. Seng Stonnen hunn doranner bestan,
datt mdr aus engem Buch virgelies hunn. Am Ufank vun der Stonn huet hien e Schii-
ler opgeruft: ,Begin to read at the page ... Deen huet dann ugefaang, haart ze liesen,
ouni vill Begeeschterung a Betounung. No enger Zdit koum dann dem Proft sdin
zweete Saz: ,The next one, Mister ... Och nach en drétte Sproch hat hien drop. Huet
e Schiiler ausgestreckt a gefrot: ,What does that mean ...?% krut hien émmer déi sel-
wecht Antwert: »Nothing!“

Deem Engleschproff seng Dissertatiounstheme wuaren émmer sou neutral wéi
Demonstrate that America is the greatest Nation under God.

Am Englesche wuar ech émmer gutt. Ech hat mer jo nieft menger Schoullektiir -
Hemingway oder Graham Greene - duerch dat gewéssenhaft an ausféierlecht Liesen
an der amerikanescher Ausgab vum Penthouse a Playboy e grousse Wuertschaz zou-
geluecht.

Och aus diverse Songbooks, déi mer eis géigesiiteg ausgeléint hunn, hu mer Texter
vun de Beatles, de Stones oder dem Janis Joplin an en Heft opgeschriwwen, wa méig-
lech an de Schoulstonnen. Dat huet bal esou ausgesinn, wéi wa mer géifen difreg
Notize vum Cours huelen.

Dofir wuar ech émsou méi paff, wéi ech vun deem strammen Amerika-Unhdnger,
deem ech a mengem jugendleche Liichtsénn eng gewéssen Toleranz zougetraut hat,
eng Datz erémkrut. Némmen 28 Punkten. Meng Schoulkomeroden, déi u meng gutt
Resultater am Englesche gewinnt wuaren, hu mech verwonnert ugekuckt.

Ech si bei d’Pult meng Kopie siche gaang. Den NATO-Freak huet mech mat engem
stiffisante Grinse gemustert a mer meng Kopie gereecht. ,Please, Mister Blau.“ Nervos
an opgereegt hunn ech him sofgeholl. Vir drop stoung a rouder Fuerf effektiv eng
28. A menger Bank hunn ech duerch meng Kopie gebliedert. Et wuar ndischt énner-
strach, an dat vu vir bis hannen. Als eenzege Kommentar op menger Priifung stoung
lénks um Rand nieft dem Numm Angela Davis, iwwer dat ech och geschriwwen hat:
»I don’t know this person!®

Ech hat a menger Dissertatioun versicht ze erklderen, datt déi amerikanesch Admi-
nistratioun am Vietnam en ongerechte Krich féiere géif an datt an den USA nach ém-
mer Rassentrennung a sozial Ongerechtegkeet herrsche géifen. Ech hu vum Martin
Luther King sengem civil rights movement geschriwwen, vum Malcolm X an natier-
lech vum Angela Davis, dat am Prisong souz an deem Land, wou d’ Meenungsfréiheet
jo sollt existéieren.

An der nichster Stonn hunn ech e KONKRET matbruecht, wou en ausféierlechen
Artikel iwwert dAngela Davis dra stoung. Direkt am Ufank vun der Stonn sinn ech
bei d’Pult gaang an hunn d’Zeitung drop geluecht. An der Klass wuar et op eemol
esou roueg, datt et mer schonns e béssen ongeheier wuar. Ech hunn all mai Courage
zesummegeholl an dem Proft mat engem liichten Zidderen an der St¢émm gesot, well
hie jo net wéisst, wien dAngela Davis wier, géif ech him de KONKRET ausléinen. Do
wier en exzellenten Artikel iwwert déi amerikanesch Biergerrechtlerin dran.

Dunn hunn ech eng Kéier geschléckt an him gesot, ech wier iwwerhaapt net aver-
stane mat senger Bewdertung. Néierens wier e Feeler énnerstrach. Mdin Héerz huet
ferm geklappt, awer ech hunn och e gewésse Stolz gespiert. Meng Klassekomeroden
hunn nach émmer gespaant deem Spektakel nogekuckt.

Proffe wuaren deemools net gewinnt, eng Nott ze justifiéieren, och net d'Unhénger
vun der amerikanescher Demokratie. Hien huet mech entgeeschtert gekuckt, d’Ode-
ren a sengem Hals sinn op eemol geschwollen, sdi Gesiicht gouf feierrout. Hien ass
opgesprong, sii Stull ass émgefall, hien huet sech mat senger voller Gréisst viru mar
opgebaut, huet no der Zeitung gegraff a se duerch Zoufall genee an der Métt opge-
schloen.

Do wuar am KONKRET émmer eng plakeg Zatz E Pin-up girl. Obschonns dat jo grad
eng amerikanesch Traditioun wuar, besonnesch bei der amerikanescher Arméi, vun
dér mai Proft jo émmer esou geschwédermt huet, huet hien ,,Mister Blau, that’s porno-
graphy!“ an d’Klass gebréllt, an de KONKRET ass duerch de Sall geseegelt a widdert
eng Mauer gekldtscht.

Déi nichst Dissertatioun wuar erém vum selwechte Kaliber. Sollt ech him nees eng
Kéier an d’Messer lafen? Sollt ech mer erém eng bluddeg Nues huelen? A mer um
Schluss vum Joer mat enger Datz am Engleschen en Noexame fianke goen? Beim
Brecht hat ech gelies, et sollt ee seng Feinden iwwerléschten.

Ech hunn him eng Dissert geschriwwen, wou ech bewisen hunn, datt Amerika
wierklech déi gréissten Demokratie énnert Deem do uewe wier. Ech hunn natierlech
schwéier iwwerdriwwen. Meng Uarbecht wuar e Glanzstéck, déi Kéier net vu Leni-
nismus, md vun Zynismus.

De gudde Mann wuar begeeschtert an huet wierklech geduecht, hien hitt mech
iwwerzeegt, ech wier a mech gaang an hitt erausfonnt, datt hie Recht hitt. 58 hat
ech dés Kéier. Als eenzeg Remark stoung elo ,Now, you are a very intelligent young
person” op menger Kopie. Ausser dem ,,Now* hat de Mann natierlech recht.

[...]

Désen Text entsprécht den offizielle Reegele vun der Létzebuerger Orthografie,
déi sdit November 2019 a Kraaft ass.

Eenzel orthografesch Ofwaichungen a bestémmt sproochlech Variante goufen net ugepasst.

Méiglech Aufgaben

a. Den Ennertitel vum Buch deit op dem Auteur seng Kandheet am Minett hin. Wourun erkennt een déi geografesch
Zouuerdnung? Markéiert d’Plazen am Text!

b. Sicht zu den Nimm vun historesche Perséinlechkeeten (Martin Luther King, Malcolm X, Angela Davis, Brecht), déi
am Text genannt ginn, Informatiounen an notéiert iech zu jiddwerengem ongeféier zwee Satz als Beschreiwung.

c. Beschreift dem Engleschproff seng pddagogesch Methoden. Wei ginn dés Methode vun der Erzielinstanz bewé&ert?
Tipp: Maacht an arer Antwert en Ennerscheed téscht dem Jong aus der Erénnerung an dem erwuessenen Erzieler.

d. Beschreift, wéi a mat wat fir enger Begrénnung de Schiler op dem Proff seng Bew&ertung vum éischten Aufsatz
reagéiert. Bezitt selwer Positioun zu senger Taktik am nachsten Aufsatz an dozou, wéi hien seng Taktik zum Schluss
selwer bewéert.

e. Gehéieren Diskussiounen iwwert Politik &rer Meenung no an d’Schoul? Wat fir Chancen a wat fir eng Gefore gesitt
dir dobai? Begrénnt &r Meenung.

Serge TONNAR
ech si letzebuerg

Wierder a Musek: Serge Tonnar © MASKéNADA 2013

1

ech si mat muskelschwund de georges christen

de girardelli am plou op uféngerpisten

de bommeleeér an och sii riichter

ech sinn den thierry, awer anonym an niichter

ech sinn de frieden als grousse kiinstler

den andré hoffmann als member am cercle miinster
ech sinn am te deum an hu kee kleed un

ech sin de grand-duc an d'grand-duchesse, déi sech gescheet hunn
ech sinn de béttel, dee glat keng sau kennt

ech sinn de mittal, deen énnert der rouder bréck pennt
ech sinn de frink an ech hu kee brudder

d’lea linster a kache fir kackmaschinne fudder

refrain

ech sinn alles, an ech sinn naischt
d’'madeléin, déi laacht, de klon, dee kréischt
et gétt dai létzebuerg an et gétt mdint

looss et gutt sinn, jidderengem sdint

2

ech sinn den dillenbourg mat hoer an der nues

ech sinn de guillaume a méien zu féschbech de wuess

de vullegast, dee sech mol gekdmmt hatt

de juncker, dee mam colombera eng geddmpt hatt

ech sinn de bartolomeo, deen d’féemmen um mars verbitt
de strummert, deen an eng villa um eecherfeld zitt

ech sinn den tonnar, just am cercle bech

ech si bestuet mam foxefern a mam colette flesch

ech sinn de jemp schuster, dee just nach fir d'wort schreift
de marc thoma, dee sech selwer lo en nol an de kapp dreift
den hollerech, deen an aller éffentlechkeet buppt

de robert biver, deen net an déi eege promillskontroll knuppt

3

ech sinn de bausch an allergesch op geméis am gesiicht

ech sinn de fausti, deen eent an der bambubar um buedem biischt
ech sinn de rewenig, dee jo an amen seet

sinn dastrid lulling, wat op eemol kee 1étzebuergesch versteet
ech si christus an ech sinn och buddha

ech liewen zu kanech, zu kairo an zu kalkutta

ech sinn esou an dann och nees anescht

ech sinn zu shanghai, schikago a schlénnermanescht

ech sinn de glawen an och d'mathematik

ech sinn d’thes an d’antithes vun all thematik

ech si rout, wiiss, blo, giel a schwaarz wéi d'nuecht

ech sinn net létzebuerg, ech si 1étzebuerg

Désen Text entsprécht den offizielle Reegele vun der Létzebuerger Orthografie,
déi sdit November 2019 a Kraaft ass. Eenzel orthografesch Ofwéaichungen
a bestémmt sproochlech Variante goufen net ugepasst.

n. b. Dir fannt d’Liddertexter vu Legotrip op https://legotrip.lu/bibliotheik/texter/

Méiglech Aufgaben

a. Deeltiech a Gruppen an. Recherchéiert déi verschidde Leit a Referenzen op Evenementer,
déi am Lidd ugeschwat ginn.

b. Beschreift, wéi eng Opfaassung vu Létzebuerg an désem Lidd kritiséiert gétt. Erklaert och,
wat d’Lidd déser Opfaassung entgéintsetzt.

c. Analyséiert kritesch d’Auswiel vun de Beispiller. Wéi eng Gruppe vu Leit gi genannt an
a wat fir engem Emfang? Wéi eng net?

d. Schreift eng eege Stroph, déi zur haiteger Gesellschaft passt.

e. Vergldicht de Refrain mat désem Virwuert vun enger Kuerzgeschichtesammlung vum
Gast Groeber. Gitt dobai besonnesch op d’Roll vun de Possessivpronomen an.

Gast GROEBER
Eng Stad énnert dem Himmel

Kuerzgeschichten. (Auszuch) Op der Lay, Esch/Sauer 2016. S. 5.

Schrétt schloen de Rhythmus vu Gedanken.

Oder vldicht och genee émgedréint?

Aus engem Appartement erausgaangen, gi Féiss a Gedanke spadséiere gefouert, op
engem Trottoir, an enger Strooss vun engem Quartier an enger Stad.

Appartement, Strooss, Quartier, Stad.

Kengem seng!

Possessivpronome pechen d’Welt zesummen.

Si maachen aus dem Niewenteneen op eemol e Mateneen.

Si maachen aus engem Ménsch anere Leit hiren Noper, hire Bekannten, hiren Uge-
stallten, hiren Aarbechtskolleeg, hire Frénd, hiren Intimen.

Possessivpronomen erlaben, dass Klaatsch opkénnt.

De Klaatsch ass kengem sdin. Et gétt en einfach némmen.

En ass zu jidder Ziit do, lauert doruechter, émmer prett, fir lassgelooss ze ginn.

An da gétt et dee Ménsch, mat sengen Trétt a senge Gedanken. Op engem Trottoir, an
enger Strooss, an engem Quartier, an enger Stad.

Désen Text entsprécht den offizielle Reegele vun der Létzebuerger Orthografie, déi sdit November 2019 a Kraaft
ass. Eenzel orthografesch Ofwéichungen a bestémmt sproochlech Variante goufen net ugepasst.

Méiglech Aufgaben

f.  Stelltiech vir, désen Text wier just den Ufank vun enger Geschicht. Schreift dés Geschicht! Passt
dobdi op, datt dren Text mat désem Ufank zesummenhéankt.

Tipp: Markeéiert déi wichtegst Begréffer hei am Text, déi - an iergendenger Form, déi dir selwer
wielt - an drem Text musse virkommen.

Gast GROEBER

Brudder, oh Bridderchen

In: Gast Groeber: Eng Stad énnert dem Himmel. Kuerzgeschichten. Op der Lay, Esch/Sauer 2016. S. 17-24.

t ass ganz roueg an si stinn zesummen an
E enger breeder Rei. Hatt hieft kuerz sdi Bléck.
Esou vill Leit sinn heihinner komm!

Hatt zitt de Kapp erém eran.

Wat déi em dach all an désem Moment egal sinn!
Seng Eltere stinn niewent em, an och d’Bomi.

Sai Papp griift no senger Hand, hilt se fest, sou
wéi deemools e bésschen, wéi si kleng waren.

Hie war dacks mat hinne spadséiere gaangen, an
a jiddwerenger vun sengen eegenen, groussen
Hinn hat en eng kleng Hand vu senge Kanner
agekrampt.

E Papp mat sengen zwee Kanner, Hand an Hand,
sechs plakeg Féiss um renge grimmelege Sand
vun enger waarmer Plage. An och sechs Wander-
schong an de wielege Blieder vun engem verniw-
welten Hierschtbésch, oder sechs Stiwwelen am
gritschege Schnéi vun engem kalen, kuerze Wan-
ternométten.

Hatt luusst heemlech op hien eriwwer.

Fréier huet hatt de Kapp missten hiewen, elo net
méi.

Vlaicht well hien de Kapp téscht seng Schélleren
eragezunn huet an eidel op de Buedem stierkst.
Hatt léisst sdi Bléck och erém eroffalen.

Elauter kleng Krasisteng, an deenen hir Féiss
stinn!

Vill waren se zesummen tréppele gaangen, dee-
mools, wéi si zwee nach kleng waren.

An der Lescht, heiansdo, wann sallen zwee vun
der Uni zeréck am Land waren, sinn soch nach
en Tour mam Papp spadséiert, meeschtens duerch
de Bésch, hannert de leschten Haiser, den Hiwwel
erop. Si hunn him d’Hand zwar net méi ginn, mee

vill geschwat hunn sémmer énnerwee, iwwert al-
les, wat hinnen duerch de Kapp goung.

E Geroch lenkt et of.

Wiirauch!

Dem Bopi sdi Begriefnes, virun zwee Joer!
D’Mamm stoung dunn nieft der Bomi, hat s’ém
d’Heéft gepaakt an huet se gestdipt. Déi aarme Bom
hatt kénnen a sech selwer zesummefalen, wann
d’Mamm se net gestdipt hatt.

Haut ass alles verkéiert. Elo hélt d’Bomi dMamm
fest, fiert hir heiansdo iwwert d’Schéller, oder iw-
wert de Réck.

Déi Zeremonie hei, dat war jo souwisou der Bom
hir Iddi gewiescht.

Keent vun hire Kanner an Enkelkanner war glee-
weg, dat wousst si. Dat war och ni en Diskus-
siounstheema gewiescht, bis déi lescht Woch.

— Mee, hat d'Bom op eemol gesot, et war jo och net
virgesinn, dass ee vun iech viru mir géing goen.
D’Elteren haten éischter un eppes Diskretes an al-
ler Intimitéit geduecht. D’Bom hat sech awer net
ginn.

An elo stinn se hei, ronderém déi Késcht, mat all
deene Leit derbi.

De Paschtouer ass grad amgaang, Laténgesch ze
schwitzen. Dann zappt en eng Zort Toilettébiischt
an e klenge metallenen Eemerchen a besuddelt de
Sarg mat Waasser. Dat pérelt um poléierten Holz
zu décken Drépsen zesummen, eng dovunner
bleift der klenger Jesusfigur am Nuebel hanken.
Hatt spiert eng krafteg Hand a sengem Bauch. Déi
zerdritscht em de Mo, rappt drun hin an hier,
wullt eng Péng dran, wéi se bal net auszehalen ass.
Wat war dat mat dar Toilettébiischt elo grad? Wéi

e Message sollt domadder verméttelt ginn? An eng
Schiisswelt goufs de gebuer, du has vill Schiiss
erlieft an elo gétt Waasser gezunn? Du géss ent-
suergt an deng lescht Spueren uerdentlech ewech
geschruppt? Dass deng Kéier gelieft hues, ass am
Endeffekt schéissegal?

D’Fauscht a sengem Bauch boxt de Mo dronken.
Den Niwwel a sengem Kapp mécht en Tréndel,
dréckt em widder d’Oueren. E Gerdisch quétscht
sech derduerch.

Seng Mamm! Si hickt hiert Gekraischs eraus, eng
Staumauer gétt no, kritt Réss, brécht derduerch.
Hatt kuckt eriwwer op si.

Komesch! Et ass fir déischte Kéier, dass si krdischt,
zanter dass si et gewuer goufen.

WEéi d’Poliziste laanschtkoumen a geschellt haten,
waren seng Elteren allen zwee bei d'viischt Dier
gaangen.

— Wat ass dann elo lass?

Hatt war an de Gank gaangen, huet vun do aus
nogelauschtert.

D’Polizisten haten d’Elteren duuss a gedélleg iw-
wert d’Fakten informéiert. D’Mamm hat direkt
eng Riddo an hirem Kapp erofgelooss, hat ge-
sot, si wéilt dat net gleewen, si missten hir scho
Beweiser bréngen. Si war bei d’Garderobe gaan-
gen, hat hire Mantel geholl an hat d’Polizisten
opgefuerdert, si op d’Plaz ze féieren, fir dass si
sech mat eegenen Aen e Bild kéint maachen. Déi
zwee Beamte ware genéiert gewiescht, de Psy, dee
matkomm war, hat dunn ugefaangen, mat hir ze
schwitzen. Hien hat gedélleg erkldert, dass den
Auto méi wéi warscheinlech schonn opgelueden
an ofgeschleeft wier. Hien huet Nee mam Kapp
geréselt. Neen, si kéint hien och net besichen, op
jidder Fall nach net direkt. Hie wier jo net an e
Klinikszémmer gefouert ginn. Si hat d’Poliziste
gefrot, wéi dat Ganzt dann eigentlech geschitt war.
Si wousste leider nach net vill, Miessunge waren
nach amgaang, gemaach ze ginn, et misst een of-
waarden, ob d’'Resultater dovunner eppes brénge
kéinten. Zeie goufen et leider och nach keng. Si

hat de Mantel zeréckgehaangen, de Kapp geré-
selt, just gesot, hien hétt dach awer versprach, mat
Ziaiten heiheem ze sinn, fir d'Iessen. Dunn hat se
nach eemol de Kapp geréselt, an op hiert Meed-
che gekuckt, hatt gefrot, wien dat dann elo alles
iesse géing, wat si zwee virbereet haten. Si hat sech
erém zu de Poliziste gekéiert an déi ganz spontan
agelueden, dach einfach eppes mat z’iessen. Déi
zwee haten sech entschéllegt, si misste gldich nach
weider.

— Well, Madame, mir si jo nach am Déngscht. Et
deet eis leed.

De Papp hat bis dohinner nach guer net geschwat.
Hien hat deenen zwee Beamten d'Hand gedréckt
a Merci gesot. De Psy war nach e béssche bliwwen,
en hat sech mat un den Désch gesat, e béssche mat
hinne geschwat, dem Papp geroden, den Haus-
dokter ze ruffen, wéinst deem Schock, énnert
deem d’Mamm warscheinlech stéing. Den Haus-
dokter war geschwé komm, en hat e kuerzt Ge-
spréich mam Psy. Deen hat dunn Addi gesot -
d’Iesse war stoe bliwwen.

Seng Mamm schléckt, gierkst hir Tréinen erof
D’Péng duerchbrécht elo dAisdecke vun de Be-
rouegungsméttelen, déi se vum Hausdokter ver-
schriwwe krut hat. Si hélt net op mat Kréischen,
émmer weider, ouni Enn, déif a sech selwer eran.
Hatt gesdit se guer net gér esou, dat deet him nach
méi wéi. Et kuckt erém op déi hélze Késcht. De
Paschtouer schwitzt nach e puer lescht Wierder.
Hatt héiert se, kritt se mat, mee bréngt et net
faerdeg, se mat Sénn ze bepaken. Hatt versteet am
Moment just déi Tréinen, déi em iwwert d’Baken
erofbonzelen an déi eekleg Péng am Bauch. Sdi
Papp dréckt em d’'Hand elo eemol duuss a léisst se
dann erém lass.

Hatt erschreckt. De Paschtouer kénnt op si duer
getréppelt, bleift bei jidderengem stoen, gétt em
d’Hand. Ouni e Wuert ze soen. Ee Moment laang
geet et him duerch de Kapp, fir de Mann ze froen,
wat dat Gedeessems virdru mat dar Toilettébiischt
do sollt. Mee dann hélt et de Mond. Dee Mann

mécht jo just némmen séin Job. Grad esou wéi déi
zwee Polizisten, déi laanschtkomm waren, fir déi
grujeleg Noriicht eriwwerzebréngen.

Knapps fénnef Minutten, ier déi zwee un d’'Haus-
dier schelle komm waren, war de Papp bei hatt a
bei d'Mamm an d’Kiche komm. Hien hat just um
Radio héieren, dass en Nolauschterer e schwéiert
Accident eragemellt hat. Op dar Streck, déi sai
Brudder sollt heemgefuer kommen. Et géing elo
schonn e gréissere Stau do ginn.

Hoffentlech huet de Bouf dat matkrut, hat hie
gemengt. Well soss géing e jo riskéieren, e gud-
de Strapp festzehdnken. Ee Moment laang hat de
Papp dru geduecht, fir him op den Handy unze-
ruffen, mee si wousste jo all, dass sdi Brudder deen
émmer beim Fueren ausgeschalt gelooss huet.
Der Mamm war eng Gromper aus dem Grapp ge-
fall, déi se just amgaange war ze schielen. Si hat se
séier erém opgeraf a gesot, dass se dann eeben e
béssche méi spéit géingen iessen.

Den Dag duerno hat se net opgehalen ze widder-
huelen, dass dat en Zeeche gewiescht wier, wéi déi
Gromper hir dee Moment entwutscht wier. Si hitt
do scho gespuert, dass eppes net an der Rei ge-
wiescht wier.

D’Hand, aus dér d’Gromper getrollt war, gétt elo
vu villen anere gedréckt. Eng laang Rei vu Leit
tréppelt laanscht si, e puer drécken hiert Baileed
aus, anerer soen naischt. Eenzeler bleiwen och
virun him stoen, kucken hatt kuerz an d’Aen. Et
weéllen der och e Saz ufanken, mee da verschlé-
cke sen. Hir Hann drécken seng Hand, oder lee-
én sech op seng Schéller. D’Fangeren dorunner
taaschten no der Erénnerung u sdi Brudder, wél-
len him se ewechréissen.

D’Schlaang ass ouni Enn - Famill, Noperen, Ly-
céeskolleegen, Proffen, Uniskolleegen, Frénn, den
Elteren hir Aarbechtskolleegen, Leit aus de Clibb.
Hatt spiert seng Been net méi, sdi Réck deet em
wéi, d’Péng am Bauch hummert em bis an den
Hals erop, seng Ae kénnen d’Tréinen net bremsen.

Op eemol kénnt kee méi laanschtgetréppelt. Et ge-

schitt eng Zaitchen nidischt méi. Da gétt de Sarg
ewechgedroen, bis bei d’'Graf Do gétt en an de
Buedem néiergelooss. Sai Brudder gétt bei sdi Bop
getdsselt.

D’Bomi wéllt onbedéngt derbai sinn. Hatt gesiit,
wéi seng Mamm sech dogéint strieft. D’Mamm ass
verdannert, ganz anescht wéi an de leschten Deeg.
Do konnt se net genuch kréien, alles wollt se wés-
sen, alles wollt se kucke goen. Wéi wann seppes
hétt missten erausfannen.

Fir déischt hat se de Papp mat an d’Morgue ge-
schleeft. D’Dokteren haten hir dovunner ofgero-
den, mee si hat sech drop behaapt, dass et hiert
Recht wier. Wéi se vun do zeréckkoumen, hat de
Papp sech eng Ziitchen a sdi Biiro zeréckgezunn.
Mee d'Mamm hat hien nach eemol ugeschiert,
well se d’Plaz vum Accident nach onbedéngt wollt
gesinn. Hatt hat och misse matgoen.

Si hat d’Krazerten um Bam ofgetaascht, déi grouss
plakeg Plaz um Stamm, wou d’Schuel ewechge-
rappt gi war. Du war se de Spueren an d’Feld eran
nogaangen, bis bei déi Plaz, wou de Buedem vun
der gekippter Karosserie opgekéipt gi war. Si hat
sech virun e breede Fleck um Buedem gehuppt,
hat hire Fanger driwwer geriwwen, mengem Papp
en ze riche ginn. Et wier Ueleg, hat se him erkldert,
an dass si scho gefaart hat, et wier dem Jong sdi
Blutt.

Den Dag drop hat se de Papp bei de Garage ge-
hetzt, hat do d’Carcasse vum vreckte Won inspi-
zéiert, mam Handy Fotoen dervunner gemaach.
Déi hat se doheem erausgedréckt an huet se mat
Passfotoe vum Brudder, mat der Doudesannonce,
mat allen Zeitungsartikelen iwwert dAccident, déi
se fonnt an ausgeschnidden hat, mat ausgeprin-
ten Noriichtenartikele vum Internet an en Album
gepecht. Op den Deckel vum Album hat se just
sengem Brudder sdin Alter geschriwwen an den
Datum vum Accident. Sengem Doudesdag!

Et ass roueg. Hatt kuckt dat Lach, deen opgetippte
Buedem niewendrun. An him selwer, bannen-
dran, do ass och esou en opgewulltent Lach. A

sengem Mo, déi Hand, déi et virdrun do gespuert
hat, déi huet em et dragemaach, em sii Brudder
erausgerappt.

Elo ass e mam Bop am Himmel, seet d'Bom.
Gleeft déi dat, wat se seet? Oder ass deen Himmel
an hirem Kapp?

Hatt dréit sech ewech vum Graf, tréppelt lues op
de Wee, gesdit en némmen ondaiitlech, vun elauter
Tréinen. Heiansdo bleift et stoen, kuckt aner Grie-
wer. Elauter énnergeschierte Ménschen. Hire Sarg
gouf bestémmt och mat der Toilettébiischt besud-
delt. Et kuckt dee laange Kiselwee erof Kiselsteng,
esou vill wéi verstuerwe Leit.

Et gesdit, dass nach Frénn a Famill um Trottoir
virum Kierfecht ze waarde stinn. Schldicht téscht
de Griewer bis bei e Saitenausgank, geet iwwert
Emweeér heem. Et mécht sengem Papp en SMS,
fir Bescheed ze soen.

Iwwert d’ Trottoire probéiert et sech un Detailer ze
erénneren. Wat war dat Lescht, wouriwwer et mat
sengem Brudder geschwat hat?

D’Tréinen dréchenen am duusse Wand.

Am Haus ass et eidel roueg. Hatt geet a sengem
Brudder sdin Zémmer. Et hieft sdi Kappkéssen
op, richt drun, péckt d’Liederjackett un, déi nach
iwwert de Biirosstull hankt.

Sai Bléck énnersicht de Biiro.

E Buch. Dee Roman, vun deem hien him erzielt
hat. E war amgaang gewiescht, deen ze liesen.

E Pak Zigaretten. Hien hat dach gesot, en hitt
opgehalen?

Eng Ziitschréft. Opgeschloe bei engem politesche
Commentaire. Ennerstrache Passagen, Froenzee-
chen an Notizen am Rand.

Eng Foto. Hien an hatt - viru véier Méint, op
dem Papp sengem Gebuertsdag, Aarm an Aarm.
Gespréicher iwwert hir Unien. Iwwert hir Bezéi-
ungen.

Séi grousse Brudder!

Hatt tippt mam Fanger op sdi Gesiicht.

— Stell der vir, ech hitt dat do mat dir gemaach!,

péspert et.

Et grinst a sdi Krdischen eran, leet d’Foto zeréck.
Et geet a sdin Zémmer, réselt de Kapp.

Griift no engem alen CD, leet en an a lauschtert
ee Lidd an der Schlaif.

Sou, wéi wann et wéi fréier wier.

Et schwiert sech, sai Brudder all Kéiers besichen
ze goen, wann et am Land ass.

Op déi Plaz, wou et hien ni begéine wiert.

Ni méi wéerten se sech gesinn!

An et wéaert némme bei hien op Besuch goen, op
Besuch aus senger an déi aner Welt.

Némmen op Besuch, gefaangen téscht zwou Welten.

Désen Text entsprécht den offizielle Reegele vun der
Létzebuerger Orthografie, déi sait November 2019 a Kraaft ass.

Eenzel orthografesch Ofwéichungen a bestémmt sproochlech
Variante goufen net ugepasst.

Méiglech Aufgaben

a. Datt der Protagonistin hire Brudder gestuerwen ass,
gétt eréischt relativ spéit am Text ausdrécklech gesot.
Fannt déi Plaz a sicht dann no Hiwaiser virdrun am
Text, déi dés schlémm Wourecht schonn undeiten.

b. Beschreift déi énnerschiddlech Reaktioune vun de
Familljememberen op den Doud vun hirem Jong,
Enkel a Brudder.

c. D’Protagonistin denkt um Kierfecht:

»~Wat war dat mat dar Toilettébiischt elo grad?

Weéi e Message sollt domadder verméttelt ginn?

An eng Schéisswelt goufs de gebuer, du has vill
Schaiss erlieft an elo gétt Waasser gezunn? Du géss
entsuergt an deng lescht Spueren uerdentlech ewech
geschruppt? Dass d’eng Kéier gelieft hues, ass am
Endeffekt schaissegal?*

» Erkldert dés Astellung zum Liewen allgemeng
an am Kontext vun der Geschicht.

» Sidd dir mat daer Astellung averstan?
Argumentéiert a gitt an drer Stellungnam
konkreet Beispiller.

Josiane KARTHEISER

Gees de mat?

Eng modern Famill op der Sich
no enger Antwert

Kremart Edition, Létzebuerg 2014. S. 5-10.

ingapur! Wat soll ech zu Singapur? An dat och nach fir zwee Joer! Wann dat elo

New York oder London wier, okay, dat kéint ech mer virstellen, mé Singapur?

Eng Woch Vakanz do, jo, e béssen Exotik, eng aner Kultur, en anere Liewens-
stil, vldicht esouguer eppes, wat een heiheem an den Alldag integréiere kéint, jo, ob-
schonn: Ech weess aus Erfarung, datt déi Begeeschterung ni laang unhilt a mer erém
séier an eiser gewinnter Routine landen, ouni eppes ze dnneren. Ma zwee Joer laang
als Friemen, als permanent opféllege Friemen, esou anzwousch ze liewen, dat geet
net, dat kann ech net! An et ass net, wéi wann ech mech net beméie géif, zanter enger
Woch froen ech mech vu mueres bis owes an nuets, wann ech waakreg nieft dem Lynn
leien, ob ech net awer ... md neen. Ech wéll net mat op Singapur!

D’Lynn war iwwerglécklech, wéi et owes heemkoum mat senger grousser Nou-
velle: Seng Bank wéllt hatt fir zwee Joer dohinner schécken, eng Méiglechkeet, sech
op engem neien, e bésse méi héije Posten ze beweisen an duerno nach weider d’Lee-
der eropzeklammen. Also genee dat, wat sengem Temperament a sengem Eiergéiz
entsprécht. A wat si schonn zwee Joer! Ma sinn et wierklech némmen zwee Joer? Well
maache mer eis naischt vir, dat ass dach némmen déi typesch Salamitaktik vun de
Patronen. Fir déischt heescht et zwee Joer an duerno nach eng Kéier zwee Joer, a wie
kann dee Moment schonn Nee soen, et ass ee jo souwisou do, et ass een agelieft, et
kennt een déi richteg Leit, also kann een och bleiwen. Wat net onbedéngt wouer ass,
vlaicht huet een es bis iwwer zwee Oueren, vldicht huet een déi zwee Joer just aus-
gehalen, well ee sech gesot huet, datt et zditlech begrenzt wier. A well ee sech dozou
engagéiert hat an zu sengem Wuert stoe wollt.

Wien haut Carriére maache wéllt, op d'mannst am Finanzsecteur, muss mobil
sinn a globaliséiert denken, an domat huet d'Lynn nu wierklech kee Problem, hatt
géif egal wat maache fir de Beruff An 38 Joer ass jo och en idealen Alter, fir esou
richteg duerchzestarten, et huet een Erfarung an deen néidegen Knowhow, et kennt
een d’Spillreegelen, et huet een nach vélleg Energie. Mé dat dderf awer net heeschen,
datt d'ganz Famill direkt mat globaliséiert gétt! A wat ass mam Lena? Natierlech fénnt
dat et de Moment super, wien aus senger Klass kénnt scho fir zwee Joer op Singapur?
Mai wat ass mat senger Schoul? O, ech sinn iwwerzeegt, mir géifen do warscheinlech

eng gutt englesch- oder franséischsproocheg Schoul fannen, renseignéiert hunn ech
mech nach net, dofir ass mdi bannenzege Widderstand ze grouss, an d’Lynn och net,
well dat huet keng Zalt, mad ass et wierklech dat, wat mer fir eist Kand wéllen? Et géif
bestémmt séier Englesch léieren, fir d'Kanner ass dat jo net schwéier, ma solle mer et
wierklech aus sengem Milieu erausrappen, némme well dat gutt ass fir seng Mamm?

Wann d’Lynn esou dovun iwwerzeegt ass, kann et dach ouni mech goen, sdi Kand
mathuelen a sech nieft senger wichteger Aarbecht ém hatt kémmeren, kucke mer
emol, wat et da seet. Well eent ass sécher: Bis elo hunn ech haaptsdchlech nom Lena
gekuckt, fir datt seng Mamm a Rou hir sélleg Iwwerstonne maache konnt.

Iwwerhaapt, d’Lynn ka mer net virwerfen, ech géif médin Deel u Verantwortung
heiheem net iwwerhuelen, ech war ni ee vun deene Ménner, déi énnert alle méig-
leche Virwidnn hirer Fra de Stot an d’Kannererzéiung zouschousteren. An hatt gétt
dat och ouni Weideres zou, ech huelen un, et empfénnt eng heemlech Satisfaktioun,
wa seng Fréndinnen a Kolleeginnen iwwert déi klassesch Duebelbelaaschtung vun de
Frae jéimeren. An et jéimeren der nach vill haut, d’Realitéit ass nach wiit ewech vum
Wonschdenken. Och wa vill jonk Frae mengen, Feminismus wier eng ideologesch
Verierung aus der Mattekéscht, well se dach alles kéinten an dderften, well se alles
erreecht hatten. Wéi naiv geet et eigentlech?

Ma meng Bereetschaft, d’'Hausaarbecht ze deelen, bedeit awer net, datt ech elo
daccord wier, fir déi niachst zwee Joer zu Singapur den Hausmann ze spillen. Well
wat soll ech soss do maachen? Wéi kéim ech mer da vir! An neen, ech hunn och keng
Loscht, Dag fir Dag dorémmer tréppelen ze goen an eng nei Kultur zentdecken, dat
hiéls de dach am Kapp net aus. An ech wéll och kee Buch driwwer schreiwen, ech wéll
iwwerhaapt kee Buch schreiwen, wat soll dat! Ech wéll einfach méi gewinntent Liewe
weiderliewen, méi Liewe gefélt mir, et ass esou, wéi mer eis dat virgeholl haten, wéi
mer eis vrun zéng Joer bestuet hunn an e Joer drop d’Lena kruten. Ech wollt émmer
en zweet Kand, an d'Lynn am Fong och, just datt de Moment ni génschteg war, ni
génschteg ass, well op der Bank émmer grad eppes immens Wichteges leeft, an d’Lynn

onentbierlech ass. Dozou ass ndischt ze soen, ech soen och néischt, well soss hu mer
Strait. A wie wéllt scho Strdit mam Lynn, hatt gétt souwisou émmer Meeschter. Dofir
bréngen ech, obschonn d’Lynn Enn 30 ass, d' Theema vum zweete Kand praktesch net
méi op d’Tapéit. Besonnesch zanter d’Jeanne, dem Lynn seng feministesch Busefrén-
din - selbstverstandlech net bestuet a kee Kand - behaapt huet, ech hitt e Problem
domat, datt meng Fra méi verdéngt wéi ech, a géif dofir versichen, se mat engem
zweete Kand ze bremsen. Déi Kou! Et huet mer ni eppes ausgemaach, datt d’Lynn méi
an der Pai huet, mir ass et egal, wou d’Suen hierkommen, Haaptsaach, mer hunn der
genuch, fir d'Haus ofzebezuelen an een- oder zweemol d’Joer an d’Vakanz ze fueren,
an der Hoffnung, datt d’'Bank net zesummebrécht, wann d’Lynn net do ass. Dofir,
datt ech manner verdéngen, kann ech och vun aacht bis véier schaffen a sinn do-
heem, wann d’Lena aus der Schoul kénnt, hu manner Stress an Hetz an no der Aar-
becht nach genuch Energie, fir doheem e puer Saachen ewechzemaachen, éier d’Lynn
kénnt, well dat packt sech owes net méi vu Middegkeet. Ech hunn och ni fonnt, datt
ech extra Unerkennung verdéngt hatt, well ech eng aner Astellung hu wéi och haut
nach vill Midnner, ma dat heescht awer net, datt ech elo als Hausmann zu Singapur
sétze wéll! A wie weess, wéi et duerno berufflech fir mech weidergéing, ech ka mer
net einfach zwee Joer Congé sans solde huele wéi beim Staat. O, warscheinlech krit
ech dat trotzdeem ausgehandelt, ma wie weess, wat fir e Posten ech duerno am Betrib
acceptéiere misst. Et geet net drém, ob ech déi selwecht Pai behale géif, well dat géif
ech, mé et geet drém, ob ech weider Satisfaktioun a menger Aarbecht hatt. Well dat
ass mer wichteg, de Rescht ka mer gestuel ginn, ’Lynn huet genuch Eiergiiz fir mech
mat.

[...]

Désen Text entsprécht den offizielle Reegele vun der Létzebuerger Orthografie,
déi sdit November 2019 a Kraaft ass. Eenzel orthografesch Ofwéichungen a bestémmt sproochlech
Variante goufen net ugepasst.

Méiglech Aufgaben

a. Schreift e Portrdt vum Protagonist vun déser Geschicht. Gitt dob&i op seng Liewensémstann
an, ma och op séi Charakter.

b. Ass de Mann an déser Geschicht &rer Meenung no en typesche Mann a Papp? Begrénnt &r
Meenung mat Héllef vu prazise Beispiller aus dem Text.

c. Schreift eng eege Fortsetzung vun der Geschicht, an dar dir entweeder dem Lynn oder dem
Lena hir Perspektiv anhuelt.

d. Diskutéiert: Wéi geet dése Konflikt arer Meenung no aus? A wéi eng Richtung weist den Text?
Wei gesitt dir de Fall vun der Famill aus dem Text an der Létzebuerger Gesellschaft vun haut?

Guy REWENIG
Am falsche Film

In: Guy Rewenig: Do wéinstens dai Sgnnebréll aus, wann s de mam Kapp duerch d’Mauer
renns. Geschichten an Erzielungen. Editions Guy Binsfeld, Létzebuerg 2017. S. 7-10.

Strubbelvoll ass de Kino. Ech hu mer en Eemer Popcorn kaaft a maache mir et ge-
mittlech op mengem Sétz Soubal et ddischter gétt am Sall, fankt mai rietsen Noper
un a mengem Popcorneemer ze baggeren. Wéi wann et dat Normaalst vun der Welt
wir, graift hien dran, schéppt sech eng déck Portioun eraus a stécht sech san de
Mond. Ech kucken hie vun der Siit, ganz streng, awer hie kuckt de Film a maufelt
iwwert dem Kucken. Gutt, dat war sécher eng eemoleg Gaffe, en Iertum souzesoen,
et wéllt ee jo net gldich en Drama lasstréppelen. Sgratsch! Schonn nees huet hie seng
Hand a mdin Eemer gezappt. Hie verzitt keng Minn a bafft séileroueg méai Popcorn.
Wat ass dat fir e Spillchen? Wéllt deen Typ mech onbedéngt provozéieren? Esou
gesdit hien net aus, hien ass éischter ganz friddlech an entspaant a konzentréiert
sech voll op de Film. Sgratsch! Scho sinn ech deen ndchste Grapp Popcorn lass,
main onverschimmten Noper ass guer net hektesch, hie kndtscht net, mee schubst
sech de Popcorn ganz elegant an de Mond, ech héiere keen opfillegt Gerdisch. Elo
geet et awer duer. Elo muss ech awer sou lues agrdifen. Vun der Siit fixéieren ech de
Mann esou schaarf wéi ech kann. Dat kritt hie guer net mat. Hie leckt sech d’'Lépsen
a biicht op den Ecran. Sgratsch! Hie gétt sech net. Elo ass de Moment komm, wou
ech mech energesch wiere muss. Elo kritt dee Raudi awer den Dicks geriicht. Dat
do geet esou lues iwwert all Grenzen eraus. Sgratsch! Ech hunn nach kee Ménsch
erlieft, dee sech esou radikal iwwert d’Notioun vum Privatbesétz ewechsetzt. Dat do
si barbaresch Tricken. Esou en antisoziale Borscht ass mir nach net iwwert de Wee
gelaf Sgratsch! Et ass net ze faassen. Mir verschléit et d’'Sprooch. Ech si richteg ge-
ladmt vun dér primitiver Brutalitéit. Sgratsch! Ech muss meng ganz bannen-
zeg Kraaft mobiliséieren. E stomme Protest. Stomm, awer konsequent. Sgratsch!
Iwwert esou Leit kann ech némmen de Kapp réselen. Ech réselen de Kapp, datt et
mer bal dronke gétt. De Popcorneemer wackelt op menge Knéien. Sgratsch! Géint
d’Gewalt ass kee Kraut gewuess. Et ass fir ze katzen. Et griift ee sech un de Kapp.
Sgratsch! Do ass eppes net normal. Do dréint eppes net méi ronn. Do ldit ' Kromm
an der Heck. Do ass Happ a Malz verluer. Sgratsch! Ech ignoréieren einfach dee
Lémmel. Ech maachen, wéi wann hien net do wir. Esou en ongezillte Stéppeler
soll een net och nach valoriséieren, andeems een hie kontert. Sgratsch! Et huet kee

Sénn, mat esou engem ongehuwwelte Bélles ze streiden. Ech féanken hei net un, ze
jaizen. Ech stéieren déi aner Leit net. Mir sinn am Kino. Ech bleiwen ziviliséiert.
Ech féieren hei keng op. Sgratsch! Et deet mer leed. Ech hunn ndischt matkritt. Huet
hie schonn nees seng knaschteg Patt a mdi Popcorneemer gestach? Sgratsch! Ma
sécher. Klau midi Fudder. Genéier dech net. Sgratsch! Verfroossene Sak. Sgratsch!
Onmanéierlecht Kallef Sgratsch! Leck mech dach. Sgratsch! Du Iesel. Sgratsch! Mir
egal. Sgratsch! Maach derbai. Sgratsch! Kee méi dran? Sgrips! Schonn eidel? Sgreps!
Sgreps! Wat schéers de dann nach? Soll ech e fréschen Eemer kafe goen? Hie stép-
pelt sech mam Fanger e puer Popcornreschter téscht den Zann eraus. An de Film
ass fderdeg. D’Luten am Sall ginn un, de Mann steet op a laacht mir ausgesprache
fréndlech. Ech sétzen do wéi erschloen. Ech sinn net méi amstand, mech ze hiewen.
Op mengem Schouss steet den eidele Popcorneemer. Et ass kee Ménsch méi am Sall.
Elo has d’awer Chance, datt ech de Popcorn net gder hunn!, jdizen ech esou haart,
datt dWann bal zidderen. Ech haassen de Popcorn! Ni méi Popcorn! Fir d’Vrecken
net! Keen héiert mech. Wat war dat fir e Film? Keng Anung.

Méiglech Aufgaben

a. Den Titel vun déser Geschicht zitéiert eng bekannt Riedensaart. Fannt nach aner
Riedensaarten a Spréchwierder am Text an erklaert kuerz hir Bedeitung.

b. Beschreift dem Protagonist seng Reaktioun op dee Mann, deen him am Kino de Popcorn
ewech ésst.

c. Fannt eng Erkléerung fir dem frieme Popcornéisser sdi Behuelen. Beleet ar Interpretatioun
mat Hiwaiser op den Text.

d. Hatt dir grad esou reagéiert wéi de Protagonist an der Geschicht? Begrénnt ar Antwert!

e. Liestden Text als Parabel. Wat fir eng reell Situatioune falen iech an, an dar d’Leit esou
reagéiert hunn (oder allgemeng esou reagéieren) wéi d’Haaptfigur aus déser Geschicht?

Tipp: Et passt eng Létzebuerger Riedensaart bei dés Geschicht, déi am Text net
ausdrécklech genannt gétt.

Guy REWENIG
Feierowend

In: Guy Rewenig: Do wéinstens didi Sonnebréll aus, wann s de mam Kapp duerch d’Mauer
renns. Geschichten an Erzielungen. Editions Guy Binsfeld, Létzebuerg 2017. S. 11-19.

WEéi ech bei d’Keess koum mat mengem Caddie, stoung do eng laang Schlaang Leit
ze waarden, vun zwanzeg Keesse war just nach eng eenzeg op, an dat matzen am
Feierdagstrawolt mat dausende Leit um Dill, Problemer mat der Elektronik, krut
ech gesot, alles ass zesummegebrach, awer mir schaffen drun, mir kréien dat an de
Gréft, an deenen nonzéng gespaarte Keessen huet sech eng Hallewull Techniker
gedréckt, e puer Keesse ware scho komplett auserneegeholl, déi eenzel Deeler lou-
chen duercherneen um Tapis roulant, et ass haart diskutéiert ginn, mat Wuppes an
zimlech opbruecht, well nach kee vun den Techniker de Feeler fonnt hat, dat halleft
Land war hei zesummegelaf, wierklech, et ware méi Ménschen am Geschaft wéi bei
engem Futtballlinnermitsch, et si méi Caddien hin an hier gerullt wéi Autoen am
Stadverkéier, déi Caddié ware vollgetdsselt bis uewenhin an nach méi héich erop, si
hu bedreelech gewackelt, e puer waren der vum Laascht esou schwéier ginn, datt
d’Rieder sech net méi gedréint hunn, mee den Direkter vum Centre commercial hat
dat anticipéiert an der Clientele pushing helpers ugebueden, also Mataarbechter, déi
de Leit gehollef hunn, hir Caddien ze drécken, bis zu véier pushing helpers konnt ee
fir de private Gebrauch ufroen, dat waren am Schnétt opfilleg staark Manner, et
huet een hinnen ofgesinn, datt dat Caddiedrécke fir si eng Klengegkeet war, e Spaass
niewebadi, hir diischter Minnen hu mer verroden, datt si scho ganz aner Gewalt-
akten hannert sech haten, si hu sech e Pleséier draus gemaach, déi sauméisseg
schwéier Caddié mam klenge Fanger weiderzedrécken, mir ndischt dir ndischt, just
bei de Keessen ass guer ndischt méi gaang, ech hat mai Caddie ganz eleng bei déi
eenzeg oppe Keess mandvréiert, obschonns en zimlech iwwerféllt war an och
schonn uerg schwéierfilleg op de Rieder, muer ass jo Feierdag, hunn ech mer ge-
duecht, da lappt een net beim Akafen, et ass déi lescht Geleeénheet, sech uerdent-
lech anzedecken, datselwecht huet och de Rescht vun der Clientele sech geduecht,
Tonnen an Tonne sinn aus de Regaler an d’Caddien erapraktizéiert ginn, d’Personal
ass bal net nokomm, am Akkord déi geplémmte Regaler nees opzeféllen, an dir
eenzeger oppener Keess souz eng ural Madamm, nonzeg Joer op d'mannst, wou hu
se déi dann ausgegruewen, hunn ech mech gefrot, déi ass dach vill ze lues, déi ass

dach net fit, déi ass dach ddar Ménschemass net gewuess, wéi wéllt déi dann dausen-
de Leit duerch d’Keess schleisen, well och an dér eenzeger Keess d’Elektronik aus-
gefall war, huet déi ural Madamm op der Hand all dArtikelen opgeschriwwen an de
Prdis derhannert gesat, schéi propper op en almoudesche Keessenziedel mat
Duerchschlag, dann huet si an aller Rou d’Préisser an eng Calculette getippt, dann
den Total nach eng Kéier kontrolléiert a schéin exakt um Keessenziedel agedroen,
dann de Keessenziedel vum Block gerappt, een- zweemol gefaalt an dem Client ge-
reecht, dann d’Copie vum Keessenziedel schéin uerdentlech an eng Enveloppe ge-
stach, dat war esou eng onvirstellbar laangwiereg Prozedur, datt déi ural Madamm
eng Véierelstonn gebraucht huet, fir een eenzege Client duerchzekréien, dee ganzen
Oflaf ass émmer méi zéi ginn, well op villen Artikele guer kee Prais méi stoung, mee
just nach de Code-bar ofgedréckt war, dann huet déi ural Madamm an de Rayon
telefonéiert, fir de Prdis gewuer ze ginn, ganz entspaant a fréndlech, am Rayon war
da meeschtens keng kompetent Persoun, déi e Code-bar hitt kénnen an e konkrete
Prais iwwersetzen, dann huet vum Rayon aus missen iergendee Chef geruff ginn,
dee gutt am Decodéiere war, heiansdo huet déi ural Madamm heemlech de Kapp
geréselt a stéll fir sech gelaacht, déi huet keng Nerven, hunn ech geduecht, dér hunn
sall d'Nerven erausoperéiert, esou eng stressfrai Persoun hunn ech nach ni erlieft,
du mengs, déi hitt grad virdrun dréi Stonnen an der Sauna gesiess an duerno fénnef
Liter Berouegungstéi geschluppt, all fénef Minutten huet déi ural Madamm séile-
roueg hire Bréll mat engem fiichten Dichelche gebotzt, et huet hir sécher gedréint
am Kapp a geflackert virun den Ae vun deene villen Zuelen, déi si huet missen no-
téieren, dat Botzen huet si esou gréndlech a pedantesch gemaach, datt eleng vum
Nokucken d’'Hoer mir am Genéck zu Bierg stoungen, an der Schlaang hunn d’Leit
ugefaang ze ramoueren, e puer Hypernervdser hu scho fraefeindlech Bemierkunge
lachéiert, doduerch hunn aner Hypernervoser sech animéiert gefillt, rassistesch
Witzen ze rappen, well s'iwwerzeegt waren, déi ural Madamm an der Keess wir eng
total antiquéiert Ausldnnerin, eng problematesch Héllefskraaft aus dem Hecke-
Pays, awer déi ural Madamm huet Létzebuergesch geschwat, ouni dee geréngsten
Accent a mat engem enorme Wuertschaz, si huet de Leit och nach an engem Stéck
létzebuergesch Komplimenter gemaach, schéi Feierdeeg, hoffentlech halt d"'Wieder
sech, wa mer alt keen Niwwel kréien, vldicht bleift et dréchen, da kénnt Dir muer
mat der Famill spadséiere goen, loosst Iech et gutt goen, all Gutts, vill Freed, ge-
néisst de Congé, Addi a Merci, dir uraler Madamm hiert Schwitzen huet d’Leit
nach e Krack méi opgehal, si ware souwisou schonn opgedréint bis énnert d’Hir-
schuel, scho praktesch bannewinneg zerfrinjelt vun elauter Nervositéit, a stounge
kuerz virum Explodéieren, well et scho mam Keessenziedel esou onendlech laang
gedauert hat, si hunn déi ural Madamm ugestuerkt, wéi wa se gldich géifen e
Schluechtmesser aus der Paltongstdsch rappen an der Fra d’Fiseminn zerschnéppe-
len, no enger hallwer Stonn eréischt hunn ech gemierkt, datt ech do, wou ech
stoung, iwwerhaapt niischt verluer hat, richteg deplacéiert war ech, well ech mech
an Ongedanke parallel zu der Schlaang installéiert hat, dat geet natierlech guer net,

et kann een net kuerz virun der Keess eng zweet Frontlinn opmaachen, besonnesch
dann net, wann et déi eenzeg oppe Keess wiit a breet ass, dat féiert direkt zum
Krich, da brennt gldich de Supermarché, stellt Iech un de Wupp vun der Schlaang,
huet ee mech an engem onheemlech schaarfen Toun ugeranzt, dunn ass meng Gaf-
fe mir eréischt opgefall, ech hu mech entschéllegt an de Wupp vun der Schlaang
gesicht, awer ech hunn de Wupp net fonnt, do war kee Wupp, do war némmen eng
Schlaang, déi guer net méi opgehal huet, d’Leit stounge mat hire Caddié laanscht de
Geméisrayon, op der ganzer Langt, dann huet d’Schlaang eng schaarf Kéier laanscht
de Riis- an Nuddelsrayon geholl, téscht de Caddien an de Leit war emol net e Milli-
meter Sputt, si stoungen esou enk widdereneen, datt keen Duerchkommes war,
ech hunn et probéiert a si mat Blécker bal erdolcht ginn, um Enn vum Rais- an
Nuddelsrayon war nach laang net Schluss, vun do aus huet d’Schlaang sech gezu
laanscht de Féschrayon, da weider duerch de ganze Wiin- a Spirituoserayon bis bei
d’Metzlerei, vun der Metzlerei aus duerch de Méllech- a Kéisrayon, dann eran an de
Kleederrayon an duerno an de Parfiimeriesrayon, op désem Punkt war d’Schlaang
bestémmt schonn 250 Meter laang, awer d’Enn war nach émmer net ze gesinn, ech
hat keng aner Wiel, wéi mech émmer weider no hannen ze schaffen, d’Schlaang ass
wéi eng kompakt Mauer duerch dat ganzt Geschift gelaf, all 50 Meter huet d’Perso-
nal probéiert, d’Schlaang wéinstens fir e Moment auserneenzerappen, fir d’Leit
duerchzeloossen, déi nach net an der Schlaang stoungen, si hu sech op de Kapp ge-
stallt, fir e Passage an d’Schlaang ze baggeren, dat war eng Corvée, well kee Ménsch
gewach ass, am Contraire, alleguer hu se hir Caddien nach méi fest widdert dee
Meénsch virdru gedréckt, dat huet zu wéischtem Strait gefouert, well verschidde Leit
gemengt hunn, si kréiche vum Caddie hannendrun d’'Héften zertéitscht an den hall-
we verldngerte Réck opgerappt, d’Personal huet émmer nees missen energesch

agriifen, fir Klappereien ze verhénneren, stur a steif stoung d’ Vollek an der Schlaang,
verbruet a bal verstengert, well ndischt bougéiert huet, et ass einfach net virugaang,
bestémmt huet déi ural Madamm an der eenzeger oppener Keess nees gemittlech
hire Bréll gebotzt, oder si hat sech nees verrechent, oder si huet missen eng Paus
maachen, well se bal keng Loft méi krut vun deem ganzen Drock, hannert dem
Luten- am Elektreschrayon war Schluss, do koum déi baussenzeg Mauer vum Ge-
schiéft, awer d’Schlaang ass duerch eng stole Klappdier eran an d’Lager dirigéiert
ginn, duerch e laangen, kale Gank mat schwaacher Beliichtung, lénks a riets stounge
Lageraarbechter, déi iergendwéi brutal ausgesinn hunn, mésstrauesch ware s'op alle
Fall, si hunn e schaarfe Bléck op d’Leit geworf, datt némme kee sech erlabe géif,
eppes aus dem Lager a sdi Caddie ze tasselen, well am Lager waren d’Artikelen nach
net etikettéiert, esou Wueren hitten zu neie Blockagen an dir eenzeger Keess ge-
fouert, well déi ural Madamm dann hitt missen an d’Lager telefonéieren, wou kee
Ménsch méi Létzebuergesch verstan huet, an déi aner zwou offiziell Sprooche vum
Land och net, a wann ieren een drénner gewiescht wir, deen zoufilleg Létzebuer-
gesch verstan hatt, wir dat doudsécher e frustréierte Borscht gewiescht, e Saboteur,
dee sech domm gestallt an dédr uraler Madamm einfach op Serbokroatesch geént-
wert hatt, am Lager war et onheemlech roueg, kee Ménsch huet méi geschwat an
der Schlaang, d’Lageraarbechter haten tatsdchlech en zimlech rabiate Look, et wir
net gutt gewiescht, déi Manner verbal ze reizen, well se sech jo sproochlech guer net
wiere konnten a méi wéi secher op hir Fiischt an hir Klappmesseren zréckgegraff
hitten, wann et zu engem kontrolléierten Ausbroch vu Roserei komm wir, si
stounge laanscht déi meterhéich stole Regaler an hunn nogekuckt, wéi d’Clientele
an der Schlaang geziddert a gebibbert huet, well et émmer méi kal ginn ass, saukal,
well ganz wiit hannen um Enn vun der Hal déi grouss Paart opstoung, déi diseg
Dezemberloft huet erageblosen, et war en Duerchzuch, fir eenzock d’Vreckecht op-
zerafen, mech huet ee vun de Lageraarbechter vun hanne mat de Schéllere gepaakt,
ech hu sdin eisene Gréff gespiert bis erof a méi Réppegestell, hien huet mech laanscht
d’Schlaang gedréckt mat enger Vitesse, datt ech op en Hoer d’Schlappe verluer
hunn, ech si mam rietse Schong énnert d’'Rad vum Caddie geroden, dat huet deem
Herkull a mengem Réck guer naischt ausgemaach, hien huet u mer gerappt a mech
gestouss, bis d’'Rad mer iwwert de Fouss gerullt an de Schongstréckel futtigerappt
huet, meng drdi Pack Saumon fumé, déi scho laang bedreelech uewen um Wuere-
koup a mengem Caddie geklunschelt haten, sinn duerch de Schock op de Buedem
geflunn, miin Zerberus huet sech gebéckt an déi drai Pack héich duerch d’Loft
téscht d'Lagerregaler gejummt, wa mech net alles tauscht, koumen am hallefddisch-
tere Fong vun der Lagerhal onversinns e puer Fraen téscht de Regaler erausgesprong
an hunn d’Pack mam Saumon fumé opgefaang, ier se séier wéi de Blétz nees ver-
schwonn sinn, deen ongehuwwelte Bélles ass wuertwiertlech mat mir Schlitt gefuer,
hien huet mech regelrecht zu der Lagerhal erausgepucht, ech sinn dobaussen um
Parking vum Supermarché gelant, do war Kaméidi, datt et mer bal d’Oueren zer-
rappt huet, e wéllt Getuts, e Klaxonskrich sonnergldichen, gldich e puer honnert

Automobiliste waren nieft de Kapp geroden, well se schonn zwou Stonnen am Krees
gefuer waren an nach émmer keng Parkplaz fonnt haten, si hu sech géigesiiteg zer-
schoss mat de schaarfe Lute vun hire Pharen, e puer hunn der abrupt de Motor
ausgemaach a si mat gliddege Kapp aus dem Auto geklomm, fir e puer aner Chauf-
feure mat der Guergel ze huelen, dozou ass et net komm, well um Parking honnerte
vu Kontrolleren opgepasst hunn, datt et net zu gréisseren Turbulenze kéim, déi
Kontrolleren hate bluttrout Sécherheetsjacketten un, si stounge Spaléier laanscht
d’Schlaang mat de Caddien, eng bluttrout Ménschebarrikad géint déi duerchge-
dréinte Klapper an den Autoen, well ech net séier genuch weidergezu sinn, hunn
d’Kontrollere mech mat hire schrecklechen Trillerpéife gedriwwen, ech hu probéi-
ert ze lafe sou gutt et goung mat deem schwéiere Caddie, némme fir deem fierchter-
leche Gepiifs aus de Féiss ze kommen, awer ech krut miin zénnerschwéiere Wuere-
bierg knapps beweegt, d’Kontrollere ware richteg gelueden, voll alkoholiséiert déi
meescht, et hitt net vill gefeelt, dann hitte se mech op d’Sdit gezunn a mir d'Longen
aus dem Laif gebrigelt oder d'Gedderms, well ech esou lues weidergetierkelt sinn,
sou ongeschéckt, wéi wann ech Blaiklompen un de Féiss hitt, ech war frou, datt ech
op eemol déi Sdit dem Parking ukomm war, mee de Wupp vun der Schlaang hunn
ech nach émmer net erbléckst, elo ass et schétzeg e Rampli erofgaang, stiil no én-
nen an e Bésch, ech hu mech gefrot, wéi d’Schlaang iwwerhaapt an deem géien
Hank d’Riicht behale kéint, Iénks a riets vun der Schlaang stounge Méanner mat
schwaarzen Helmer um Kapp, op deenen Helmer hu Lute geblénkt, wéi d’Mineuren
der an de Galerien hunn, am Luteschdin hunn ech gesinn, datt d’Caddien an der
Schlaang mat Eiseketten uneneegestréckt waren, d’Leit houngen téscht de Caddien
ze jéimeren, si koumen net méi hannerzeg an net méi vijenzeg, déi ganz Schlaang
aus Caddien a Leit houng no énnen an de stackddischtere Bésch, eppes wéi en
décken, verwurrelte Kabel, ech hunn op eemol d’Keelt gespiert, si huet mech ge-
bass, déi sauméisseg Keelt, ech hat némmen en Hiem un an e Gilet, well ech aus
dem énnerierdesche Parking mam Lift direkt erop an dat waarmt Geschift gefuer
war an op deemselwechte Wee hannescht bei miin Auto tréppele wollt, elo sinn ech
iwwert dee glétschege Béschwee an d’Déift gerétscht, ech weess nach émmer net,
wéi d’'Rieder vu mengem Caddie sech duerch dee Bulli gewullt hunn, ech ka mech
erénneren, datt ech e puermol d’Kopplabunz geschloen hunn, ech erénnere mech
och, datt ech op eemol um Wupp vun der Schlaang ukomm war, ganz énnen an
enger Zort Steekaul, do hunn ech beschloss, elo géif et definitiv ganz déck duergoen,
Schiisscaddie, hunn ech gejaut a wollt mech sditwéerts an de Bésch schloen, du
sinn hannert mir an der Steekaul onheemlech grell Scheinwerfer opgeflaamt, déi
Scheinwerfer waren op héije schwaarze Pottoe festgemaach, déi am Krees stoungen,
énnert de Pottoen hunn ech grad esou schwaarz gekleeten Zaldote gesinn a Rei a
Glidd, hir schwaarz Maschinnepistoule waren op d’Schlaang geriicht, keen an der
Schlaang huet sech gemuckst, all hu se de Kapp gebéckt an op hire Caddie gestuerkt,
kee Bléck no uewen op dee stiile Béschwee, kee Bléck no lénks oder no riets, zwee
péerdsstaark Vermummter hu mech aus de Louhecke gerappt a mech zréck bei mai

Caddie geschleeft, hei gétt net desertéiert, huet deen ee mer an d’Ouer gejaut, elo
geet et vive bei d’Keess an da bezills de, wat s de kaaft hues, huet deen anere gebirelt,
ier ech iwwerhaapt iergendeppes begriife konnt, haten déi Vermummte mech bru-
tal mat Handschellen un de Gréft vu mengem Caddie gestréckt, ech hatt mech net
sollen émdréinen, ech hitt net sollen no hanne kucken, an der Steekaul virun den
Zaldote louchen Dosende Caddien op der Kopp, all d'Wuere waren erausgefall a si
wiitverspreet téscht de Steekéip getrollt, keng Spuer vun de Leit, déi d’Caddié
gedréckt haten, kee Lieweszeechen, némmen déi dausende faarweg Artikelen, déi
énnert deene schaarfe Scheinwerfer nach méi faarweg gewierkt hunn, happy Christ-
mas, huet d’Fra viru mir op eemol an hirer Verzweiwlung gehurelt, wiem sees det,
hunn ech geduecht, ier ech an e schwaarzt Lach gefall sinn.

Méiglech Aufgaben

a. Beschreift an dre Wierder, wat de Protagonist vun déser Geschicht wélles huet a firwat aus
sengem Plang nédischt gétt.

b. Dés Geschicht besteet aus engem Saz. Interpretéiert dés formal Eegeschaft vum Text,
andeems der se op d’Handlung bezitt.

c. Wat fir sproochlech Méttele benotzt den Auteur nach, fir d’Eskalatioun vun der Handlung
duerzestellen? Gitt an arer Antwert Beispiller aus dem Text.

d. Désen Text ass eng Satir. Recherchéiert d’Definitioun vun désem Begréff an notéiert se.
Erkl&ert dann, wat fir e Phdnomen an désem Text kritiséiert gétt.

e. Fannt dir d’Kritik vum Auteur ubruecht? Antwert, andeems der Argumenter a konkreet
Beispiller aus &rer Erfarung ugitt.

<« ZRECK INHALT WEIDER P>

Antoine MEYER
E Schréck op de Létzebuerger Parnassus

(Auszuch) (1829) Virgestallt a kommentéiert vum Roger Muller.
Editions du Centre national de littérature, Miersch 2004. S. 164ff.

Noried

[...]

Ech weess net, ob der sech vill virue mir mat Ierscht ém onsen Dialekt bekémmert huen.
Dach wonnerlech, eng Ried, déi vun allen am meeschten ém ons kléngt, a wellecher
gewéss ee vun de wiichtegste Méttelen zur Kenntnes vun der Létzebuerger Individualitéit
lait, bleift vun alle verloosst, a selwer den Emstand, datt ee mat der gréisster Freed eng
Schréft a Létzebuerger Daiitsch, vir Jorhonnerte geschriwwen, selwer hitt se wéineg
literaresche Wiert, géif liesen, huet ons net uegedriwwen onse Kandskanner, vélldicht
wann ons Sprooch ganz verdnnert ass, déi selwecht Freed emol ze maachen.

Net wéll ech riede vun aner Nopeschprovinzen, wéi z B. Léck, déi hir Sprooch scho laang
grammatikalesch verstinn. Ower d’Kenntnes vun engem Dialekt, ass en och anescht vu
kenger grousser Wichtegkeet, huet dach, philologesch betruecht, an Hinsecht vun der
allgemenger Sproochwéssenschaft, e méi oder wéineger grousse Wiert. Eng Sprooch ass
en Naturfactum, wouvun ass mer d’Bedeiteng némmen durech Observatiounen, iwwer
dat Factum uegestallt, fanne kénnen. Wuel wir et eng Dommbheet, sech aanzebillen, datt
ons Mondaart, durech vill dran ze schreiwen an ze liesen, wiit verbreet, emol vu grousser
Wichtegkeet géif; de frankeschen Dialekt, deen de Luther zur diitscher Schréftsprooch
erhuewen huet, hat durech seng Natur an seng Ausgebreetheet Pretentiounen, op wellech
ass mir net hoffe kénnen. Dach dat, wat onser Sprooch eegen ass, muss deen, deen dra
ried, uegon.

Méiglech Aufgaben
a. Erklaert dem Auteur seng Usiichten iwwert de Stellewéert vun enger Erfuerschung vum Létzebuergeschen.
b Erklaert, mat wat fir enger Methodik den Auteur proposéiert, datt een d’Sprooch erfuersche sollt.

c. Fannt am Text Schreifweisen, déi dem haitege Gebrauch net méi entspriechen. Stellt se an enger Tabell dem
haitege Gebrauch géintiwwer. Diskutéiert zesummen, wéi déi Ennerscheeder zum Létzebuergesche vun haut
méiglecherweis ze erklare sinn.

DICKS (Edmond de la Fontaine)
D’Kiermesgascht

(Auszuch) (1856) In: Jeff Baden, Pierre Marson, Colette Mart, Josiane Weber, Josiane Zeimes
(Ed.): Literaresch Welten. Eng Létzebuerger Anthologie an dréi Sproochen. Ministere
de I'Education nationale et de la Formation professionnelle, Létzebuerg 2012. S. 33-35.

6. Optrett
Déi Vireg. De Koseng Ficelle.

DE KOSENG FICELLE (geet op d’Nannéi lass, ouni den Holzknuet anuecht ze huelen): Bravo!
bravissimo! adorable Kusinnchen. Ech hunn nogelauschtert. Mon cceur est en compote!
Dir sangt jo, comme un rossignol. (D’Nannéi mécht eng Ndip.)

DEN HOLZKNUET (klappt dem Koseng Ficelle op d’Schéller): Hee, Koseng Ficelle! Wéllkomm
op der Kiermes.

DE KOSENG FICELLE: Pardon, excuse, mii léiwe Meeschter. Ech hat Iech de prime abord net
remarquéiert. Dir begriift, de ravissement, den éblouissement, deen d’vue subite vu menger
adorabler Cousine mer occasionéiert huet, ass d’faute, dass mer esou e manque de savoir
vivre inqualifiable ganz innocemment échappéiert ass.

DEN HOLZKNUET: Hahahaha!’t gesidit ee wuel, dass Dir e stodéierte Ménsch sidd. Dat
nennen ech mer nach Létzebuerger Dditsch schwiétzen! Onseree versteet wuel net vill méi
dervun, ’t ass iewel schéin.

D’NANNEI (zum Koseng Ficelle): Elo huel Der eppes zou Iech, Har Koseng.

DEN HOLZKNUET: Maja. Nannéi, géff de Koch eraus, a schenk emol e Glas Wiin an.
(D’Nannéi mécht, wat den Holzknuet seet.)

DE KOSENG FICELLE: Grace! grace! mille graces!
DEN HOLZKNUET: Gras? Gras? Gléscht Der Gréngs, Koseng?

DE KOSENG FICELLE: Dir verstitt mech net. Merci, mille fois merci, fir Are Koch an Are
Wain. Bréngt mer léiwer e wéineg vinaigre de Bully, dass ech mech net évanuéieren an der
contemplation vun déser merveille de la nature! (E weist op d’Nannéi.)

DEN HOLZKNUET: Huet ee senger Liewen esou eng verléift Ficelle gesinn? Héiert, Koseng,
setzt mengem Meedchen net zevill de Geck an de Kapp.

D’NANNEI (presentéiert dem Koseng Ficelle Wiiin a Koch): Heit, Har Koseng. Ech hoffen
dach, Dir wéert mer nidischt ofschloen.

DE KOSENG FICELLE: O Kusinnchen, Ar Guttheet confondéiert mech! Engagéiert mech
dach net, je vous en prie.

DEN HOLZKNUET: Jeejee, duergefuer.

DE KOSENG FICELLE (zum Nannéi): Géif da meng Adorable vldicht e Gliesche mat huelen?
D’NANNEI: Dat wir gutt, wa mer zu Arel op der Knippche wiren.
DE KOSENG FICELLE: Sublime! sublime! ma charmante! Wat e spirituellen Apropos!

(E séngt.)  Zur Arel op der Knippchen,
Do sinn déi Weiber frou.
Si huelen oft eng Schlippchen,
Eng drénkt der aner zou.
Berelénk etc.
(D’Nannéi huet erém alles op den Désch gesat.)

DEN HOLZKNUET (zum Koseng Ficelle): Emmer deeselwechte Spaassvull bei de Meedercher.
’t brauch een Iech nach net op d’Zéiwen ze drécken ewéi engem Kiewerlénk a flick o flick o
Marike ze sangen.

DE KOSENG FICELLE: Clest vrai. Ech hat de beau sexe toujours an der Schnouer. En revan-
che konnt ee mech och allzdit ém de Fanger wéckelen.

DEN HOLZKNUET: 't gétt och némmen eng Ficelle wéi Dir! Mat Iech wéert dem Nannéi
d’Zait net laang ginn. Elo loossen ech Iech en Abléck eleng.

D’'NANNEL: Ech mengt iewel, Papp ... Elo ...

DE KOSENG FICELLE: Loosst e goen, bel ange! Appréciéiert Der dann net d’Délicatesse vu
senge Procédéé vis-a-vis vun ons zwéin? Loosst de Papa goen, a fiéiert Iech un d’Galanterie
vun engem jeune homme, dee mat enger amoureuser Anxiétéit de moment supréme er-
waart, wou en lech, an engem délicieusen téte a téte, d’Sentimenter, déi sdi blesséiert Hierz
mélancoliquement oppresséieren, ouni Zeien, librement expriméiere kann.

DEN HOLZKNUET: Respekt derfir! Elo ginn ech. (E geet zur Dier lénks eraus.)

Désen Text entsprécht den offizielle Reegele vun der Létzebuerger Orthografie, déi sdit November 2019
a Kraaft ass. Eenzel orthografesch Ofwaichungen a bestémmt sproochlech Variante goufen net ugepasst.

Méiglech Aufgaben

a. Handelt et sech bei désem Stéck drer Meenung no ém eng Comedie oder ém eng Tragedie?
Begrénnt &r Meenung mat prezise Beispiller aus dem Text.

b. Erklaert, wat fir en Androck de Koseng Ficelle mat senger Aart a Weis ze schwéatze weéll maachen. Wei
reagéieren déi aner Figuren an der Zeen dorop? (Kuckt bei Fro 1: Wat fir eng Reaktioun kann ee vum
Publikum erwaarden?)

c. Interpretéiert déi lescht dréi Replike vun déser Zeen. Gitt besonnesch dorop an, wat sech déi
verschidde Figuren nom Enn vun désem Gespréich erhoffen an erwaarden.

d. Spillt dés Zeen no. Benotzt dobéi dert Wéssen ém d’Intentioun vum Text an d’Motivatioune vun de
Figuren.

Caspar Mathias SPOO
Heemechtssprooch

Ried an der Chambersétzonk
vum 9. Dezember 1896

(Auszuch) In: Jeff Baden, Pierre Marson, Colette Mart, Josiane Weber,
Josiane Zeimes (Ed.): Literaresch Welten. Eng Létzebuerger
Anthologie an drii Sproochen. Ministére de ’Education nationale

et de la Formation professionnelle, Létzebuerg 2012. S. 98-100.

Ons [...] Létzebuerger Autoren hunn ons de Wee gewisen, fir ons Heemechtssprooch
zu enger Gebiltesprooch ze maachen. Loosst mer hirem Beispill follegen, an hirem
Geescht virubauen, onsem Vollek seng Sprooch kultivéieren an net noloossen, bis
datt all Létzebuerger se esou wuel schreiwen ewéi riede kann. Mir setzen dann och
onsem Land a Vollek Grenzmaarke fir all Eiwegkeet, vill stierker a sécherer, als wa
mer eng bommesécher Mauer rondém bauen déiten.

Ech hunn ower nach dréi aner Grénn, déi mech bestémmt hunn, hei a kenger frie-
mer Sprooch ze rieden. Déi drédi Grénn sinn ee méi wichteg wéi deen aner; se ginn,
wéi een an der Musek seet, ,,crescendo’, an et sinn déi hei:

Eischtens hunn ech ons Heemechtssprooch iwwer alles gier. Ech hunn se geléiert a
geschriwwen vu Kanddo un an et ass déi Sprooch, déi ech wierklech vun allen anere
Sproochen am beschte praktizéiere kann. Schon 1848, wéi eent vun onsem herrle-
che Méchel Lentz senger schéiner Lyrik, ,,de Komper Kueb“ erauskoum, konnt ech
mir dat Lidd och schonn opschreiwen, an e puer Joer spéider, wéi onsem groussen
Dicks sdi ,,Scholdschdin® erschéngt ass, du wor a blouf ech méi Liewe laang derfir
verkaalft.

Zweetens, als waarme Frénd an Unhédnger vum allgemenge Wiel- a Stémmrecht,
muss ech natierlech drophalen, datt ons Vollekssprooch hei an der Kammer op
d’'mannst déiselwecht Berechtegong huet wéi déi friem. Onsen Escher Kantong huet
Léiergeld mat der friemer Sprooch ginn; en hat laang genoch grouss Leit hei sétzen,
déi net esou kéng woren, de Mond opzedoen an hir Meenong am Intressi vum Kan-
tong a vum Land auszedrécken, well se dat an der friemer Sprooch net konnten, a
well se de Mutt net haten, et an der Heemechtssprooch virzebréngen.

An engem Parlament, dat aus alle Klasse vun der Bevélkerong zesumme gesat ass,
wéi et am ,suffrage universel® jo muss sinn, do ass déi Sprooch, déi ons vu Papp a
Mamm vun uralen Ziiten hier iwwerkommt ass, déi eenzeg, déi no alle Sditen an an
allen Ecke vum Land gutt verstaange gétt, wihrend de friemen Ausdrock vernénf-
teger Weis naischt weider beusproche kann, als wéi toleréiert ze ginn, well et nach
Leit am Land gétt, déi hir Erzéiong an der friemer Sprooch kritt hunn.

Miin drétte Grond ass deen, ech son et riicht eraus, datt onst Létzebuerger Vollek
laang genoch, jo, vill ze laang mat der friemer Sprooch iwwert d’Ouere geschlon ass
ginn. Ass dat moralesch erlaabt, datt iwwert Hab a Gutt, Eier a Gléck, Liewen an
Dout vun de friie Létzebuerger Bierger an enger Sprooch pladéiert an ofgeuurteelt
gétt, déi néng Zéngtel dervun net verstinn?

Souvill ech weess, sinn ech den éischte Létzebuerger Deputéierten, dee sech vir-
geholl huet, an der Vollekssprooch ze rieden. No mir wierten nach aner kommen
an d’Land wéert net schlecht derbai fueren. Am Géigendeel, et wiert e ganz neien,
fraie Geescht iwwert d’'Héichten an d’Daillte vum Létzebuerger Land a Vollek zéien,
wann emol seng Sprooch op eng gebilt Aart a Weis voll zur Geltong kénnt.

Méiglech Aufgaben

a. Stellt fest, vu wéi engem Beréich sech de Politiker C. M. Spoo inspiréiere gelooss huet,
fir an der Chamber Létzebuergesch ze schwatzen.

b. Erkldert an eegene Wierder déi Grénn an Ziler, déi de Spoo ugétt, fir an Zukunft
Létzebuergesch an der Chamber wéllen ze schwétzen.

c. Verglaicht de Stellew&ert vum Franséischen a vum Létzebuergeschen haut. Wou gétt
meeschtens Franséisch geschwat? Wou Létzebuergesch? Maacht eng Tabell a schreift
deéi Grénn fir de jeeweilege Gebrauch dobai, vun deenen dir ausgitt.

d. Weéieng Ried kéint e progressive Politiker haut iwwert d’'Sproochesituatioun zu Létzebuerg
an der Chamber halen? Schreift &r Ried!

Jean-Michel TREINEN
latztenbork blues

In: Jean-Michel Treinen: wou d’wiiss mais schlittschung fueren. Op der Lay, Esch/Sauer 1989. S. 29.

oh latztenbork oh land so true

you are sou red and white and blue
the grufties have you in the hand
oh latztenbork my wonderland

i wonder jhiddfer dag i go

an d’stad eraus and see the show
they féier op and my despair

is like a géllent framénsch in the air

they make me baschten alleguer
they say eis sprooch wir bal verluer
well nobody méi hitt se gar

an dofir kaaft den dixionar

for learning latztenborksch at once
without a feeling in the panz

when you come from the minettsland
da ldis de mat der schnéss am sand
when you say ,goart” they call it ,gaart®
their ,kouh-ii-nee“ is very smart

when you come from the northern wupp
they treat you like dee leschte mupp
when you say ,.clidrref” they say ,klierf
and think: dee bauer deen as mierf

and when you come from eechternoach

they laugh you out wéinst dénger sprooch Méiglech Aufgaben
eng titsch is a téitsch and an eek is an eck a. Erkldert déi zwee Begréffer aus dem
that’s latztenborksch oh nondivreck! Titel, ,latztenbérk® a ,blues®

b. Beschreift d’Sprooch(en) an désem
and when you dann de geifer hues Gedicht a stellt eng Thees op, firwat den
you got the latztenbérger blues Auteur grad dés Méschung ustrieft.
c. Wien ass mat ,they“ gemengt a wat
hélt den Auteur vun dése Leit? Beleet &r
Interpretatioun mat Hiwéiser op den Text.

Guy REWENIG
Hawwi! Letzebuerger Leckzikon

(Auszich) éditions ultimomondo, Nouspelt 2013.

Schwiitzt Nei-Létzebuergesch!

Op der ganzer Welt gétt et keen anert Vollek, dat esou opgeschloss, fortschréttlech, tole-
rant a ménschefréndlech ass wéi mir Lackzémbooger. Joerhonnerte laang hu mir voller
Freed a Begeeschterung bei eis Leit vun alle Kontinenter opgeholl, souguer dann, wa se
mat Kavallerie a Kanounen ugeréckt sinn. Ni an eiser Geschicht ware mir bornéiert oder
derzkonservativ, eis eenzeg Ambitioun war émmer, aus eisem Land Lackzémboog eng Insel
vum Fridden a vun der Solidaritéit ze maachen. Natierlech ass och eis Sprooch zanter éi-
weg eppes wéi e faarwege Gaart, an deem déi exoteschst Planze frii wuessen déderfen. Eise
Lackzémbo6og Languitsch ass ndischt Hermetesches oder Exklusives, ndischt Verbruetes
oder Reaktionidres, mee e richtegt Freedefeier vun der internationaler Sproochendiversi-
téit. Nei-Létzebuergesch, dés wonnerbar Méschung aus alle méigleche Sproochen, erlaabt
eis, iwwerall um Planéit Kontakter ze kndppen a Fréndschaften ze fannen. Dése klenge
Leckzikon soll héllefen, eis schéi Sprooch nach méi transparent a lackeleg ze maachen.

Wauerterklarungen: hermeetesch - schwéier verstindlech

reaktiondr - réckstédnneg

Aasch, Passepartout-Wuert fir all méiglech Zwecker, huet ongeféier 7345 Bedeitungen.
Begréft, deen aus der Létzebuerger Kultur net ewechzedenken ass. Deen Aasch do ass

e richtegen Aasch: Dee Ménsch geet mer grausam op de Sak. Deen huet den Aasch op:
Dee vertrétt Usiichten, déi mir net passen. Déi sinn ee Kapp an een Aasch: Déi maachen
déck Baken. Bei deem kann een de Kapp net vum Aasch énnerscheeden: Deen huet de
Baart ganz déif hanken (respektiv: Deen huet e Fuerz am Kapp). Deen huet eng Schnéss
wéi en Aasch: Dee leid énnert rhetoreschem Duerchfall. Aasch bleift Aasch: Dee wiesselt
net stinneg seng Positioun. Stiech der deng Komplimenter an den Aasch!: A vergiess net,
Waasser ze zéien!

Apriaschi, Tarnwuert fir eng éffentlech Séffecht, och wa guer kee Schnéi gefall ass. Miss
Aprdschi: Wiel vun der beschter Promille-Schnéikanoun. Alpinen Aprdschi: Komasaufen
am Biergmassiv hanner Buerschent.

Banditti, al Gaunerin.

Biitsch, Sandkoup iergendwou an der Landschatft.

Braddelherkull, Philosoph. Och nach: Seefeblosentisseler, Wollekepilot, Niwwelstéppeler.

Daun, Flemm. Wann ech mech an de Spigel kucken, kréien ech en Daun. Edukativ
Bedeitung: Eist Katia konnt géschter net an d’ Schoul kommen, hatt hat en Daun
(Entschéllegungsformel vu modernen Elteren).

Eemuwwéiert, geréiert, gepaakt vu staarke Gefiller. Kléngt vill méi soffistikéiert wéi dat
banalt franséischt ému. Typescht Beispill, wéi mir Létzebuerger déi franséisch Sprooch
lafend verbesseren. Aner Beispiller: Elektoréiert (amplaz élu), réssewéiert (amplaz recu),
deeduktéiert (amplaz déduit), battéiert (amplaz battu), inkluséiert (amplaz inclus).

Fack!, Interjektioun, meeschtens Ausdrock vun der Roserei. E puer Bedeitungen: Ech
hunn es sat, leck mech dach, rétsch mer de Bockel erof, looss mech a Rou, botz d’Blat, hal
de Bak, du gees mer gewalteg op de Geescht! An der deeglecher Konversatioun: Wann dee
fack Auto elo net gldich uspréngt, fueren ech haut fack net op meng fack Aarbecht! Kénnt
intressanterweis och an der offizieller Terminologie iwwert d'Monarchie vir: Domine,
salvum fack Magnum Ducem nostrum Enricum (Har, schenk eis endlech eng kleng
Republik).

Fannforkizz, Beschiftegungstherapie fir Kanner, pseudo-padagogeschen Zinglabum.
Mir waren haut um Fannforkizz an duerno am Muuwiforkizz an elo sétze mer virun der
Tiiwiiforkizz.

Feier Brigéit, Pompjeeén. De Jos Brenner ass Axikiutiif Tschiif vun eiser Feier Brigéit (De
Brennesch Jos ass Pompjeeskommandant). D’Feier Brigéit ass an e kommaorschel Bilding
geruff ginn (An der Stad huet eng Bank gebrannt).

Fréistéck, germanophil Bezeechnung fir Muereskafhi. An der Politik: Zitti Brdickfetz
(Fréistéck, bei deem d’Press draguéiert gétt). Weider Wierder mat preiseschem Aschlag:
Gléibir, Kappschéddelen, Knuetponkt, Fiinkaschtbuttek, Wollekebroch, Botterbrout,
Féiwerkéier, Waasserhunn, Drépsstenghiel.

Heileit, Héichponkt. Wuertwiertlech: héich Lut. An der Kichen ass mdin Heileit vum
Plafong gefall. Am iwwerdroene Sénn: bescht Nummer am Programm. Dem Isabelle sdin
Aerdbierzorbd ass all Kéier en Heileit: Mir hate keng Loscht, en Dessert ze maachen an
hunn nach séier eng Glace kaaft. Den Optrétt vum Aerzbéschof war den Heileit vun der
Sprangprézéssioun: Mir wosste guer net, datt dee stramme Rietsen esou fléck no lénks
tréppele kann. Wat sinn hei Leit!

Iwént, Sammelbegréff fir all méiglech Banalitéiten. Mir haten haut e grousse Gaarden-

Iwdnt (Mir hunn haut Onkraut gerappt). Eist Nora hat géschter sdi Skuul-Iwint (Eist
Nora huet géschter an der Schoul eng Priifung geschriwwen). Kommt dir op eise
Gdstronommik-Iwdnt? (Kommt dir bei eis eng Gromperenzalot iessen?). Ech brauch
all Samschdeg mdi Schopping-Iwdint (Ech kafen all Samschdeg zwou Douse Ravioli).
Em 17 Auer konnte mir e spektakuliren Hydro-Iwdint observéieren (Em 17 Auer huet et
ugefaang, ze reenen). Mir luewen eise Butz fir sii gelongene Pdmpers-Iwdint (Eise Butz
koum zwar nees net mat Ziit op d'Déppchen, awer de Koup war wierklech enorm).

Kasskézdkéza? Gehuewent Létzebuergesch, heescht eigentlech wat? oder ha? Gétt gér
am Létzebuergesch-Unterrecht gebraucht, fir d'Trema-Inflatioun an eiser Sprooch
z’illustréieren. Ouni Trema géif d’'Wuert kléngen, wéi wann et aus dem Kasachstan kéim:
Kasskezakeza. Grujeleg!

Kou, melancholiefdhegt, fundamental friddlecht Déier. Gétt leider sproochlech schwéier
diffaméiert. Déi Kou geet mer ferm op de Geescht: Déi Schreckschrauf ass net auszehalen.
Wat sinn ech eng Kou!: Elo hat ech bal an d’Gras gebass.

Kréisi, heescht alles an ndischt. Dat Buch ass kréisi: Dat Buch ass saugutt, dat Buch ass
sauschlecht, ech verstinn dat Buch net, ech kann dat Buch auswenneg opsoen. Meng
Eltere si kréisi: Ech kann net derfir, datt ech sou kréisi sinn. Du bass jo guer net kréisi:
Sief dach net émmer sou doudiescht! Haut fillen ech mech ganz kréisi: Haut hunn ech
iergendwéi eng mat der Ratsch. De Jesus ass kréisi: Ech sinn neierdéngs erém ganz reliéis.
Du mechs mech kréisi: Mat dir géif ech direkt an d’Késcht klammen. So, bass du kréisi?:
Hues du se nach all, mech ze froen, ob ech mat dir an d’Késcht klammen? Wat bass du
awer eng kréisi Nuddel: Ni wélls du mat mir an d’Késcht klammen.

Kruasiir, Pdischtkruasidr: Alkoholkonvoi mat Statisten.
Languitsch, Sprooch. Lackzémbook Linguitsch: Muselfrankeschen Dialekt.

Leifstriiming, elektronesch gestdipte Bléck op d’Realitéit. Soubal et dobausse schneit, filme

mir dee ganze Schnéi mat eiser Udppkdmm a kucken en am Leifstriiming.

Létzebuerger, Ménsch, deen zu Létzebuerg Steiere bezillt
(all weidert Definitiounsgepiddels kénne mer eis also spueren).

Nationalhiimm, Alkoholikersong, pathetsch iwwerhéicht a getarnt
(ct ,den Himmel Wiin ons mécht®).

Neitklapp, Klapperei ém Métternuecht an enger Bar.

Neitleif, Nuetsliewen. Komasaufe bei Kaerzeschidin, Vandalismus bei Vollmound,
obstinéierte Refus, sech an d’Bett ze leeén an einfach Rou ze ginn.

Nougou, eppes, wat net geet, eppes Onméigleches. E plakege Papagei ass en Nougou:
Wann nach eng Kéier een eisem Hausdéier d’ Plommen ausrappt, da gétt et awer
schéin! Falsche Gebrauch vum Wuert: Mdi Mann ass en Nougou (Méi Mann geet net
gar zu Fouss), Eisen Auto ass en Nougou (Mir musse stinneg an d’Garage mat déer
Rabbelkéscht).

Pabblizitti, fréier: Reklamm. Wa mer gutt Pabblizitti maache fir eisen drdmmiitik Iwdnt,
da verkafen d’Tickitts sech wéi hott Béikeri Staff (Mir mussen e béssen Tamtam maache
fir eisen Theaterowend, da verkafen d’Plaze sech wéi waarm Métschen). Ech brauch keng
Pabblizitti, ech muss mech net verkafen (Politikersproch: Ech hu mech scho verkaaft, wat
soll ech dann do nach Klacke sprange loosse fir deier Reklamm?).

Pafefrésser, kannibalistesche Gurmang ouni gastronomesch Affinitéit. Ob réi oder
gekacht, kulinaresch betruecht ass de Paf prinzipiell ongenéissbar: vill ze zéi, bal net
ze tranchéieren (zevill dogmatesche Knorpel). Souguer wann de Paf 8 Deeg laang am
Calvados marinéiert gétt, schmaacht en émmer nach no Wiiwaasser. [...]

Roude Léiw, afrikanescht Déier, huet zu Létzebuerg Asyl gefrot. Filt op wéinst senger
onnatierlecher, politesch kontraproduktiver Faarf Ass hei vum Immigratiounsministar
rout markéiert ginn, fit datt all Létzebuerger gesidit: Opgepasst, dat do ass en Auslanner!
An och nach kee kathouleschen!

Schlabberschlips, schlecht gestréckte Krawatt mat engem vill ze labbere Knuet. De Mann,
deen esou eng Krawatt dréit, ass e Schlabberschlipsschlappi. An der Kannersprooch

och nach: Latzifindel, Sabbeldichelchen, Guergelfatz. Eng korrekt Krawatt heescht
Kénnbakekordel oder Broschtlamberkéng. Am Eislek plazeweis och: Héerzplooschter.

Tschuuing Gamm, Knitsch. Géff mir ddiin Tschuuing Gamm, da kriss du mdi Réttbull

(Teenager-Slang).

Wiikédatt, schlecht Iwwersetzung, géif am Original vu que que heeschen. Wiikédatt ech
kee Franséisch kann, soen ech an all Saz zéngmol wiikédatt.

Zickzi, 1) Begréff aus der Konsumwelt. Ech hu mer de Métteg eng Geméiszopp gebrutscht,
mat enger zdckzi Tomat, enger zdckzi Courgette, enger zickzi Karott an engem zdckzi
Schotz Rham aus dem zdckzi Tetrapack. 2) Alles, wat gefallt. Beispill: Ech schédde mer
emmer Brunello di Montalcino an d’Buedwaasser, wow, dat ass vldit zdckzi!

Zolden, Rabatt an de Geschifter. Geleeénheet, alles ze kafen, wat ee guer net brauch, mee
wat een awer keeft, well et esou bélleg ass. Ech krut mdin Typ an den Zolden: Mai Mann
daagt net vill.

Zuppermaarkitt, Kultur- a Kommunikatiounszénter. Am Wanter och eng beléifte
Vakanzdestinatioun.

Zwielefmeter, Stroofstouss vun engem Futtballspiller, deen den Eelefmeterponkt net
fénnt.

Méiglech Aufgaben

n.b. D’Interpretatioun vun désem Textbeispill eegent sech - ganz oder zum Deel - besonnesch gutt fir

eng Gruppenaarbecht.

a. Benennt dat Stilméttel, dat an déser Persiflage vun engem Lexikon am déitlechste gebraucht gétt.
Tipp: Recherchéiert d’Definitioun vum Begréff ,Persiflage*!

b. Benennt déi formal Méttele vun engem Lexikon, vun deenen den Auteur Gebrauch mécht.

c. Analyséiert d’Lexikonantrag an deelt se a verschidde Kategorien an, wéi se drer Meenung no am
beschte beienee passen. Schreift d’Begréffer an eng Tabell. Begrénnt &re Choix am Plenum.

d. Analyséiert dés Auszich am Hibléck op dem Auteur seng gesellschaftskritesch Aussoen. Beschreift,
andeems der op den Text agitt, wat fir eng Positiounen den Auteur vertrétt.

e. Fannt fir all Kategorie op d’'mannst ee weidere Begréff a schreift e Lexikonantrag dozou. Vlaicht
fannt dir och nach weider Kategorié vu Wierder am ,,Nei-Létzebuergeschen®!

Guy REWENIG
De Korrekter

In: Guy Rewenig: Do wéinstens ddi Sonnebréll aus, wann s de mam Kapp duerch d’Mauer
renns. Geschichten an Erzielungen. Editions Guy Binsfeld, Létzebuerg 2017. S. 303-308.

— Ech si mat de Korrekture fierdeg, Hir Wolak. Aren Text ass grosso modo an der Rei.
Just ee Saz schéngt mer diskutabel.

— Da musse mer diskutéieren.

- Dir schreift: De Fomfatz fuppt mam Dibbelwippchen, am Bullbatz frotschelt
d’Krommelplauz.

- Wat ass dann do net gutt?

- De Fomfatz fuppt net.

- Wat mécht en dann?

- En daddelt.

- Dat hunn ech nach ni héieren. Bei eis doheem huet de Fomfatz émmer némme gefuppt.
— Bei Iech doheem, Har Wolak? Wou ass dat, wann ech froen daerf?

- Zu Uewerniddereng.

— Dann ass dat vldicht eng lokal Exceptioun. E Partikularismus. Well am Rescht vum Land
gétt et kee Fomfatz, dee fuppt.

- Ech komme jo awer net aus dem Rescht vum Land, mee vun Uewerniddereng.
Da schreiwen ech och wéi en Uewernidderenger.

— Wat ass eise Fomfatz haut nees verdaddelt, huet meng Mamm émmer gesot.
Elo daddelt e schonn dréi Stonne laang.

- Eise Fomfatz hitt net am Dram dru geduecht, ze daddelen. Hie war total verfuppt.
E Fuppert, wéi en am Buch steet.

— Mee den Dibbelwdppchen, Har Wolak. Dir schwitzt dach vum Fomfatz sengem
Dibbelwédppchen. Normalerweis gétt domat gedaddelt.

— Wat heescht normalerweis? Mir halen eis dach net un d’Norm. Bei eis doheem gouf et
Dibbelwiappercher, déi hu vu mueres bis owes geprinschelt. Well de Fomfatz mat hinne
gefuppt huet.

- Geprinschelt? Den Dibbelwédppchen? Kann deen dann iwwerhaapt prinschelen?
Ech mengen, autonom?

- Ma sécher. Wann de Fomfatz gutt mat ém fuppt.

- Dat ass eng gewote Metapher, Hir Wolak. De Blitschblatsch prinschelt. Jo.
De Grillonk prinschelt. Jo. Awer den Dibbelwdppchen?

- Déerf ech och emol eppes soen? Hutt Dir schonn e Grillonk erlieft, dee prinschelt?
Bei engem Blitschblatsch kann ech mer dat nach virstellen. Mee net bei engem Gréllonk.
De Grillonk mompelt. Oder e knapselt.

— Dat hunn ech nach ni héieren. Bei eis doheem huet de Grallonk émmer némme
geprinschelt.

- Bei Iech doheem? Wou ass dat, wann ech froen dderf?
- Zu Daupelgrapperdeng.

- O mei. Déi Daupelgrappeldenger si jo awer bekannt.
- Woufir?

— Fir hir énnerentwéckelt Sproochkultur.

- Dat heescht?

- En Nascht voller Dyslexiker.

- Wat?

- Daupelgrapperdeng.

- Dat muss ech awer elo kategoresch dementéieren, Har Wolak. Déi Daupelgrapperdenger
si bekannt fir hir linguistesch Originalitéit.

— Esou kann een et och nennen.

- An dann hitte mer nach e klenge Problem. Dir schreift: Am Bullbatz frotschelt
d’Krommelplauz.

- Gefilt dat Tech net?

- Ass et méiglech, datt Dir de Bullbatz mam Mischelpotz verwiesselt?
- Nan. Ech mengen de Bullbatz An ech schreiwen de Bullbatz

- An engem Bullbatz ka jo awer keng Krommelplauz frotschelen.

- Dat weess ech och. Dat ass meng poetesch Fraiheet.

- Da froen ech mech, ob d’'Krommelplauz frotschelt?

- Wat soll se da soss maachen?

- Si zatschelt.

- Dat ass pur Ideologie.

- Weéisou?

— Zatschelen ass e reaktiondre Begréff. An och nach sexistesch. Ech fanken awer net un,
am patriotesche Bulli ze piddelen. Bei mir gétt net gezatschelt. An zwar prinzipiell net.

- Da schloen ech vir, d’Krommelplauz z'ersetzen duerch d’Brimmelditsch.
- Firwat?

- Dat ass méi eendeiteg. Do ass dAmbiguitéit fort. An eng Brimmeldatsch ka vun Natur
aus perfekt frotschelen.

- Déderf ech eng prinzipiell Bemierkung maachen? Ech kann d’Brimmelddtschen net
ausstoen. Zanter menger Kandheet ginn ech verfollegt vun de Brimmeldatschen.
Si gi mer gewalteg op de Sak. Déi blatzeg Brimmelditschen. Déi eekeleg, verbrueten
Zickdommelen. Esou eppes Zickdommeleges wéi d’Brimmelditsche misst verbuede sinn.
Et ass mir komplett egal, ob d’Brimmeldatsche frotschele kénnen oder net. A mengen
Texter gétt et keng Brimmeldétsch! Ass dat kloer?

- Ech hitt e Virschlag, Har Wolak. Mir loossen dee ganze Saz ewech.
- WEéi ee ganze Saz?

- Dee vum Fomfatz a vum Bullbatz

- Aus wéi engem Grond?

- E bréngt nadischt. En ass zevill.

- Dat géif mech wonneren.

— Am Saz virdru sot Dir, datt iwwert der jappkélzer Gimmelfeipchen eng zampelech,
schwaarz Lotschemutschel hankt. Am Saz duerno sot Dir, déi Lotschemutschel war am
Gaang, lues a lues verpimpelt ze fluddabunzen. Dat ass jo schlésseg. Do brauche mer de
Fomfatz an de Bullbatz guer net dertéscht.

- Wéi soll eng Lotschemutschel da fluddabunzen, wann d’Krommelplauz nach guer net
gefrotschelt huet?

- Si fluddabunzt ebe vum selwen.

— Nan, vum selwe fluddabunzt se net.

- Loosse mer de Saz dann elo ewech, Hir Wolak?
- Nén. Op kee Fall.

- Da soen ech Iech Merci fir Are fantasteschen Text.

Méiglech Aufgaben
a. Erklaert - ouni déi erfonnte Wierder aus dem Text ze benotzen - wouréms et an désem Gespréich geet.

b. Zielt d’'Grénn op, déi déi zwee Personnagen uginn, fir hir Positiounen ze rechtfertegen. Iwwerleet iech
fir all Grond e Beispill aus dem Standard|étzebuergeschen.

c. Wielt an der Klass e puer Satz aus engem aneren Text aus. Bilt da Gruppen a leet eng Vokabelsléscht
mat zéng Schlésselwierder aus deem gewielten Abschnitt un. Erfannt fir dés Wierder eege Wierder an
drot se an &r Vokabelsléscht an.

Liest &r nei Versioun vum Abschnitt vir. Diskutéiert an der Klass: Wat fir eng Léisungen hunn iech am
beschte gefall? Wouduerch kann een seng erfonnte Wierder besonnesch witzeg maachen? Wou sinn
d’Grenze beim Erfanne vun dése Wierder?

Tipp: Besonnesch gutt geet désen Exercice mat dem Text Poulet mat Fritten an Zalot vum Jean-Paul
Jacobs.

An désem Deel vum Reader fannt dir den Ufank vun deene
Romaner, déi um Programm fir d’4° proposéiert ginn. Doriwwer
eraus sinn nach aner Romaner op Létzebuergesch uginn, déi
entweeder Theemen opgréifen, déi op der 4° am Unterrecht
kénne behandelt ginn oder kénne behandelt ginn oder sech
speziell mat Kandheet a Jonksinn beschéaftegen.

Roger MANDERSCHEID

schacko klak
biller aus der kandheet (1935-1945)

Editions Phi, lechternach a Létzebuerg 1988. S. 9-18.

1. De Generol Pinnocchio Woner Jhang vu Conter an Izeg

de grousspapp.
fanke mer mam grousspapp un. e grousspapp as émmer e gudden ufank. fir e ,krappschass®
as e grousspapp souguer dee beschten ufank, deen ee sech virstelle kann.
a nét némme fir e ,krappschass® och fir e ,boxeschésser* fir e ,blatzkueder*. fir e
»biddeséchert’, pardon, wéi ech ee war. wéi ech ee war? oder hien? wéi hien ee war. hien: dee
»klengen® dee ,jéngsten”. de ,naschtquakert* de ,jéngi*. de ,jeizi. den ,toxi"
pinnocchio: e klengen, schwaarze pinnocchio, ging ech haut soen. a sengem sonndesse
fuedem: been, wéi dénn, kromm uewepdifen. o-been. a kleng, wéi gesot. Gestuckelt: de
grouss-papp. verdruddelt, wann en do gewetzt as iwwer de knappchen, eng madrill énnert
dem aarm, den hummer am grapp, e kraiongsstomp hannert dem ouer. wéi aus holz
geschnéppelt. eng popp vun engem grousspapp. e stuel vun engem bopa. nach haut mengen
ech dax, ech hitt an all paltongstasch esou e klenge grousspapp sétzen. e passt jhust a meng
hand, wann ech eng fauscht maachen.
émmer um dill: deemools. vu fénnef auer muejes bis ellef auer owes. op sengem kapp
stungen e puer gro fliichten d’lut aus, wéi wann e bauer mat der méimaschinn op der wiss e
putsch gras vergésst ze méien.
kee falschen zannt am monn. nét drop aus, déck ze halen, ze téinen, ze deedechen:
nolauschteren. dat konnt hien. wéi keen zweeten. dann hu seng kleng, wéssreg-blo ae
gefénkelt, an all wuert, och dat klengst, war bei him gutt opgehuewen. nét grouss, wéi
gesot, de grousspapp. awer papp. papp vun zwee kanner: engem jong an engem meedchen.
aus em jong sollt mdi papp gin. dovunner spéider.
ni as hien an d’vakanz gefuer; eng kéier mam gesank op verdun. en hat keng krankekees
a keng pensiounskees. dat, wat en hat, an dat huet keen him ewechgeholl: en
zwielefstonnendag: pang, pang. knupp, knupp. huwwel, huwwel. de woner. de knédppches
jhang. op senge wéinege schréftstécker, déi de bréifdréier bruet huet, an déi ech haut nach
hei zu berlin an enger schongkéscht versuergen, stung ,,stellmacher®
de woner jhang. ni e bréll op der nues. Nach 1944 nét, wéi e mat 84 joer gestuerwen as.
ech zielen op, wat hien hat:

e klengt haus,

véier kéi,

fennef schwain,

eelef hénger,
een hunn, deen all muejes esou fiirchterlech gekréit a gekickst huet, wéi wann en angscht
hitt, jhust haut ging séi schéinstent hong am kachdéppe landen,

drai bridder,
véierzéng kanéngercher,
ee gaart,
eng wierkstat,
dréi holzschapp,
zwou kazen,
schnéiwiiss hoer, wa se frésch gewdsch waren,
drai kannskanner,
sechs uebstbam,
dovunner
1 birebam
1 quiddebam
1 réngglottebam
1 dppelbam, un deem all zweeten hierscht 1 verknadderten apel hung.
en hat vill ze doen, nét vill ze laachen. de bopa jhang. méi grousspapp. an engem
kolléischsaufsatz hat ech ugesat, fir hien ze beschreiwen: ,,Mein Grofvater war schlank
wie eine Tanne und sehr grofl. Um seinen schmalen Kopf flatterten lange, silbergraue
Haarstrahnen im Frithlingswind.“ dat war 1950, op der troisieme. haut muss ech laachen
iwwer méin dichteresche kiillo vun deemools. well a wiirklechkeet ware seng hoer zwar gro,
ma platschnaass vu schweess an u seng kapphaut ugepecht.
de woner jhang war nét némme woner. vum holz as deemools scho kee méi richteg sat gin.
hie war och bauer. kéibauer. wéi d'duerfleit, nét ouni géftdréps op der zong, dat genannt
hun. a vun der kéibaurerei kann ech e liddche pdifen: d’kéi ware jorelaang meng beschte
fréndinnen. ech hu mat hinne geschwat, wann ech eleng mat hinne war. ech an d’kéi? d’kéi
an hien? dee klengen dohannen, dee gif mat de geneelte schong a mam bengel am grapp,
hannendrun, énnerwee fir an d’perch: ee bild an elauter.
wir deemools am spéide summer vum joer 1944 dat grujhelegt ongléck nét geschitt, mai
grousspapp wir honnert joer al gin. deemools war fir déischt en dokter bei him am haus. e
jhinekolog, stell der dat vir. awer dat as eng aner geschicht. an dee konnt, leider, och nét méi
héllefen.
vu wou hien hir war?
vu conter, aus em nopeschduerf.
wéini hie gebuer war?
een ablack: 1860. als eelste bouf vun engem woner.
wéini hie bestuet as gin? a mat wiem?
1890. mat engem woner sengem meedchen. aus mengem elterenhaus. dat dduechter war vu
mengem urgrousspapp.
de woner jhang. mat senge kromme been, senger grompereger nues, — e getschert, fir
riteraus ze soen, — sengem kludderege schnurres. mat sengen zerschénnten héann, senge
vum schaffe krommbockelege fangeren. dee groussen déirefrénd. niewent deem kleespere
gas, — zwou flamen -, sutz en owenterlaang op engem kichestull, d’kaz ze heemelen; mat
deene selwechten hiann. iwregens hun ech hien ni gesinn an d’hénn spéizen, wéi mai

papp. deen huet dax d’hénn viru sech gehalen, allebéid niewenteneen, an eng rotz komme
gelooss, déi et a sech hat.

- himmelnondidjénammol, hiefs de dech elo, oder nét?

an de bam huet sech gehuewen. zantimeter fir zantimeter. dat war dax e matsch, dee
stonnelaang gedauert huet. virum haus am atelier, ,,an der wierkstat, hu mai papp a mai
grousspapp zesumme geschafft. matenee gesproocht, gejaut, gewuddert, gghummert a
geseet. dee leschte saz vu mengem kolléischsaufsatz gung esou:

,Plotzlich tauchte hinter dem Giebel hervor ein Baumstamm auf, an seinem einen Ende
getragen von Vater, an seinem anderen von Grof3vater.*

de woner jhang. hie war all dag em fénnef auer op de been, huet d’feier an der
kachmaschinn ugefaangen, am risege waasserbiz waasser fir de kaffi opgesat, as dann op
d’heegenn geklommen, fir op enger leeder, déi laanscht den heekoup stung, mam heekrop
hee ze rappe fir d’kéi. deemools war hie schon en ale mann. scho jorelaang grousspapp.
drdizéng joer laang hun ech mat him zesummen an deemselwechten haus gelieft, vu
mengem gebuertsjoer 1931 u bis zu sengem dout am joer 1944. a mengem aufsatz hat ech
dat blot vum himmel erofgedicht:

»Lange glaubte ich fest daran, dafy mein Grof3vater als Grofivater auf die Welt gekommen
sei.

en huet néischt gedronk, nét gefémmt, wéineg giess. kee botter op d’schmier gemat, keen
zocker an de kaffi. de kazefrénd. elo sétzt en do, a menger erénnerung, niewent deér hellbloer
kachmaschinn um gouerege kichestull, mécht nét mat bei de gespréicher, déi ronderém de
kichendésch klackenhaart oflafen, oder iren ech mech? op sengem schouss mécht déi kaz eng
bull, déi op sengem doudesdag an nach eng woch duerno duerch dganzt haus no him siche
gaang as an dobdi esou gejaut huet, datt et engem duerch muerch a schank gung.

e fléckt de baueren hir gebrachen téisselen, feilt hinnen hir stompech seén, verkeeft hinnen
neel, am stéck meeschtens, fabrizéiert nuewen, felgen, speechen, huet bal émmer eng al,
gréng stuerzekap um kapp, déi esou speckeg as, datt se ronderém de stuerz glénnert. keen
auto natiirlech, keen télefon, mol kee velo. awer: aarbecht. soss nidischt, wéi aarbecht. seng
hénn, an och déi vu mengem papp, hun ech dax gesi bludden, émmer ware se geschénnt
oder zerschréipst.

op enger vun deene puer fottoen, déi ech vu mengem grousspapp hun, - eng fotto mat
engem brongstéch -, steet en do, vrun der wierkstatsdir, schief, wéi verluer, wéi wanns d'e
perchepoul an de buedem geschloen hiss. sonndes fir an d’houmass war hie ganz schwaarz
an ddischter, wéi e bauer an der po-géigend, denken ech elo; deér hat ech der e puer op der
hochziitsrees kennegeléiert, agequétscht a senge boxeréier, déi uewepaiifen, gefaangen a
sengem vill ze vill enke kostiimm, wéi de wiin an der fldsch, a wéi e stopp sutz um kapp
deen zertéitschten hutt, méi am kapp, wéi uewendrop, fir gend ze sin. kanns de dech nach
drun erénneren, dass hie bei feierlechkeeten deen extra-groussen, ronnen hutt opgesat
huet, pechschwaarz a breet wéi e prappeli, wéi soss am duerf kee bauer een hat? ech hun
hie bewonnert wéint deem fantasteschen hutt, dee mech vun der form hir un déi zort
scoutenhitt erénnert huet, wéi damerikaner se am éischte weltkrich ophaten, an déi ech vu
fottoe kannt hun, ma ech hun hien awer och wéint sengem kuraasch bewonnert, anescht
ze sin, wéi d’leit aus dem duerf, wann och némmen a froen, déi mat der moud ze din haten.

dobii hat en deen hutt einfach némme vu sengem papp, mengem urgrousspapp also,
géierft, an deen huet misse gedroe gin. wann en deen hutt um kapp hat, gesouch en aus,
wéi wann en an d’geheimnis vun der welt ageweit wir. oder as dat iwwerdriwwen? wann ech
un hien zréckdenken, huet en émmer dése risegen hutt op: de generol pinnocchio kéibauer
woner jhang vu conter an izeg.

wat war de ,,pissert” da schon, verglach mat esou engem grousse meeschter? e kiewerlék? eng
seechomes? e jdizert? ,lo fankt dee schon nees u mat bldren. ,,muss deen dis émmer hei an der
wierkstat an de féiss tréllen?” ,wann dee nét gldich ophdlt, weess ech nét, wat ech maachen.”
hien huet eemol am joer zwéin humpe gedronk, zesumme mat mengem papp op
deemselwechte wiirtschaftsdésch, bei eisem noper, deens du jo ganz gutt kenns, well et

ddi grousspapp war, kiirmessonndeg, no der feierlecher houmass. de grousspapp as an
d’kiirch gaangen, meng mamm a méi papp a meng tatta a mai brudder a meng schwéster
sin an d’kiirch gaangen. jhust dem eisebunnert schmitt seng fammilljen as nét an d’kiirch
gaangen, an dem beierche mallert seng fammilljen as och nét an d’kiirch gaangen. weess de
dat nach? ech sin natiirlech och an d’kiirch gaangen. de paschtouer vun deemools, deem
sdi numm ech vergiess hun, as all woch e puer mol an der wierkstat agelaf, fir laudenhaart
gespréicher ze féieren, déi meng zwee papp wéint dem kamméidi vun der seemaschinn
oder dem souere vun der huwwelmaschinn némmen hallef matkritt hun. de paschtouer hat
eppes géint d'fammillje schmitt an d'fammillje mallert, an huet dat dditlech ze verstoe gin.
dorobber huet ni ee vu menge péapp gedntfert. wat hitte si och sollen dntferen? gell?

du ,krappert’ du ,krappschass du ,,schésser®. ,huel d’fangeren aus der nues" ,,zéi nét an
engem stéck un dengem pullower. ,spill nét mat deem schaarfe schloper do.

vldicht hei e puer séitz iwwer d’kichen: déi hat eng fénster iwwer engem donkelbloe
waassersteen aus schiefer, an duerch d’fénster huet een an e schmuelen, némme stonneweis
vun der sonn mat wibbelege kréngele belieftenen hannerhaff gekuckt, an deem de noper,
mai grousspapp a méi papp, am zweete weltkrich, heemlech schwai geschluecht hun.
schwiin, déi méi papp nét ugemellt hat. well och d’schwéin an d’hénger an d’kanéngercher
huet een deemools missen umellen. ,Erfassung des Grof3- und Kleinviehbestandes®. ir
d'gemetzels lassgung, goufen an all dire grompreséck gestoppt an och déi allerklengste
spléck am holz as mat reschter vun ale kleeder zougestéppelt gin: fir datt ee vun dobaussen
op der strooss d’kreesch vun de schwiin nét sollt héieren. dem déier as mat engem seel
d’schnéss zougestréckt gin, dat nach derbii, sou datt d’gefor kleng war, datt ee, wann

alles glat iwwer d’bithn gung, méi zu ouere krouch, wéi e verzweiwelt, halleferstéckt
grunzen. deemools war eis kichen a mengen ae grouss, wéi iwwerhaapt miin elterenhaus
sech mat de joeren an e risegt, herrschaftlecht haus verwandelt huet mat onheemlech
villen zémmeren, trapen, diren, gang, schléff, ecken, spaicheren, kelleren. a mengem

kapp allerdengs némmen. a wiirklechkeet war d’kichen enk, zimmlech kill, momentweis
zappenduster, fiicht munnechmol och, diischter, fir dran ze fderten, mat engem schwéieren
désch laanscht d’'mauer, deen als iessdésch, als mull fir ze baken, an als metzeleschtéik
huet missen duerhalen. op deér plakeger hélze plack goufen déi schladdreg traipekéip vun
de schwiin hin- an hirgestouss, ausernee getesselt an zerschnidden, gouf d'gedadrms mat
stompege messeren eidel geschruppt, eppes, dat fiirchterlech gestonk huet, duerch dganzt
haus, en eeklege geroch, dee sech fir wochen a méint an deenen hoerdénne réss vun der

uraler déschplack festgesat huet a meng verzoten hongergefiller, no drii deeg abstinenz,
mat engem giirksen erstéckt huet, wéi wanns de dech miss iwwergin. jorelaang hun ech kee
fleesch giess. awer dat weess de sécher nach? oder? déi séisselschaarf schluechtmesseren,

déi mai grousspapp, an zeitungspabeier agewéckelt, aus dem atelier, wou se um schldifstee
frésch geschlaft gi waren, d’trapen erop an d’stuff bruet huet, an déi hanner dem haus an
der sonn ugefaangen hu géfteg ze blénken, hu mech bal zur verzweiflung gedriwwen. nét

ee wuert huet mai grousspapp jee mat mir iwwer déi bluddeg messerpickerei geschwat. och
mai papp huet nédischt doriwwer gesot, méin dafstomme monni esouwéisou nét, och nét
meng tatta oder meng grouss schwéster. mai brudder, zwee joer méi al wéi ech, hat spaass
un der saach, émmer war hien an der noperschaft vun de leit, déi gepickt, gestach, gekaicht,
gekeimt a gestemmt hun. an engem vu mengen ndchste bréiwer hun ech wélles, op dést
bluddegt geschddrs hannert eisem haus zréckzekommen, deemools huet et mech krank gemat,
dat geschluechts.

~wat stees du dann do ze afen?” ,ma dech an d’haus eran.” ,dat as ndischt fir kanner ,,a botz
deng schnuddelen, wat hues de nees fir klackeseeler do hinken.”

d’kichen also: mat hellbloe plattercher geréscht, hellblo, wéi d’faarf vun der emailléierter
kachmaschinn, déi flott gedréite féiss hat an op der rietser siit e langelzeche, sélwrege
waasserkessel mat engem deckel. dee kessel huet wiit énner d’kachmaschinnsplack
erofgereecht an émmer wotelecht bis waarmt waasser prettgehalen. dann de mauerschaf:
uewe glasfénsteren, énnen holzdiren, an deem d’geschir fir z'iessen an ddéppe fir ze kache
stungen, meeschtens bélleg telleren, tasen, schosselen, zallettercher, déi de lompekréimer fir
een oder zwéi sack al kleeder no stonnelaangen diskussiounen erausgeréckelt huet. zweemol
am joer gouf de mauerschaf ausgeraumt an d’geschir uerdentlech gebotzt. aus den déifte
vun der schafenhiel si saache wéi aus engem marchen opgedaucht, déi ee soss ni ze gesi
krouch: zwou echt chinesésch parzeldinstasen, déi esou dénn waren, dass een derduerch
kucke konnt, eng herrlech sandauer mat rengem, roudelzechem miersand, eng gliese figur
mat engem opgespaantene prappeli am grapp, dee wiisse marberkapp vun engem bouf,
deen e buch gelies huet, an e ganze koup sélwerldftelcher. ech sutz beim désch, deenen drii
fraen nozekucken, wéi se déi waertvoll fammilljestécker virsiichteg gewésch, ofgedréchent
an zréckgestallt hun. meng mamm, meng tatta z€ss a meng grouss schwéster, d'nell. wann
een dongléck hat, eng vun deenen deire saachen, déi a wiirklechkeet krom waren, aus den
naassen hann wutschen ze loossen, an de gliesene bop mam prappeli as op de pléttercher
an dausend stécker gefuer, war d’katastrof do: d’papp si geruff gin, kummen aus der
wierkstat erop mat roude képp, hu gejaut a gedeedegt, a versicht, mat hiren ongehuwwelte
fangeren d’schierbelen nees zesummenzesetzen a mat schréinerldim uneneen ze pechen.
Dat hu si ni faerdegbruet. an awer hu si et émmer nees probéiert.

niewent dem mauerschaf gung eng trap an de kéistall erof eng trap mat aacht trapplécken,
déi dax a menge kannerdram opgedaucht as. besonnesch an deene béisen. aus em stall erop
huet een d’kéi héieren idderzen, schnauwen, un de kundele rappen a mat de féiss am stréi
schdren. souguer dat schmuelt, samettecht geddisch, dat de méllechsfuedem am eidelen
eemer gemat huet, konnt ee vun hei uewen aus héieren, wann d’kéi gestrach gouwen.

an der métt vun der kichen hung vum plaffong erof eng gasluucht mat engem strémpchen
dran, deen iwwer déi laang hierscht- a wanterowenter eng schaarf hellegkeet verbreet huet,

déi ee mat engem riedche konnt regléieren: erofschraue bis op ndischt, wéi dat am krich
dax geschitt as, fir gas ze spueren. ech hu mer méi wéi eng kéier, wa jhust kee wéi derbai
nach no war, e stull geféscht, fir esou un d’riedchen ze reechen a mat kiirpen an dréien déi
aarmséileg atmosfar eng grétz ze beliewen. ech haasse schappech beliichten zémmeren, vun
deemools un. wees de dat nach?
- wien huet nees heemlech un der gaslut gekniwwelt? huet mai papp geroost. wann ech
erausfannen, wien émmer nees un deér lut fengert, schloen ech deem dropmecher eng
fatzeg an d’akaul.
wéi ech kleng war, war d’kiche meng welt. duerno war et d’haus, duerno dduerf. wann ech,
heemlech, un der gaslut gefummelt hu bis hannenhin, as d’sonn opgaangen iwwert der
kréibdnk

also:

feier,

hee,

kaffy,

taisselen,

brout,

am wanter e schlitt fir d’kanner,

huet de grousspapp gemat,

teimere gefléckt

schong,

veloen,

platter am velo,

gebrache fénsteren,

mengem brudder d’hoer geschnidden, ouni zallettchen um kapp,

kaze gestréilt,

appel gebroden um uewen,

kéi gefiddert a gestrach,

eér opgehuewen an de néschter,
mais an de fale gefaangen, déi en am ganzen haus dorémmer opgestallt huet,
hénger mam beilen de kapp erofgeschloen, um stack, an der wierkstat. hues du jee eng kéier
en hong ouni kapp gesi fléien? ech schon. och war mai grousspapp de regisseur, wann eng
kou gekaleft an dobdi d’halleft duerf sech am stall versammelt huet, fir beim zéien eng hand
unzepaken.
grousspapp: grousse, grausame meeschter, kazefrénd, kannerfrénd, metzeler, schluechtert,
ech hat dech gir, ech hun dech gefaart, a menger kandheet huet bal émmer d’sonn geschéngt,
(och alt nees esou eng ligen, gelt?) md du bas heiantdo virdru getréppelt an dann as de schiet
diskal iwwert ee gefall, wéi am éislék an den diller, nométtes em véier, wann d’schieder iwwer
dech falen an dech schuddere loossen.




3 . Literatur op Létzebuergesch entdecken:

Cathy CLEMENT

Aleng

Roman fir Jonker. Op der Lay, Esch/Sauer 1996. S. 8-15.

[...]

1.

Du wolltest ein Spiel

namens Liebe spielen,

du hast es mit mir gespielt,

und ich verlor.

Du nahmst keine Rucksicht auf meine Gefiihle,
du wolltest nur gewinnen,

dir war jedes Mittel recht.

Am Anfang gefiel mir dieses Spiel,
es war aufregend.

Doch als das Spiel endete,

spiirte ich einen Schmerz in mir.
Ich hatte verloren —

was ich am meisten liebe -

dich.

Et huet eng Kéier ee gesot, wann s de eppes wierklech hale wélls, da looss et frdi, wann et
dann zu dir erémfénnt, gehéiert et dir fir émmer an éiweg; wann net, da war et souwisou ni
richteg daint.

Da weess de Bescheed ... mee, wélls de ' Wourecht wierklech héieren?

No I can’t forget this evening

Or your face as you were leaving

But I guess that’s just the way the story goes
You always smile

But in your eyes

Your sorrow shows,

Yes, it shows

WEéi ech de Mike fraigelooss hunn, wosst ech schon, dass hie mir ni richteg gehéiert huet ...
hien huet nuets bestémmt net vu mir gedreemt, virum Aschlofen net u mech geduecht, a
wann awer eng Kéier, da just, well hie sdi Spaass mat mir hat!

Ech kann zwar net behaapten, dass ech ni Spaass mat him hat, mee dorém ass et mir am
Héerz net gaangen. Et wor mir am Ufank egal, dass hien nach eng Fréndin hat, mee ech hu
mech dono émmer méi oft bei deem Gedanken erwéscht, wéi schéin et wier, hie fir mech
ganz aleng ze hun ... wéi deemools, wou mir zesummen an de Bésch spadséiere waren.

Et war Fréijoer, an et war déi éischte Kéier, dass mir aleng matenee waren. Mir sollten eis
virun der Kierch treffen ... Am Ufank hat ech hie guer net erkannt. Ech hat hie well drdi
Méint net méi gesinn, an an déder Z4ait hat hien seng Hoer wuesse gelooss. Hien hat ee bloen
Overall un an huet superséiss ausgesinn. Am Ufank duecht ech: ,Wat ass dat da fir ee 1éiwe
klenge Portugis ... oh, merde neen, ’t ass mdi klenge Mikchen!*

Mir hunn ons Moie gesot, eis op de Bak gekusst a sinn nach eng Kéier bei hien heemgaan-
gen, well hien sech wollt anescht undoen.

Seng Eltere waren och ganz léif mat mir (net sou wéi dem Yves seng), an ech war gehierlos frou!
Ech hat dem Mike een Apel matbruecht, an deen hu mir giess, wou mir net wossten, wat
mir sollte schwitzen. Et war déck peinlech!

Ech wosst, wat ech wollt, an hien och. De Problem war just deen, dass ech net wosst, ob hie
mech nees eng Kéier géing wéllen, well hie jo dunn eng aner Fréndin hat.

Mir lungen also mol eng Stonn zesummen am Gras an hunn ons lues geheemelt. Ech ka
soen, dass dat dee glécklechste Métteg a mengem Liewe war. Mir kruten eis mateneen an
hunn eis ausgedoen. Et huet keen eis gestéiert, an ech hat dat Gefill, dass mir voll firenee
bestémmt waren ... mee leider war dat némme fir drdi Stonnen. Sai Papp huet sech opge-
reegt, well mir vill ze spéit heemkoumen. An dat war et dann. Ech konnt nuets net méi
schlofen, well ech just nach un hie geduecht hunn.

Mee sou Métteger oder Nuechte wéi dés sinn der nach vill nokomm, an ech sinn déi Zait
wierklech vun engem Extreem an dat anert gesprongen.

Mir haten eis dunn iwwer aacht Méint, all Kéier, wou mir ons gesinn hunn, mateneen, a
wat ech méi glécklech bei him war, wat ech méi traureg dono war. Ech froe mech wierklech,
wat déi aacht Méint am Mike sengem Kapp virgaangen ass. Huet hie mech wierklech just
sou perfekt a léif ausgenotzt, oder hat hie wierklech eppes fir mech iwwreg a wollt dat awer
just net zougin? A wou ech hien do fréaigelooss hunn, an hien as net méi zeréckkomm, du
hat ech meng Wourecht ... mee ech war net frou iwwert se.

No I can’t forget tomorrow
When I think of all my sorrow
When I had you there,

But then I let you go

And now it’s only fair

That I should let you know,
What you should know:

De Mike wor mii Liewenszil, an dat ass et indirekt nach émmer ... ech wéll hien namlech
gér bestueden ... a wann hien net wéll (wat zu 98% sécher ass), da muss ech mech eebe mat
engem Yves beglécken an sou endege wéi meng Mamm.

I can’t live

If living is without you,

I can’t live

I can’t give anymore

Mariah Carey

Mike, ech verlaangere sou schrecklech no dir.

An ech sinn, trotz allem, wat s du mir ugedoen hues, der Meenung, dass du miin Deckel
bass. Och wann s du dovun naischt wélls wéssen.

Eng Ziit (néng Méint) war et och mam Yves sou gutt wéi wonnervoll. Mir haten eis an
enger Vakanz a Stidfrankréich kenne geléiert. Ech hat 13 Joer. Hie war mdin éischte richtege
Frénd, an dat warscheinlech, well ech mech bei him a Sécherheet gespuert hunn. Ech konnt
stonnelaang roueg a sengen Aerm schlofen, ouni mech dowéinst ze schummen. Ech konnt
bei him kraischen ... an hien och bei mir. Do war dat Vertrauen, dat zwar beim Mike ni do
war, mee wat ech sech do och net zerstéiere gesinn hunn. Den Yves hat mech dem Mike vir-
gestallt, an ech war direkt hin und weg vun deem senger Schéinheet. De Mike ass wierklech
wonnervoll ... en huet riicht brong Hoer, grouss Zann, eng wiiss Haut, an en ass grouss,
sportlech an dénn. Den Yves ass genau de Contraire. Mee ech hat hien och gir; et war just
net sou geheim an opreegend wéi beim Mike. Beim Yves konnt ech mech ni faleloossen.
Ech duecht émmer, hien hitt just Sex am Kapp, an dobdi hat hie mech schrecklech gdr, wat
ech vum Mike gemengt hunn.

Mengen a Botter schdissen ass eeben nach émmer zweeérlee!

2.

Firwat?

Merde, ass dat dann néischt, wann ee mat enger Péllevergéftung 3 Deeg an der Clinique
14it? Ech hunn se dach net fir nédischt geholl! An och net aus Dommbheet, mee well ech et
net méi ausgehal hunn!

Den Dokter hat méi Papp gefrot - firwat?

Seet deen dach tatsdchlech Liebeskummer! Egal wat.

Mat mengem Héerzeleed sinn ech nach émmer selwer eens ginn ...

Bon, den Yves hat mir de Kuerf ginn, well ech weidererzielt hat, dass mir am Walibi mat-
enee geschlof haten, an hien hat mir dee super Bréif geschriwwen, dee meng Mamm fonnt
hat a mengem Papp gewisen huet. Déi zwee ware gehierlos rose mat mir, hu mir de Kino
verbueden, obwuel ech owes do ee Rendez-vous mam Mike hat. Den Yves hat namlech
geschriwwen, ech hdtt mech verannert — zum Schlechten. Mee lies selwer:

E Bréif eng Woch virum Matenee-schlofen-a-Schluss-maachen:

Cathy!

Ech weess elo nach net, wéi dése Bréif ophale soll, oder ob ech en iwwerhaapt faerdeg
schreiwen.

Ech weéll dech op kee Fall verléieren, an dofir wéll ech och net Schluss maachen. Du hues
dech vill gednnert sdit mir zesumme sinn, an ech weess net, ob dat soss och geschitt wier
oder ob et wéinst mir ass.

[...]

Jhemp HOSCHEIT
Perl oder Pica

Roman. Editions Schortgen, Esch-Uelzecht 1998. S. 7-12.

Ech weess net, wuer ech kucke soll. Kucken ech erop, gesinn ech de Wecker um Kicheschaf.
Kucken ech erof, gesinn ech den Teller. Am Teller, eng Packelcherszopp. Ech kucken huer-
teg erop.

»Nach zwou Minutten®, seet mai Papp.

Dee Bléck! Hien huet sdin Teller schonn eidel. An en huet eng Auer am Kapp. Hie weess,
wéi laang zwou Minutten daueren. Net sou laang wéi fir mech. Meng Mamm a meng
Schwéster si roueg. Jidderee spiert, datt elo gldich eppes geschitt.

Uewen op der Britt schwamme fetteg Guckelcher. Klenger. Grousser. Si hu mech am A. Si
réieren sech net. Aus Angscht oder aus Scholdgefill. Ennert de Guckelcher, énnen um Fong,
leien d’Wermischel. Dénn, giel Wiermercher. Déi kréien ech erof Déi rutschen! Ech spieren
se net, wann ech sofschlécken. Awer déi kleng Geméisstécker, déi hott an har an der Supp
leien, déi spieren ech. Och mat den Aen zou. Rout a gréng Stécker, wéi kleng Pabeierfatzen.
Si schmaachen och no Pabeier. Geméis aus Pabeier. Papegen Dreck aus engem Péckel-
chen. An dat nennt meng Mamm eng Zopp. Déi kleng Geméisstécker rutschen net wéi
geschmiert duerch meng Schléck. D’Wiermercher eleng, déi krit ech jo nach erofgespullt.
Awer déi krazeg Geméisstécker net. Déi bleiwen um Gomm pechen. Wéi eng Hostie, wann
ee kee Spaut méi huet. Da kann ee mat der Zong schiren sou vill ee wéllt, wann se pecht,
da pecht se. D’Pabeiersgeméis ass grad sou zéi.

»3chléck! seet d’Josette. ,,Schléck dach!“

Hatt mengt et gutt. Wéinstens een, deen zu mir hélt. Ech ka schlécken souvill ech wéll,

déi eekleg Geméisfatze rutschen net vun der Plaz. Ech gierksen, meng Zong gétt émmer
méi dréchen. Et hieft mer. Vun elauter Schlécken a Gierksen ass mengem Mond de Spaut
ausgaang, an d’Stécker bleiwen op dér papeger Zong pechen. En eeklegt Gefill. Ech kéint e
Laffel mat némme Britt drop noschédden oder eng Schlupp Waasser drénken, fir d’Stécker
ewechzeschwemmen. Kéint ech alles! Awer ech wéll net. Dat ass den Hoken.

»Et ass Dreck an der Zopp!*, soen ech.

»-Deng Mamm kacht keen Dreck!, bréllt mai Papp a schléit mat der Fauscht op den Désch.
D’Guckelcher an der Britt si paft a rippen sech.

De Minuttenzdr ass op eng Minutt vrun zwielef gesprong. E weess, datt et gldich rabbelt.
Net am Wecker. Um Désch. Vldicht géif e soss stoe bleiwen. En halt zum Papp an dréint
seng lescht Ronn.

-Wann s de deng Zopp net bis zwielef giess hues ...

Zwielef Auer ass d’Stéchzait.

E klengen, rabbelege Wecker kuckt mat sengem ronnen Zifferblat héich uewe vum Kiche-
schaf op mai Papp erof, wéi vun engem Troun, a schreift him vir, wéini hien opzestoen
huet. Keng Sekonn méi fréi oder méi spéit. Tick. Tack. Tick. Tack. Tick. Tack.

Et huet kee Wiert, datt ech elo nach ufanken. Fofzeg Sekonne fir eng Zopp eranzefeieren?
E Weltrekord! Mat engem batteren Nogeschmaach. De Papp schdert mam Stull. Gldich
spréngt en op. Meng Mamm réiert sech net. Si géif mer nach e puer Minutte ginn, sou wéi
ech se kennen, eng hallef Stonn, ,Dajee, maach dAen zou!* - eng Stonn, zwou Stonnen, bis
ech an d’Schoul misst - ,Dajee! maach wéi wann et Sauerampelszopp wier, da rutscht et!*
Wat heescht hei, maach wéi wann! Et ass keng Sauerampelszopp. Et ass meng Liblingszopp

net!

Nach véierzeg Sekonnen. Den Zir ass kuerz vrun der Arrivée. E geet aus dem Suedel. Ech si
frou, datt en et sou gutt mat mer mengt. Gldich ass alles eriwwer. Ech muss et nach drésseg
Sekonnen aushalen. Drésseg Sekonnen. Eng Fiwegkeet.

Zu Munneref, an der Vakanzkolonie, do hat ech et drésseg Sekonne gepackt. Net bei enger
Zopp. Bei der Folter. Drésseg Sekonne war deen neie Rekord. Owes, am Gank, nodeems
de Moniteur mech erwéscht hat. Ech hat hien net an den Dortoir kommen héieren, a krut
meng Taschelut am Bett net matzdit aus. Wann de Moniteur gesdit, datt nach een eng
Téschelut am Bett un huet, gétt et eng Strof Dat wésse mer, awer et geet ndischt driwwer,
mam Feier ze spillen.

»Op d’Knéien!“
De Moniteur hélt zwee Puer Schung. E stréckt d’Schung mat de Stréckelen uneneen an

hinkt s'iwwert meng Handgelenker. Un all Aarm ee Puer. D’Aerm musse mer émmer siit-
lech ausstrecken. Wéi d’Flilleke vun engem Fliger. Wien d’Aerm erofléisst, kritt eng geprafft.

»An der Riicht! Héiers de! Soss kriss deng gemoult!!"; bréllt de Folterkniecht.

Moies hate mer nach mat vill Zodi d’Sketcher vum Kuelenhéndler a vum Starekuckert
geprouft, mat deem selwechte Moniteur; méttes, am Park, hate mer d’Kette mam Réngel-
chen drun an d’Kreep gehiit, bei deem selwechte Moniteur, an ech hat déi meeschte Punkte
kritt, an owes huppen ech mat Gewiichter an den Aerm am daischtre Gank niewent dem
Dortoir, wou sall den Otem anhalen, an niewent mir steet de Moniteur, dee sain zweet
Gesiicht weist. Ech hitt gir déi meeschte Sekonnen. A mengen Aerm ass Jelli.

,An der Riicht! Héiers de!*

Dat ass kee Sketch! Dat ass batteren Eescht. No enger Ziit spiers de dAerm net méi, an
énnert der Laascht loossen se d’Lapper hianken.

Ech erénnere mech, wéi ech deemools gezielt hat: ,,Aachtanzwanzeg. Nénganzwanzeg,
Drésseg.“ Neie Rekord zu Munneref an der Vakanzkolonie.

Awer elo, hei um Désch, ass dat anescht. Et sinn nach genee fofzéng Sekonnen. Méi Papp
tuppt mam Fanger op den Désch. Tupp. Dududupp. Tupp. Op den Tualziri. Genee an
d’Métt vum Karo. Ech kucken net op de Wecker, net op den Teller. Ech kucken op mai
Papp. Riicht an dAen. Ouni mat den Aen ze zécken.

»-Kuckt en an d’Aen!, sot eis de Lucien am Dortoir zu Munneref. ,De Fall gesat, dir musst
iech am Gank op d’Knéie setzen, kuckt de Folterkniecht an dAen! Wann der laang op hie

kuckt, da kucken ar Aen iech, verstitt der, si kucken eran an iech, wéi wa se soe wéilten,

a wie sidd dir dann, datt der op eemol Tréinen an d’Ae kritt, si kucken iech un, wéi wa
sengem anere gehéiere géifen, engem, deen net krédische kann, engem, dee keng Tréinen
huet, an eng Stémm, déi seet, Mdnnchen! du wierts dach vrun deem Drecksak net an d’Box

I

maachen! Kuckt en an dAen

Ech kucke mai Papp an d’Aen. Méi Papp spréngt op. Zwielef Auer. Punkt Métteg. De
Fareschwanz lait hannert dem Kicheschaf E Wutz vun deem getrétzte Béischteknéppel
luusst émmer hannendrun eraus. Mai Papp zitt en hannert dem Schaf eraus — Kniippel aus
dem Sack! - rappt mech vum Stull, schleeft mech an de Gank. Ech héieren d’Josette jdizen:
~Pappa! Net!*

Am Gank ass méi Plaz fir de Fareschwanz Wann de Knéppel sdin Zweck erfélle soll, brauch
en — mam Papp sengem Aarm dobdi gerechent — op d'mannst drdi Meter, dofir geet et net
sou gutt an der Kichen, d’Tellere kéinten nach vum Désch fléien, d’Déppe kéint vun der
Kachmaschinn tréllen, de Kicheschaf kéint eng erwéschen. Oder eng Persoun. Aus Versinn.
Mai Papp verrenkt mer bal den Aarm, ech gesinn nach, wéi meng Mamm sech d’Oueren
zouhilt an dobai d’Telebéi gebéit no vir streckt, datt de lénksen Aarm hir d"Vue an de Gank
verspdert, am Gank, wou elo deen haarden awer gewiewege Fareschwanz duerch d’Loft
péift an um Enn vu sengem Elan a senger ganzer Langt op mengem Réck niddergeet.
Neen, ech dderf keen Toun vu mer ginn. Ech muss op d’Zann béissen a mech méi bécken

a krémmen, datt deen haarde Knéppel net maii ganze Kierper ze spiere kritt. Wann ech elo
kraischen oder vu Péng jdizen, hdlt en op. Dat weess ech. Ech krdischen net. Ech jdizen net.
De Fareschwanz flitt aus alle Richtungen op mech erof, laanscht d’Been, op dAerm.

Dat pdift an dat peffert.

»Net op de Kapp!, rifftt meng Mamm.
»Bass de da geckeg!“

Ech zéien d’Schélleren erop, bécken de Kapp, ginn an d’Knéien a maache mech méi kleng,
ech sinn e Kellerschwéngchen, dat sech zesummerullt, a méi Papp spréngt an danzt wéi en
Haalwerweis, danzt a spréngt wéi e Rumpelstilzchen, deen net méi weess, wien hien ass,
ech dréine mech am Krees, halen dem Klédpper de Réck dohin, um Réck deet et net sou wéi,
de Kldpper wéllt mech an d’Lut zéien, fir mech an d’Riicht ze kréien, awer de Fareschwanz
kritt mech net voll ze paken, émmer ass meng Hand dertéschent, déi de Schlag opféinkt, en
Aarm, deen de Schlag ofwiert, de Kldpper geréit meng Wueden, en heet op mech lass, en
heet an en heet, en ass ausser Otem a mat senger getrétzter Gaissel dreift e mech am Gank
hin an hier wéi en Dapp.

»Sou! seet en a botzt sech mam Aarm de Schweess vun der Stir.

Sou! Net méi. E geet nees an d’Kichen. Ech héieren, wéi en de Fareschwanz rém téscht
d’Mauer an de Kicheschaf stécht, wéi e Folterinstrument an d’Scheek. Da quiitscht e Stull.
E sétzt rém um Désch, wéi wann ndischt geschitt war.

Meng Aerm, mai Réck, meng Been, alles deet mer wéi. Iwwert der Hand fénkt et un,

rout ze ginn. Eng laang Strumm zitt sech vun der 1énkser Hand bis bei den Ielebou.

Ech loossen den Aarm eropgestréppt. Meng Hiann a meng Wuede pefferen am meeschten.
D’Péng gehéiert mir ganz eleng. Ech ginn an d’Kichen a sétze mech un den Désch. Ech

kucken d’Josette. A sengen Aen glénnert e sélweregen, fiichte Flom. Am Eck, eng Tréin, déi
net falt. Hatt weess och, wat sech passt. Meng Mamm kuckt och op mech. Si léisst de Kapp
liicht no enger Sdit hinken, verzitt de Mond, kuckt grouss an trei, wéi e Schoussmippchen,
dee gir eppes hitt. Ass dat Matleed? Mai Papp kuckt op meng Hand. Ech gesinn, wéi sii
Bléck bis bei den Ielebou eropfiert. Meng Mamm hélt méin Teller a schétt d’Zopp erém an
d’Déppen op der Kachmaschinn. Méi Papp seet ndischt. Hien hat op de Wecker gelausch-
tert. Ech krut meng Britt. Dobéi hunn ech d’Péackelcherszopp net missen iessen!

D’Josette hélt mech mat a seng Kummer. Ganz bestémmt fir mech ze tréischten. Et mécht
d’Dier vum Kleederschaf grouss op a verstoppt sech derhannert, fir sdi Plower auszedon.
Wa bei eis een sech ausdeet, meng Mamm, mai Papp, meng Schwéster, sinn émmer Dieren
do, hannert deenen een sech verstoppe kann oder déi een hannert sech zouspére kann.
Esou ka keen deem aneren eppes ewechkucken. Bei mengem klenge Bridderchen gétt et
nach net vill ze kucken.

»Déi nichste Kéier iessen ech deng Zopp", seet eng Stémm hannert der Schafendier. ,V1aicht
féiert de Papp da keng sou eng op. Et ass jo egal, wien d’Zopp ésst. Haaptsaach, si gétt giess.
Et kann ee jo mol probéieren.”

Am Spigel vun der Kommoud kann ech meng Schwéster gesinn. De Spigel besteet aus drdi
Spigelen. E groussen an der MEétt, a 1énks a riets zwee méi schmueler, déi ee verstelle kann.
D’Josette spigelt sech an deem rietsen Deel. Et huet sdi Plower net méi un. Mai Bléck falt
op de Soutien. Meng Schwéster huet der schonn. Ech kucken ewech. Ech muss un de
Mirno denken, dee sot, et wiér erlaabt, der eegener Schwéster hir ze kucken, et misst een

déi souguer kucken, da wéisst een, wat een erwaart, wann een enger anerer Moss hir géing
gesinn, an dat kéint ndischt schueden. Ech kann der Versuchung net widderstoen.

Hatt stréppt sech e frésche Plower iwwert de Kapp. Seng wujeleg Hoer luussen aus dem
gedruddelte Plower eraus wéi aus engem oppenen Turban. Sdin Hals ass frai. An am Hals,
op Fangerldngt énnert sengem Ouer, eng roudelzeg Plaz

,Du luuss! seet et.

Et mécht d’Dier vum Schaf zou. Ech dréine mech huerteg op d’Séit. Hatt kénnt eraus aus
senger Stopp. Mam neie Plower un. Ee mat engem Rollkoll.

»Géff et zou! Du hues geluusst!“

~WEéi kénns d’'un déi rout Plaz?* froen ech.
~Gesdis de! Wat sot ech?

,Wie war dat?* froen ech entsat.

»Net de Papp, wann s de gemengt has seet et.
~Weis nach eng Kéier!“

»Et ass keng Weis, soss géif et sangen!“
Weis!“

Hatt zitt de Plower uewen ewech.

»Gesiis de; seet et, ,,du bass net deen eenzegen, deem seng Haut bemoolt ass. Et muss
laachen. 't heemelt mat de Fangere meng rout Strumm um Aarm.

Ech komme mer es net zou. Wie kann esou eppes gewiescht sinn? En décken, ronne Fleck,
wéi wann ee meng Schwéster mam Hals geholl hitt, an d’'Daume wieren nach op der Haut
ofgezeechent.

»-Dat muss schéi wéi gedoen hunn; soen ech.

~Hmmm?, mécht et, fiert sech mat der Zong iwwert d’Lépsen a pétzt dobdi seng Aen zou.
»Dat deet guer net wéi!“

,Wie war dat dann? froen ech.

~Wann de Papp et gewuer gétt -  seet d’Josette an dann ndischt méi. Et mécht de Saz net
faerdeg. An’t spaant mech op d’Folter. An der Schoul musse mer e Wenn*-Saz émmer
faerdeg maachen.

~Wat, wann de Papp?* froen ech.

»Da kréien ech richteg Plazen. Awer bloer! laacht et. ,Et ass e Knuutschfleck! Wann s du
de Meedercher mol sou schéi Flecke maache kanns —

Scho rém mécht et séi Saz net faerdeg. Mai Schoulmeeschter krit mat deem Mippercher.
Meng Schwéster ass an der Haushaltungsschoul, a vldicht muss ee bei den Nonnen d’Sétz
net faerdeg soen. Vldicht sinn d’'Nonnen net virwétzeg. Net op hallef Satz. An net op
Knuutschflecken. Mee vldicht sinn sawer virwétzeg. Besonnesch op geheimnisvoll
Knuutschflecken am Hals vun engem jonke Meedchen. Engem Meedchen, dat e Plower mat
engem Rollkoll undeet, fir eng rout Plaz am Hals ze verstoppen, an dat - elo gesinn ech et
erém vru mer — um Méttesdésch sdin Hals mat enger Hand verdeckt hat an dobéi gemeet
hat, wéi wann et u sengem Ouerldppche piddle géif

D’Josette 1éisst sech hannerécks op sdi Bett falen a kuckt verdreemt op de Plaffong. Wann et
esou do ldit, weess ech, datt d’'Gespréich eriwwer ass. Da kann een et fléiwen, dajee! so mer
dést a so mer dat! dann ass ndischt méi ze wéllen. Hatt huet sech verkroch. Et spillt Stopp-
ches mat sech selwer. Dann hunn ech besser, ech botzen d’Blat. Wann een dat bis weess,

da gétt ee gutt eens mat him.

[.]

Désen Text entsprécht den offizielle Reegele vun der Létzebuerger Orthografie, déi séait
November 2019 a Kraaft ass. Eenzel orthografesch Ofwéaichungen a bestémmt sproochlech
Variante goufen net ugepasst.

Lucien BLAU
Mam Schucos-Auto an den Zinema Royal.
Eng Kandheet am Brill

Geschichten. Editions Ultimomondo, Nouspelt 2007. S. 7-11.

De Brill

De Brill, dat sinn a menger Erénnerung fir déischt emol Fuarwen.

D’Gréng vun deene ville Beem, déi d’Leit an hire Géert stoen haten. Wa s’an der Bléi stongen,
hunn d’Biren-, d’Appel- an d’Kiischtebeem duerch de ganze Brill geliicht a gedoft. Gréng
wuaren déi geflechten eise Glanneren mat enger eiserner Pdertchen, déi de Virgdertchen
an de klenge Bannenhaff vun der Strooss ofgetrennt hunn. Gréng wuar och heiansdo de
Maschendrot, deen d’Géert vunenee getrennt huet. Grenzen, déi awer énnerbrach goufen.
Oft stongen do, wou d’Gdert openeegestouss sinn, Banken, wou d’Fraen an der Méttesstonn
nom Iessen zesummen eng Tas Kaffi gedronk an heiansdo eng gefémmt hunn.

Routbrong ass d’Fuarw vun den Zillen, mat deenen déi meeschten Haiser aus dem ieweschte
Brill gebaut wuaren.

D’Wiiiss, well esou d’Fassade vun den Haiser, déi zur Parkstrooss zou an op enger Sdit an der
CECA-Strooss luchen, ugestrach wuaren.

De Brill huet d’Hierarchie an d’Uerdnong, déi op der ARBED gegollt hunn, erémgespigelt.
Am Ufank stong massiv, vun héije Maueren émginn, dem Direkter sdin Haus, ,,d'Direktesch-
Villa“, mat engem Park an engem Tennis-Terrain. Hannendrun de Beamten hir Haiser, do
hannendrun de Cheften hir. An dann d’Uarbechterhaiser. Zwee Haisertyppen, no engem
eenheetleche Muster gebaut. An deenen engen hu 4 Famillje gewunnt. Op d’'mannst 16 Leit,
déi vill vuneneen héieren hunn, net némmen d’Gekréckels vun den hélzenen Trapen. Méttes
hunn d’Kanner mol hei, mol do giess, deen een huet deem anere seng Kanner mat versuergt.
Et ass op de Summerowenter vill dobausse gespillt a geschnésst a virun allem och beschass
ginn, meeschtens wie grad net derbdi wuar. Dann ass et och nach Haiser ginn, wou némmen
eng Famill gewunnt huet.

D’Stroossen, déi no engem Schachbrietmuster ugeluecht wuaren, hunn Nimm gedroe vun
ARBED-Direkteren. Rue Emile Mayrisch, rue Gaston Barbanson, rue Norbert Metz, fir
d’Aarbechter all Dag un hier Bienfaiteuren z'erénneren. Eng hat den Numm vum Sydney
Gilchrist Thomas kritt, deem seng Erfindung dat éischt ARBED-Stolwierk zu Diddeleng
méiglech gemat hat.

Mir hunn an der CECA-Strooss gewunnt, an engem ARBED-Haus op der Nummer 1.
Déi Eent ass mer émmer wéi eppes Besonnesches, bal wéi eng Auszeechnung virkomm.
Op deenen zwou Sditen hunn Uarbechter gewunnt, mee déi eng a méi neien, méi grousse
moderne CECA-Haiser. Déi hu sech als sozial Opsteiger verstan, als eppes Besseres ewéi

d’Leit vun der anerer Sait. Oder wuar et esou, dass déi an deenen alen ARBED-Haiser dat
némme gemengt hunn?

Mattsen am ieweschte Brill louch eng Spillplaz mat ville Beem. Do ass virun allem Fussball
gespillt ginn, an d’Konscht huet doranner bestanen, net némmen de Géigner z’émdribbelen,
mee och d'Beem. D’Beem hu missen an d’Spill abezu ginn. Ganz Geschéckter hunn de Bam
ugespillt mat enger Pass an esou de Géigner ausgetrickst. Ech wuar net esou gutt dodran an
hat et faerdegbruecht, mer mat Héllef vun engem Bam madin eegene Bréll futti ze schéissen.
Dat huet méi Papp mer net gegleeft. Hien huet gemengt, et wier alt eréms de Bruno Ries
gewiescht, deen de Pech hat, beim Fussball émmer méi Bréll ze geroden.

D’Goler wuaren déi gréng Diere vun zwee Schépp, déi op deenen zwou Siite stungen. Am
Hierscht hu mer d’Blieder vun de Beem gesammelt a se deenen zwee Golkipper als Ennerlag
virun d’'Goler geluecht, fir datt se dorop méll plongéiere konnten. Op déser Spillplaz wuaren et
virun allem d’Orioli- an d’Parage-Bridder an de Vinicio Monacelli, déi hir Fussballkonschten
virgefouert hunn, ier san der Alliance oder an der Stade gegldnzt hunn.

De Brill, dat wuar fir d’ Kanner och den Numm, deen hir Schoul an dem Véierel hat. E grousst,
schwéiert Gebai mat engem risegen Haff, deen an der Métt duerch Hecke gedeelt wuar. Op
dar enger Siit wuar d’ Meedercherssait, an op der anerer d’Jongesiit, grad esou wéi am Gebai
selwer. Déi Trennung no Geschlechter huet natierlech de Virwélz op dat anert Geschlecht
gestéppelt. Iwwert d'Heck sinn all Dag ,,Libesbréiwer® an déi zwou Richtunge geflunn. Koum
e Meedchen ze no, huet och schonns eng Jongenhand no senger Mutz oder sengen Hoer
gegraff

Ass et an den Hecken ze bont hiergaang, an hunn d’Meedercher Kreesch gedoen, huet eng
Jofter oder e Schoulmeeschter, déi fdin no Geschlechter getrennt, alleguerten am Haff op
an of gaange sinn a bei enger onsichtbarer Linn ewéi op Kommando alleguerten matenee
gedréint hunn, agegraft.

Lénks a riets wuaren zwou schwéier Dieren, virun deenen d’Kanner sech no Klassen opgestallt
hunn, esoubal et geschellt hat. Dann ass et a Rou eragaangen, an op deenen zwou Sditen
hunn déi zwou Offnunge lues a lues d’Jongen an d’Meedercher verschléckt, bis d’Dieren an
d’Schlass gefall sinn. Am Haff, wou virdrunns nach gelaf, gelaacht, gestouss a gerippt gouf,
wuar et eidel a roueg ginn.

No der CECA-Strooss an der rue Bessemer ass deen énneschte Brill ugaangen, mat erém
engem aneren Haisertyp. Dat wuar fir eis Kanner aus dem ieweschte Brill eng Grenz Ass een
eleng doriwwer gaangen, huet een der alt emol op d’Schnéss kritt vun deenen aneren, déi zu
enger anerer Band gehéiert hunn. Do huet och de ,Walli“ gewunnt, den ongekréinte Chef
vun de Jongen aus deem Stéck Brill.

Beim Fussball am Schoulhaft vum Brill huet déi Grenz net méi bestan. Ieweschten an
énneschte Brill hunn dann eng eenzeg Ekipp gestallt a Konkurrenz mat Biereng an deenen
aus dem Gebeessquartier aus dem Wolkeschdall. Dee Moment huet dann esou eppes ewéi
Klassebewosstsinn téschent de Briller Jongen existéiert.

Désen Text entsprécht den offizielle Reegele vun der Létzebuerger Orthografie, déi sdit November 2019 a Kraaft ass.
Eenzel orthografesch Ofwaichungen a bestémmt sproochlech Variante goufen net ugepasst.

n.b. Dést Buch ass aktuell vergraff.

Josy BRAUN
Meewain

Roman. Editions Phi, Esch/Uelzecht 2007. S. 5-7.

em William Bresser war dat Pechbild schonn an der Stad opgefall, wéi en an den

Taxi geklommen ass. Ennerwee fir op Fréileng dréit en sech um hénneschte Sétz

nach eng Kéier ém, fir sécher ze sinn, datt en de Sproch richteg gelies hat. Hie
muss e lo a Spigelschréft ausdditschen, mé hien hat sech beim Aklammen net geiert. Wat
»Létzebuerg de Létzebuerger” déit heeschen, freet e vun hannen deen eeleren Taxichauffer.
Dat ass zoufilleg nach e Létzebuerger, an dee bekuckt hie kuerz am Réckspigel a grommelt
eppes vun engem ale Lidd. De William Bresser ass es zefridden, schmonzt souguer.

Et sinn némmen eng fofzéng Meile bis op Fréileng, fir den Zeitungsdirekter aus dem Maine
awer Zait genuch, fir sech déi puer leschter Deeg nach eng Kéier duerch de Kapp goen ze
loossen. D’Kollege fléie lo am Nomeétteg zréck an d’States, hie bleift nach, souguer vldicht
nach eng ganz Woch, 't hankt vun e puer Saachen of. ,Kollegen® ass eigentlech ze vill gesot,
dat waren der bal lauter aus der Generatioun vun sengem Papp; Pétteren haut, wierklech
Veteranen aus dem II. Weltkrich, aus dem ,,Battle of the Bulge*. Den Numm vun dér lesch-
ter Schluecht mat Nazidditschland hat hie wuel schonn héieren, war him awer ausdenkeg
ginn; sdi Papp haten se deemools zwéi Méint méi fréi rofgeschoss.

An awer konnt hien sech bei deene véier oder fénnef Erénnerungsfeieren zu Létzebuerg an
am belschen Nopeschland, méi wéi e geduecht hat, virstellen, matfillen, wat sech an den
Ardennen viru siechzeg Joer ofgespillt hat. Spéitstens op deem grousse Militarkierfecht

bei der Stad krut een eng Iddi vum Asaz a vum Affer vun Amerika fir dést mikroskopescht
Land; vum Leed an de Familljen. Hie konnt deemools nach néischt matkréien, mat knapps

—

engem Joer. Awer seng Mamm! Déi Fra, déi den ,Morning“ mam Grousspapp virugefouert
huet, déi sech net méi bestuet huet, déi d’Zeitung vun 1970 u leng dirigéiert huet, d’Oplo
souguer op iwwer Honnertdausend ropschrauwe konnt. Hien huet dee leschte Mount
sdin 61. Gebuertsdag gefeiert, mé hien ass sech es gewéss: wann seng Mamm mol stierft,
da kénnt hien sech wéi e verloossent Weesekand vir. ’t ass jo och zum Deel seng Schold,
firwat huet en sech net méi bestuet, nodeems sdin éischt Bestietnes fréi an d’Bréch gaange
war? Vldicht well e gefaart huet, souwéisou kees an néierens eng Fra ze fannen, déi senger
Mamm kénnt d’Waasser reechen, déi éiweg an ddr hirem Schiet stéing a verkémmere géif.
Hie konnt d’Mabel verstoen, wéi et no zwee Joer sengerwee goung. Seng Mamm huet der
lo 84 a géing haut nach am I¢éifsten allmueres an d’Redaktioun; ma zénter de Computere
weess se, datt hir Zait ém ass; zou gétt s'et natierlech net. Wann se d’Fémmen nach léiss!

Hie kennt déi Fréilenger Famill Bresser némmen aus Korrespondenzen, aus Bréiwer, déi
d’Mamm scho viru laange Jore geschriwwen oder bedntwert huet, aus dem Bréifwiessel,
deen och hie bis haut viruféiert. Eent ass awer zimlech sécher: Famill mat sengem Ur-
grousspapp Martin Bresser, dee vu Létzebuerg an de Maine koum, sinn déi Fréilenger net.
An och déi sinn sech kenges wiitleefege Monni, Koseng oder Néwwi bewosst, deen ém
1900 iwwert ,de grousse Pull® gereest wier, wéi déi Fréilenger sech an hire Bréiwer aus-
drécken. An dach - Zoufall oder net — verbénnt dés Famill eppes mat him, an dofir bleift
hien nach hei: den Doud vun sengem Papp, deemools, den 18. Oktober 1944. Lo an engem
Mount ginn dat och siechzeg Joer.

Vu wiitem gesdit hien déi éischt Wiibierger an der Hierschtsonn an erwéscht sech lo der-
bai, datt hie schonn déi ganzen Ziit op Létzebuergesch an net op Amerikanesch geduecht
huet. Séi Grousspapp Francis Bresser huet zéitliewens drop gehalen, datt dem Urgrouss-
papp seng Mammesprooch net verkéim. An 't war ausgerechent seng Mamm, eng jiddesch
Amerikanerin aus dem Vermont, déi némmen e puer Wuert Létzebuergesch konnt, déi
nom Krich derfir gesuergt huet, datt all déi al 1étzebuergesch Famillje vun Augusta an och
soss aus dem Maine sech eemol am Joer geséichen an den Nationalfeierdag vun hirer aler
Heemecht matenee feiere géifen. Souguer eng Minizeitung huet se fir d’Maine-Létzebuer-
ger an d’Liewe geruff, déi vun engem ,1étzebuergeschen® Redaktiounsstaft gemaach gétt,
déi all drai Méint rauskénnt, an déi och hien haut nach mam Staff viruféiert; am Internet
ginn engem méi Neiegkeeten aus deem klenge Land zerwéiert, wéi ee verschafte kann. An
hie spiert et, seng Landsleit sinn houfreg op dat Létzebuerg, dat sech matzen an engem
Europa, dat émmer méi grouss gétt, sou clever ze behaapte weess.

Se fueren duerch eng Uertschaft a laanscht e Floss; dat muss d’Musel sinn. Am Ausgank
vum Duerf reechen d’Riewe bis un d’Strooss. D’Lies ass nach net am Gaang, dierft awer
virun der Dier stoen. E Schéld weist rop an d’Wéngerten: ,,Cité Buschland“ kann hien sou
jhust nach liesen, da sinn se laanscht. Hie schmonzt nees, réselt an engems awer de Kapp.

Bis op Fréileng dierft et lo net méi wiit sinn.

[.]

n.b. Dést Buch ass aktuell vergraff.

Tullio FORGIARINI

Amok

Eng Létzebuerger Liebeschronik. Editions Guy Binsfeld, Létzebuerg 2011. S. 9-12.

- An den Aasch geféckt ze ginn. An den Duschen. Wat soss?

Dat hues du net gesot. Du hues et geduecht. Well ech et geduecht hunn. An ech hatt et
och gesot. Mee du net. Net well s du dech net getraut hiss, esou eppes ze soen. Schliiss-
lech hues de dem Har Kerger schonns Houere Wichsert! nogebierelt an der Madame de
Matos gesot, si soll hir Mamm fécken. Neen, du héss problemlos der Madame Steines
kénne soen An den Aasch geféckt ze ginn. An den Duschen. Wat soss? Virun allem, well
d’Madame Steines Educatrice ass. An si sech ni opreegt. Bal ni. Iwwert eng Stonn ass si
elo schonns amgaang, op dech anzerieden. Kuck mech, wann ech mat der schwitzen!,
seet si. Du méchs dat dann och. Just kuerz. Well du kucks da souwisou némmen hir
Bréscht, déi sech um Kantinsdésch breet maachen. Megafett megagdil Titten, wéi s de
émmer sees. A wéi émmer géss de rout am Gesiicht. A wéi émmer kriss de e Steiwen.
D’Madame Steines mierkt dat net. Et ass hir och vldicht einfach egal. Si probéiert, dir
Driibuer ze verklickeren. Et wér guer net esou schlémm do, seet si. Guer net esou, wéi
émmer verzielt géif An du wéers besser do wéi doheem. Vill besser. Well s du do e feste
Kader hiss. Reegelen, déi dir doheem esou géife feelen. A Leit, déi der géifen héllefen,
erém op déi riicht Schinn ze kommen. An et wir jo net fir émmer. Mee just fir e puer
Méint. Wann alles géif klappen. Wann s du dech géifs e bésse rappen. Du solls dech net
esou stellen. Firwat wéilts du dann net? Ob s du géifs faerten? A wat s du géifs fderten?
An den Aasch geféckt ze ginn. An den Duschen. Wat soss? Natierlech féerts de dat. Awer
du géifs et fir d’Vrecken net soen. Net der Madame Steines. An och soss kengem vun all
deenen Aaschldcher. Mee dat faerts de. Well et ass dat, wat d’Kolleegen zielen. Well du
hues Kolleegen, déi schonns do waren. Zu Draibuer. Eng ganz Partie schonns. Kee vun
hinnen ass an den Aasch geféckt ginn. Weeder an den Duschen nach soss anzwousch.
Dat behaapte si op alle Fall. Mee némmen, well si Kolleegen do haten. Soen si. Just an
d’Schnéss kruten si der. Mee dat wier normal. All déi Nei kriten der an d’Schnéss. Dat
wier eeben esou. Mee e puer an d’Schnéss ..., dat faerts du och net. Och net d’Zell, wou s
de agespaart géss, wann s de dech net packs. Eng Matrass um Buedem. Waasser a Brout.
WEéi an de Filmer ..., wéi zu Koln ... Mee an den A...

Nidischt!, antwers de der Madame Steines an da kucks de nees séier den Désch. De
knaschtege Kantinsdésch. D’Grimmelen, déi drop leien. Du stells der vir, et wire Leit.
Richteg lieweg Leit. Wann s du e bésse méi staark ausotems, da beweegen se sech. Jee-
nodeems, wéi s du de Kapp hils, dreifs de se zesummen oder auserneen ...

D’Madame Steines ass fort. Mir gesinn eis dono, sot si, dunn ass se gaang. Eng fémmen,
bestémmt. Et ass zwar verbueden, mee si fénnt émmer eng Plaz. Wéi all déi aner Proffen
och. D’Madame Steines huet 28 Joer. Du weess et. Du weess et, well du hues si selwer

gefrot. D’Madame Steines richt no Zigretten an no Knétsch. Hir blond Hoer richen no
Appel. Dat richs de, wann si sech niewent dech setzt, fir der bei den Hausaufgaben ze
héllefen. Meeschtens ass si ganz fei mat dir. Och wann s du dech opféiers wéi de leschten
Topert. Och wann s du hir dauernd an den Decolleté kucks ...

Ausser dir ass bal kee méi an der Kantin. Déi aner sinn all um Bus. Déi hu jo och
kee Conseil. Lauter eidel Déscher. Voller Tuten a Schockisflecken. An d’Fraen, déi den
Dreck ewechmaachen. Lauter Portugisen. Et war der emol net opgefall. Bis deng Mamm
der et sot. Si hat och hei geschafft. Net laang. Bis si Strdit krut. D’Sandra kritt émmer
Strdit op der Schaff Gutt, datt hatt net méi do ass, ha? Elo brauchs du dech net méi ze
verstellen. An hatt och net. Maachen, wéi wann s du hatt net géifs kennen. Hatt wollt
dat esou. Du och.

Mee elo hoffs de trotzdeem, datt hatt kénnt. Fir de Conseil ... An du hoffs, hatt kénnt
eleng ... Net mam Steve .... Dee mécht nees soss voll op Liewenspartnerersatzpapp. Just,
well hien deng Mamm zanter e puer Woche biischt ... Total peinlech. De klenge Wich-
sert ass just zéng Joer méi al wéi s du ... An du? Du weess, wéi et geet. Et ass jo net ddin
éischte Conseil. Deen ... Weess du iwwerhaapt, dee wéivillten? Zwee zu Péiteng ..., dann
zu Gréiwemaacher just een, awer némmen, well s du gaang bass, ier se een zweete ge-
maach hunn ... An elo deen hei ... An ... Wat? ... Net emol zwee Schouljoren.

Maach wéi émmer, du weess jo, wat se gar hdtten. Am Conseil ass keng Plaz fir Eierlech-
keet. Am Conseil géllt just eppes: Zéi de Schwanz bdi, de Kapp an a 1éi esou vill an esou
gutt s de kanns. Du déerfs och krdischen. Virun allem, wann se vun Dréibuer schwit-
zen. Si kénne souwisou bal ndischt maachen. Du hues eréischt fofzéng Joer. Si mussen
dech souwisou erémhuelen.

Diin iPhone vibréiert. Deng Mamm. Si ass a Verspéidung. Mee si kénnt. Seet si. A
schéckt der en :-P. En :-P fir mat an de Conseil! Deng Mamm ass eng domm Kou.
Kourommeldomm! Si kann net dofir. Wierklech net. Mee du och net. Du bass just en
Accident. Dat huet si dir selwer gesot. An net némmen eng Kéier. Si zielt et och, wann
aner Leit dobii sinn. An da laacht se. Wéinst esou enger Toz brauchs du dech wierklech
net ze schummen. Mee du schumms dech trotzdeem ...

Du sichs d’Filmer, déi de Rui der iwwer Bluetooth geschéckt huet. Iwwer dausend

Pornoen huet de Rui. Heiansdo schenkt hien der een. Meeschtens muss de awer
bezuelen. Wéi all déi aner och. Gutt verstoppe muss een se, net datt d’Jofferen se
direkt fannen, wann se der den Handy ofhuelen ...

Du stéchs der d’'Kopthorer an a gees der een op d’ Toilett wichsen.

Désen Text entsprécht den offizielle Reegele vun der Létzebuerger
Orthografie, déi sait November 2019 a Kraaft ass. Eenzel orthografesch
Ofwaichungen a bestémmt sproochlech Variante goufen net ugepasst.

Claudine MUNO
Komm net kraischen

Op der Lay, Esch-Sauer 2015. S. 5-11.

Hien huet Paul geheescht. Dat war eng vun deenen éischte Saachen, déi d’Marie un him gir
hat. Et war en einfachen Numm. En einfachen Numm fir en einfache Mann.

Hie war de Papp vum Marie sengem beschte Frénd. De beschte Frénd huet Theo geheescht,
mee dat ass net esou wichteg, an dat, wat net esou wichteg ass, soll hei och net erzielt ginn.

Si ware Frénn, wéi Kanner an deem Alter némme kénne Frénn sinn, well si déi selwecht Spil-
ler gespillt a sech fir déi selwecht Saachen interesséiert hunn. An hirem Fall war dat Tennis.

Si hunn Tennis gekuckt an Tennis gespillt op der Strooss an am Club, am Summer op dem
roude Sand, deen déi wiiss Tennisschung gefierft an d’'Hoer zesummegepecht huet. Et huet
émmer e puer Wiasche gebraucht, bis en erausgaangen ass. Dat war dee Moment, wou een
den Theo eemol wierklech gesinn huet. De Rescht vun der Ziit war hie blond um Kapp a
wiiss am Gesiicht, quadratesch wéi e Gummi, d’'Hoer an engem Biischteschnétt. Hie konnt
alles ewechwéschen a radéieren, wat iwwerstung.

Si hunn iwwer Tennis geschwat an iwwert den Ivan Lendl an den André Agassi zu enger
Z4it, wou si sech net hatte kénne virstellen, iwwert sech selwer ze schwatzen. Wann si de Ball
iwwert d’Strooss ewechgeschloen hunn, da sinn d’Autoe virsiichteg énnendrénner laanscht-
gefuer an d'Ménner an den Autoen hunn d’Képp agezunn. De Krich war nach net esou laang
eriwwer a vun all Sdit konnt zu jiddwer Moment eppes geflu kommen. Et war schwéier, sech
un déi nei Fréizditbeschiftegungen ze gewinnen. Hei ass keen einfach esou gelaf. Sport, wéi
Krich, ass eppes, wat ee géintenee bedreift.

Dem Theo seng Mamm war gestuerwen, wou hien nach kleng war. Hie konnt sech net méi
un si erénneren. Si hat eng Zort Kriibs, un dér si warscheinlech e puer Joer méi spéit net
méi hitt misse stierwen. Et war e Schéinheetsfleck uewen op hirem lénkse Been. Si haten
en an der Vakanz fonnt. En ass aus hirem Maillot erausgewuess, wéi eng Fléssegkeet aus
enger Flasch erausleeft, wéi wann een d’Glas vum Liewen onglécklech émstéisst. Et war hiert
Gléck a gldichzditeg hiert Ongléck, dass een an der Vakanz konnt an de Siide fueren. Mee
warscheinlech ass och Gott heiansdo ongeschéckt: All Absicht wier e Verbrieche gewiescht,
all falsch Beweegung némmen en Ongléck.

An de Bicher, déi d’Marie als Kand gelies huet, huet bal allen Haaptfiguren en Elterendeel
gefeelt. Well wéi hitten si soss kénne vun all deenen Abenteuer zielen, déi si ni erlieft hétten,
wann een drop bestanen hitt, dass si owes missten an hire Better leien, ees et dédischter gouf?
Den Theo war deen Eenzegen an der ganzer Schoul, deem esou eppes wierklech geschitt war.
An der Stuft, op der Kommoud, stung eng Foto vun enger Fra mat enger Frisur aus de 70er,
wéi d’Farah Fawcett, a roude Clipsouerréng.

Wou déi Foto gemaach gi war, do wosst si nach net, dass si hire Jong ni géing gesi grouss ginn.
Allkéiers, wann d’Marie virum Bild stung, dann huet hatt sech entschéllegt, well hatt sou
vill Saachen iwwert hiert Liewe wosst, déi hir virenthale bloufen. Hatt wosst, dass si géing
stierwen an hatt duerft esou vill Zdit mat hirem Jong an hirem Mann verbréngen, wéi hatt
wollt; hatt konnt esou laang mam Theo Fernseh kucken a Brietspiller maachen, bis hatt keng
Loscht méi hat, an dann hat hatt bei sech doheem nach ee ganzt Liewen iwwereg.

Hatt huet déi Zait gestuel, déi eigentlech hier hatt sollte gehéieren, et huet sech de Bauch der-
mat vollgeschloen, et huet se ganz déif ageotemt. Dobaussen op der Strooss huet hatt d’Zit
an d’Luucht geblose wéi e Wal a se op den Trottoir zeréckfale gelooss — et huet hir d’Zait
erémginn. Et dréit se mat sech ronderém wéi al Frae Kamellen an hiren Tdschen. D’Fraen
an d’'Kamellen si gldichermoossen al an awer nach net ganz verbraucht. Némme wat ee ver-
braucht, gétt net al.

Wann hatt dann heemkum, da sutz seng Mamm an der Kiche mat sengem Papp sengem
Fouss um Schouss an huet him d’Zéiwenneel geschnidden.

»~Hunn se dech doiwwer erausgehait?“
Heiansdo waren d’Intimitéiten an der Léift vun hiren Extremitéiten net ze énnerscheeden.

Et huet een dem Theo ndischt ugemierkt. Hie war net melancholesch, just e bésse méi eescht
wéi déi aner Kanner. Hien huet net un Diere geschellt an ass da fortgelaf, hien huet keng
Bouwen, déi méi kleng ware wéi hien, an der Schwdmm an den déiwe Basséng gestouss an
hien huet d’Portugisen aus der Strooss net Portugise genannt, mee bei hire respektive Vir-
nimm. Seng Groussmamm, senger Mamm hir Mamm, huet bei him a sengem Papp am Haus
gewunnt. Si huet Genevieve geheescht. Sdi Papp an si hunn sech gedierzt, hien huet si Ma-
damm genannt an si hie Paul an si huet d'Heizunge vu September bis Abréll op 10 gedréint
an hien huet ni eppes dowéinst gesot.

De Paul huet wéi dem Marie sdi Papp op der Eisebunn geschafft, mee um Bureau, net do-
baussen am Gleis. Dem Marie sii Papp war de ganzen Dag bei all Wieder dobaussen, a wann
hien heemkomm ass, dann huet hien no Motorsueleg gericht oder no Damp vun engem Fei-
er. De Paul hat e Biiro am Héichhaus nieft der Gare. Seng Mamm huet d’Marie ausgelaacht,
wou si héieren huet, dass hatt dat e Wolkenkratzer genannt huet. Am Vergléich, an der Pers-
pektiv, war et guer kee Wolkenkratzer, et war knapps en Héichhaus.

Déi, déi um Biiro geschaftt hunn, haten en Ticket fir déischt Klass, déi aner just fir déi zweet.
Dat war fir de Fall, dass ee géing vergiessen, wou uewen an énne wier. Wann d’Marie a seng
Mamm dem Paul zoufélleg um Quai begéint sinn, dann ass hie sech émmer bei si an dzweet
Klass sétze komm. D’Marie huet him dat héich ugerechent. ,Hie 1éisst sech erof, sot seng
Mamm. Et dderf een engem et net héich urechnen, wann ee sech erofléisst.

Wann een nieft him stung oder sutz, dann huet een dono nach eng Zit no him gericht, och
wann hie scho laang net méi am Raum war. Dem Marie sédi Papp huet sech mat engem Kiib
Seef gewdsch, deen am Keller um Spullstee luch, do, wou hien no der Aarbecht erakoum
a sdin Anorak opgehaangen huet. De Kiib war opgebascht op Plazen an do vu gringgroe

Fiedem duerchzunn, wéi e Stéck Marber oder Roquefort. Dem Marie seng Elteren hunn de
Paul de Filmschauspiller genannt, well hien d’Fangerneel émmer kuerz geschnidden hat an
de Baart gemaach. Hie konnt jo awer net anescht.

Wann de Paul en Zauberer war, da war dem Marie sdi Papp den Hutt um Kapp vum Zaube-
rer.

Wirend dem Marie senger Famill hiert Haus vertikal a rechteckeg war, mat schmuele recht-
eckege Fénsteren an engem laange rechteckege Gaart hannendrun, (déi genau Form vum
Schiet, deen d'Haus zu enger bestémmter Dagesziit hannert sech geworf huet), war dem
Theo an dem Paul sdin Haus rechteckeg an horizontal, mat breede rechteckege Fénsteren
an zwee Giert, engem virun an engem hannert dem Haus. An dér Strooss huet en Dokter
gewunnt an de Mann, deen d’Assurancé verkaaft huet. Hien ass mat senger Famill an der
Vakanz op Disneyworld geflunn.

D’Marie huet an Italien um Camping Cola-Calypsoe giess an d"Topolinoe gelies, déi d'Kan-
ner, déi schonn heemgefuer waren, dogelooss haten. Heiansdo huet e grousst Stéck Kartong
vum Deckel oder der Récksiit gefeelt. Et huet ee Moment gedauert, bis d'Marie verstanen
huet, dass déi Grouss sech aus dem Kartong Zigarettefiltere gedréint hunn. Sou séier ass dat
gaang, vun engem Moment op deen anere waren d’Kanner scho keng Kanner méi.

Als Kand hat d'Marie Angscht virun Dauwen. Hatt huet och haut nach Angscht virun hin-
nen, mee haut déderf hatt hinnen einfach aus dem Wee goen, wann hatt wéll. Doheem sutzen
d’Dauwen émmer um Virdaach, virun der Kichefénster, mat de Patten téscht de Leeén no
deene Grimmelen ze schiren, déi sdi Papp vum Teller erof zur Fénster erausgestreet hat.

Well dem Marie séi Stull riicht zur Fénster gedréint war, konnt hatt nédischt anescht maachen,
wéi si déi ganzen Zait ze kucken.

Sengem Papp seng Plaz war mam Réck zur Fénster an heiansdo huet et ausgesinn, wéi wann
d’Dauwen op senge bleechen, schwaarz behoerte Schéllere séizen. Egal wat fir eng Joresziit,
sdi Papp hat émmer e gerépptent Enneschtkleedchen un. Sii Liewen huet de Schweess aus
senge Pore gedriwwen. Kaffi ze drénken huet him de Schweess ausgedriwwen, d’Brout bei
de Mond ze féieren, war eng Aarbecht, et ze knaen eng aner. Souguer sech ze wischen, war
eng schwéier Aarbecht, an de Schweess huet sech mat der Seef verméscht an dofir gesuergt,
dass hien émmer no Ustrengung gericht huet. Et duerft een ni denken, dass hien sech net
ugestrengt hitt.

De Paul sollt dogéint guer net no Aarbecht richen, hien huet mat sengem Kapp geschaftt, dat
huet him misste liichtfalen, et duerft ee keng Anung vun enger Ustrengung hunn. Hien huet
beim Iessen net schwéier geotemt, hien huet séi vollen Teller net gekuckt, wéi wann dat, wat
drop léich, eng Aufgab wier, déi misst zu Enn geféiert ginn.

[...]

Désen Text entsprécht den offizielle Reegele vun der Létzebuerger Orthografie, déi sait November 2019 a Kraaft ass.

Bal

Et war net émmer einfach als Bouf vun enger Staatsbeamtin an engem Staatsbeamte
grouss ze ginn. Dat kénne sech déi meescht elo net virstellen. Oder si wéllen et sech net
virstellen, dat ass och mai gutt Recht, mir ndischt virstellen ze wéllen, wat geet dech
un?, blére si elo, sou iwwer eis ze schwitzen, du Délpes. Mee genee sou ass et mai gutt
Recht, schreiwen ech hinnen hei an elo zeréck, de Contraire ze verzielen. Iwwerhaapt
mengen ech, datt déi meescht zwar soen, et wier hiert Recht, et net mussen ze wéllen,
mee a Wierklechkeet ass et hir Inkompetenz, et net kénnen ze wéllen.

Bon. Ech mengen elo, sech eppes virzestellen, dat anescht ass. Déi meescht Leit hu sech
Scheiklappen ém d’Aen an ém d’Ouere gewéckelt, an dés Scheiklappe si riseg, se sinn
enorm, sou grouss wéi amputéiert Flosse vun engem Buckelwal. Oder wéi déi schlab-
bereg Ouere vun enger aler afrikanescher Elefantemamm. Nujee, d'N14 wier elo ee gutt
Beispill, awer net déi asiatesch Elefantenzort, dat sinn ndmlech déi méi kleng Elefanten,
an deenen hir Ouere sinn net grouss genuch fir d’Ignoranz an d’Idiotie hei am Land ze
erklaren. Also, déi Strooss t€scht Dikrech a Steeén, se huet eng laang gezunne Kéier,
direkt hanner dem Mouschbierg zitt sech dés Kéier, a 1énks ass Bésch a riets eng wéll
Wiss an de Papp huet dat alles gebaut.

Hien, de Papp, huet eng Macarono téscht den Zann stieche wéi ee labberege Stréihal-
lem. Dat ass d’Bild, dat hanke blouf; téscht den Zann vum Papp d’Macarono an téscht
dem Gehirjelli de Papp mat den Zann mat der Macarono - an dat alles um Kichendésch.

D’Mamm huet d’Nuddel émmer an engem Zock eragesuckelt. Et war ee Projet, wéi alles
bei hir. D’Nuddel, also déi eenzel Macarono, heescht dat esou?, de Singular, egal, hir
Macarono ass émmer wibbeleg duerch d’Loft geflunn, d'Ramzooss, déi drunhoung, ass
iwwer den Désch gesprutzt, heiansdo hat ech se am Gesiicht pechen, nujee, an dann dat
Gerdisch, sou ee Schliirfen an Zéien a Schmatzen, wéi wann ee fleeschege Reewuerm,
dee sech duerch de métschege Buedem no uewe gewullt hitt, wéi wann deen zeréck an
d’Bannescht vun der Aerd gezu géif, duerch iergendee Vakuum oder sou, flang a flatsch
a fort war d’'Nuddel.

Beim Papp houng deen Ament déi éischt Nuddel vum Dag nach émmer aus dem Mond
wéi eng gevreckte Schlaang. An dér Ziit, an dir d'Mamm nonzéng Nuddele wéi eng

Maschinn a sech eragesuckelt hat, hat de Papp eng eenzeg Nuddel ugeknat. D’Maca-
rono ass Stéck fir Stéck méi kuerz ginn, d’Pappelépse waren zougepétzt, a lues a lues
ass d'Nuddel an de Mond eragekroch - an dat eemol d"Woch. Eemol d'Woch gouf et
Macaroni bei eis, all Dénschden, an dir gesitt, et ass, wéi ech scho gesot hunn, nawell
net einfach gewiescht, de Bouf ze si vun enger Staatsbeamtin an engem Staatsbeamten.

WEéi ee butzege Spaicher kénnt mir midi Kapp vir. Verstébst, stackddischter an onnétz
Et ass dem Papp seng Schold, definitiv ass et seng Schold. Hien huet mai Kapp zou-
gedretscht mat deenen Erénnerungen un de verschassenen Eislek. De Papp huet bei
Ponts et Chaussées geschaftt, d Mamm sot émmer just Pauvres Chaussées, ech hunn dat
ni verstan als Kand, a ganz éierlech: Och elo verstinn ech dat net wierklech. De Papp
hat numol iergendeppes mat Stroossen ze dinn. D’N14 war ee vu senge Projeten, mee
de Papp huet d’Stroossen net gebaut, nee, hien huet se baue gelooss. Hie stoung bei der
Schaff dacks viru sou engem héijen Désch an huet breet oder gestréchelt oder poul-
riicht Linnen op riseg Pabeiere gemoolt. Ech hu laang Jore missen op d’Zéiwespétze
goen, fir eppes ze gesinn, mee ech si jo méi grouss ginn a mat mir meng Zéiwespétzen.
An iergendwann, vldicht sou mat drédizéng Joer, konnt ech ganz genee gesinn, wéi de
Papp seng Linealer am Grapp gehal huet, hien hat siwe verschidde Linealer um Désch
leien, véiereckeger mat Karoen, natierlech ee Geodréieck mat giele Linnen, dann zwee
Linealer mat Zacken, een dovunner war ganz orange, deen aneren hat ee sélwerege
Gréft. Dat war sdi Liblingslineal. Ech wosst et direkt. Et war d’Manéier, wéi hien en uge-
paakt huet, e geheemelt huet, ier hien domat ee laangezunnene Stréch laanscht e puer
Kréngele gezunn huet, vldicht laanscht ee Bésch.

Schwaarzen Téi soll maximal fénnef Minutten zéien, jee no Zort vldicht fénnefaneng-
hallef Minutt. Mee net méi laang, nee wierklech, soss gétt e batter, a wie wéll da scho
batteren Téi drénken? Mir sinn nees um Désch, bei eis fankt émmer alles um Désch un.
Et ass fréie Moien, an den Dag virdrun hat d’Botzfra extra missen d’Fénstere botzen,
wéi wann d’Mamm gewosst hatt , datt mdi Kannerbléck eraus aus dér Fénster, genee un

deem Moien, Jore méi spéit — also elo — sou wichteg wéert gewiescht sinn. Mai Bléck
vun deemools, eraus op den Hiwwel, eran an den Niwwel, am September. Dénnen,
iwwerall stoungen Dédnnen, déi sech op dér aner Séit vam Dall an enger freeschlech lat-
zeger Landschaft verluer hunn. D’Welt war a sou ee Jee€rgréng gezappt, déi eng typesch
Faarf do, déi vum Land Rover, dee vum bonzegen Dokter gefuer gétt, deen een dichte-
gen Typ mat der Panz voller Goss, dee jiddweree vun eis kennt, émmer énnerwee fir op
eng Klappjuegd, fir e Réi oder Weéllschwiin oder Fuuss vreckt ze schéissen.

Esou ee Gréng stoung mir an den Aen, wéi ech deemools zu dédr impeccabel poléierter
Fénster erausgekuckt hunn. Et war genee zwielef Minutten op siwen, ech hat nach drii-
zéng Minutten, fir de Bus an d’Schoul ze kréien. An enger routinéierter Hetz géif ech a
genee néng Minutten opsprangen, méi waarme Schocki géif ech bal émstoussen, émmer
just bal, bei mir ass zénter émmer alles just bal geschitt, an de Papp géif dann nees soen:
Bal ass nach laang keng Maus an der Fal. Och un deem Moie géif dat fir mech kléngen,
wéi wann den Deche mir sdin houert Vater Unser un de Kapp geheit hitt.

Mee nach ass et zwielef Minutten op siwen, elo drdizéng Minutten op, an de Sackelche
mam schwaarzen Téi hankt zénter aacht Minutten an der Taass vum Papp. Ech hat op
meng Casio gekuckt, wéi hien den Téi an d’Waasser geluecht hat, mat all Sekonn ass
sdin dommen Téi méi batter a méi kal ginn, batter wéi Gal, genee wéi sdi Liewen, brong
wéi Schiiss, denken ech elo, dat huet hien och stoen an zéie gelooss, ouni sech ém ier-
gendeppes ze kémmeren, dee Fainéant, bis alles wotlech a batter war, gedu, froen ech
hien elo, du lidderegen Topert, mee natierlech gétt hie mir keng Antwert, an ech denke
mir: Wéinstens ass haut net Dénschden, wéinstens gétt et de Métte keng Nuddelen.

[.]

